
DADAH DAN ARAK MENGANCAM KESELAMATAN UMMAH 

Kaum Muslimin yang berbahagia, 

Marilah kita sama-sama meningkatkan ketaqwaan kepada Allah S.W.T dengan mengerjakan segala titah perintah-Nya dan meninggalkan segala larangan-Nya, agar hidup kita mendapat keberkatan daripada Allah S.W.T baik di dunia mahupun di akhirat nanti.

Sidang Jumaat yang dirahmati Allah, 

Ketaqwaan dan keimanan kpada Allah S.W.T adalah merupakan dua perkara penting yang menjamin penduduk sesebuah negeri atau kawasan memperoleh keberkatan daripada Allah S.W.T seperti firman-Nya yang bermaksud:

“ Dan sekiranya penduduk sesebuah negeri itu beriman dan bertaqwa nescaya Kami (Allah) bukakan pintu-pintu keberkatan kepada merka sama ada dari langit ataupun bumi. (Surah al-A’raaf: ayat 96) “

Kita tidak menafikan sebahagian dari pintu-pintu keberkatan itu telah terbuka untuk kita. Misalnya kita dapat menjalankan tugas dan kerja-kerja seharian kita dengan baik di samping dapat kita melaksanakan amalan-amalan yang difardhukan dngan sempurna tanpa sebarang gangguan dan halangan.

Walaupun begitu kalau diperhatikan dengan teliti masih banyak lagi perkara-perkara yang menyayat hati terus berlaku dalam masyarakat kita, baik di bandar mahupun di desa yang terpencil. Kita sering mendengar kes bayi dibuang hidup-hidup tanpa belas kasihan oleh ibu yang melahirkannya. Kita juga sering mendengar kes penderaan kanak-kanak, sumbang mahram, lepak, ponteng sekolah dan masalah disiplin di kalangan pelajar dan yang lebih menggerunkan lagi ialah masalah penagihan dadah di kalangan anak-anak muda, khususnya anak-anak muda Melayu yang beragama Islam.

Sidang Jumaat yang dirahmati Allah, 

Mengikut perangkaan yang dikeluarkan oleh agensi Dadah Kebangsaan, Kementerian Dalam Negeri dalam tempoh 10 tahun yakni dari tahun 1988 hingga 1997, sebanyak 143,860 orang penduduk di negara ini telah disahkan menjadi penagih dadah. Sebilangan besar dari jumlah tersebut adalah orang-orang Melayu, yakni kira-kira 63%. Sedangkan semua ulama’ telah sepakat bahawa penyalahgunaan dadah adalah haram di sisi Islam, bahkan al-Imam Ibnu Taimiyah pernah menegaskan sesiapa yang mengatakan dadah itu halal, maka orang itu menjadi murtad. Na’uzubillahi Min Zaalik.

Para ulama’ juga telah membuat kesimpulan bahawa semua jenis dadah termasuk dalam pengertian arak atau khamar kerana kedua-duanya boleh memabukkan, mengkhayalkan, meletih-lesukan dan menghilangkan fungsi akal serta boleh menyebabkan ketagihan, gangguan tingkahlaku dan sebagainya.

Para ulama’ mengharamkan penyalahgunaan dadah di antaranya kerana berdasarkan firman Allah S.W.T yang bermaksud:

“ Wahai orang-orang yang beriman! sesungguhnya khamar (arak ataupun dadah), berjudi, menyembah berhala dan bertenung nasib adalah perbuatan keji dan kotor yang terdiri dari amalan syaitan, maka jauhilah perbuatan-perbuatan itu supaya kamu memperoleh kejayaan. (Surah al-Maidah:90)”

Juga berdasarkan sabda Rasulullah s.a.w yang bermaksud:

“ Setiap yang memabukkan adalah khamar (arak ataupun dadah) dan setiap khamar itu adalah haram. (Riwayat Muslim). “

Sidang Jumaat yang dirahmati Allah, 

Ketahuilah! apabila seseorang itu menjadi penagih dadah atau arak, akidahnya boleh menjadi rosak seperti sabda Rasulullah s.a.w yang bermaksud:

“ Penagih khamar (arak ataupun dadah) sama seperti penyembah berhala. (Riwayar Ahmad dan Ibnu Majah) “

Menurut Imam Syaukani dalam Nailul Autor, hadith tersebut merupakan ancaman keras kerana penyembah berhala adalah suatu kekufuran yang berat.  Jadi menyamakan penagih khamar yakni (arak ataupun dadah) dengan menyembah berhala menunjukkan betapa keras larangan-Nya bagi orang-orang yang mempunyai perasaan atau pendengaran sedangkan ia mengetahuinya.

Amalan penagih dadah atau arak juga tidak diterima oleh Allah S.W.T selama 40 hari, kecuali dia bertaubat dengan memenuhi syarat-syarat taubat seperti sabda Rasulullah s.a.w yang bermaksud:

“ Barangsiapa yang meminum arak (atau menagih dadah) tidak diterima solatnya oleh Allah selama 40 hari, jika dia bertaubat Allah akan menerima taubat-Nya. “

Sidang Jumaat yang dirahmati Allah, 

Sesungguhnya masih banyak lagi kesan-kesan buruk yang bakal dialami oleh penagih dadah. Kesihatannya sentiasa terganggu. Mereka akan terdedah kepada pelbagai jenis penyakit yang tidak terperi pedihnya, boleh menyebabkan berlakunya kematian mengejut akibat dos (sukatan dadah yang diambil) berlebihan, boleh menyebabkan gangguan spikologi, boleh memusnahkan keharmonian keluarga dan seterusnya boleh melumpuhkan ekonomi dan mengancam keselamatan negara.

Sidang Jumaat yang dirahmati Allah, 

Di antara punca utama berlakunya penagihan dadah di kalangan anak-anak muda kita ialah kerana pengaruh kawan yakni sebanyak 48 peratus, perasaan ingin tahu 29 peratus, untuk keseronokkan 16 peratus dan kerana tekanan jiwa sebanyak 5 peratus.

faktor-faktor ini semua boleh diatasi sekiranya anak-anak muda kita mempunyai jatidiri atau ketahanan diri yang kuat yang mampu mengatakan tidak kepada apa juga pengaruh luar yang menggoda untuk menjerumuskan diri mereka kepada penagihan dadah yang tidak mengenal dan memilih mangsanya.

Semua pihak khususnya orang-orang berpengaruh dalam masyarakat seperti alim ulama’, pemimpin politik, pemimpin-pemimpin masyarakat, pemimpin-pemimpin belia bahkan ibu bapa sendiri adalah bertanggungjawab untuk mewujudkan anak-anak atau para belia yang mempunyai daya tahan diri yang kental dan kebal dari sebarang bentuk ancaman dadah dan angkara mungkar yang lain. Sebenarlah sabda Rasulullah s.a.w yang bermaksud:

“ Setiap kamu adalah pemerintah dan setiap kamu akan ditanya dari hal apa yang diperintahkan kepadanya. Seorang (pemimpin) adalah pemerintah dan akan ditanya dari apa hal yang diperintahkan kepadanya. Seorang suami adalah pemimpin terhadap ahli keluarganya dan akan ditanya dari hal apa yang diperintahkan kepadanya. Seorang isteri adalah pemimpin dalam rumahtangga suaminya dan dia akan ditanya dari hal apa yang diperintahkan kepadanya. Seorang khadam (pembantu) adalah pemimpin terhadap harta tuannya dan dia akan ditanya dari hal apa yang diperintahkan kepadanya dan kesimpulannya setiap kamu adalah pemimpin dan setiap kamu akan ditanya dari hal apa yang kamu pimpinkan.  (Riwayat Bukhari dan Muslim) “

Sidang Jumaat yang dirahmati Allah, 

Oleh itu marilah kita sama-sama menginsafi diri kita, sejauh manakah kita telah menjalankan tanggungjawab kita untuk menjaga orang-orang di bawah jagaan kita agar terselamat dari angkara dadah dan gejala-gejala mungkar yang lain sebagaimana yang dikehendaki oleh Allah S.W.T.

Masalah ini ialah; Pertama, pastikan anak-anak kita menunaikan ibadat solatnya dengan sempurna kerana solat yang sempurna boleh menjamin pelakunya dari melakukan perkara-perkara yang mungkar dan keji seperti firman Allah S.W.T:

“ Dirikanlah solat (kerana) sesungguhnya solat (yang sempurna itu) boleh mencegah (pelakunya) dari melakukan perkara-perkara yang keji dan mungkar. (Surah al- Ankabut:45)”

Kedua, hidupkanlah dan semarakkanlah adab memberi salam kerana ini boleh menimbulkan kasih sayang dan persefahaman di kalangan masyarakat seperti sabda Rasulullah s.a.w yang bermaksud:

“ Kamu sekali-kali tidak dapat masuk syurga sehingga kamu beriman, kamu sekali-kali tidak beriman (dengan sempurna) sehingga kamu berkasih sayang di antara kamu. “

Ketiga, wujudkanlah suasana amar makruf nahi mungkar dalam kehidupan seharian agar anak-anak muda merasa segan untuk melakukan perkara-perkara mungkar termasuk menggunakan dadah dan arak. firman Allah S.W.T yang bermaksud:

“ Dan hendaklah ada di kalangan kamu satu golongan yang menyeru kepada kebaikan, menyeru kepada yang makruf dan mencegah dari yang mungkar dan merekalah orang-orang yang beruntung.(Surah Ali Imran:104) “

Firman Allah S.W.T yang bermaksud:

“ Dan orang-orang yang beriman lelaki dan perempuan, sebahagian mereka menjadi penolong bagi sebahagian yang lain. Mereka menyeru yang makruf, mencegah dari yang mungkar, mendirikan solat, menunaikan zakat dan mereka taat kepada Allah dan Rasul-Nya, mereka itu akan diberi rahmat oleh Allah sesungguhnya Allah Maha Perkasa lagi Maha Bijaksana. (Surah at-Taubah:71) “

Keempat, fahamilah kedudukan masalah dadah dan arak serta kaitannya dengan Islam termasuk kesan-kesan serta akibat dari penagihannya.  Kemudian sampaikanlah pula maklumat tersebut kepada semua lapisan masyarakat, khususnya anak-anak muda kita agar mereka terselamat dari dadah.

Akhirnya marilah kita sama-sama berganding bahu mengatasi masalah dadah dan arak ini dari berterusan membaham anak-anak bangsa kita. Ikutilah perintah Allah dan jauhilah pula larangan-Nya dalam segenap lapisan hidup agar kita sentiasa selamat dan mendapat kebahagiaan baik di dunia mahupun di akhirat nanti. Dan janganlah sekali-kali mengikuti jejak langkah syaitan kerana sesungguhnya syaitan itu hendak menimbulkan permusuhan dan kebencian di kalangan kita lantaran perkara-perkara maksiat yang kita lakukan.

Delivered by: Ustaz Pirdaus b. Hj. Ismail

Dahsyat balasan orang melakukan syirik

ISLAM adalah agama tauhid, yakni agama yang berasaskan iman kepada keEsaan Allah Yang Maha Kuasa. Maka, ukuran sempurna atau tidaknya Islam seseorang bergantung kepada kesempurnaan tauhidnya.


Tauhid yang sempurna apabila meresap ke dalam hati nurani seseorang, akan melahirkan kesan kepada seluruh tingkah laku dan bawaan hidupannya. Ia juga akan memberi kesedaran kepadanya untuk sentiasa waspada terhadap godaan syaitan dalam setiap amalannya supaya tidak diselewengkan kepada yang lain daripada Allah.

Ada orang yang mengaku dirinya beriman dan bertauhid kepada Allah serta mengakui bahawa Allah yang mencipta mereka, langit dan bumi, tetapi tauhid mereka tidak penuh membulat kepada Allah. Perkara itu disebabkan ketika mengerjakan ibadat, tujuan ibadatnya itu tidak bersih kepada Allah semata-mata.

Ada pula yang menumpukan taat setianya kepada Allah dengan menjalankan hukum syariat tetapi pada masa sama, mengubah hukum syarak dengan menokok tambah atau mengurangkannya menurut hawa nafsunya. Semuanya itu adalah syirik.

Bagi menjelaskan setakat mana buruknya syirik itu, diturunkan beberapa ayat suci dan hadis Nabi Muhammad saw mengenainya.

Antara ayat itu ialah:

  Firman Allah ertinya: atakanlah (wahai Muhammad): arilah supaya aku bacakan apa yang telah diharamkan oleh Tuhan kamu kepada kamu, iaitu janganlah kamu sekutukan dengan Dia sesuatu pun...,??(Surah al-Anm, ayat 151)

Dalam ayat ini, dinyatakan hukum melakukan syirik, iaitu Allah mengharamkan manusia melakukan sebarang bentuk syirik sama ada yang nyata atau tersembunyi.

  Allah berfirman bermaksud: ?..Bahawasanya sesiapa yang menyekutukan Allah (dengan sesuatu yang lain), maka sesungguhnya Allah haramkan kepadanya syurga, dan tempat kembalinya ialah neraka...??(Surah al-Ma'idah, ayat 72)

Ayat di atas menyatakan balasan buruk yang dijanjikan kepada orang yang melakukan syirik.

  Firman-Nya bererti: ?.. Dan sesiapa yang menyekutukan sesuatu yang lain dengan Allah, maka seolah-olah dia jatuh dari langit, lalu disambar oleh rombongan burung (sehingga dia hancur berkecai-kecai) atau dihumbankan oleh angin ke tempat yang jauh (yang membinasakannya).??(Surah al-Hajj, ayat 31)

Dalam ayat di atas, digambarkan bagaimana dahsyatnya keadaan dan balasan orang yang melakukan syirik.

  Allah berfirman maksudnya: ?.. Oleh itu, sesiapa yang percaya dan berharap akan pertemuan dengan Tuhannya, hendaklah dia mengerjakan amal yang soleh, dan janganlah dia menyekutukan sesiapa pun dalam ibadatnya kepada Tuhannya.??(Surah al-Kahfi, ayat 110)

Ayat keempat pula menyatakan bahawa dengan amalan soleh serta ketiadaan syirik saja yang membolehkan seseorang berharap mendapat nikmat menghadap Tuhannya.

  Daripada Abdullah bin Mas'ud, katanya, Rasulullah bersabda bermaksud: esiapa mati dalam keadaan dia melakukan sebarang syirik terhadap Allah, masuklah dia ke dalam neraka.?(Hadis riwayat Bukhari dan Muslim)

Hadis di atas menerangkan akibat buruk yang akan menimpa orang yang melakukan syirik.

Syirik adalah menyekutukan sesuatu dengan Allah pada sifat Uluhiyah-Nya atau sifat Rububiyyah-Nya.

Sifat Uluhiyah Allah adalah sifat-Nya berhak disembah, dicintai, dipatuhi perintah-Nya, ditumpui dan dipohonkan untuk mendapat segala kebaikan serta menolak sebarang mala petaka dan perkara yang tidak diingini. 

Sifat Rububiyyah-Nya pula adalah sifat mentadbir dan menguruskan cara menjaga dan memelihara serta mengasuh dan mendidik sekalian alam yang telah diciptakan-Nya. Ia juga dengan mengadakan segala keperluan yang dihajati oleh wujud tiap-tiap satunya, mengatur serta menyusun undang-undang dan peraturan bagi kesuburan, perkembangan dan kesempurnaan masing-masing. Begitu juga menyata dan menunjukkan hukum halal haram dan sah batal untuk kebaikan jasmani dan kebahagiaan rohani manusia.

Maka, sesiapa yang menganggap bahawa mana-mana satu daripada sifat itu ada pada sesuatu yang lain daripada Allah, nescaya dia telah melakukan syirik dengan Allah, walaupun pada masa itu masih beriman kepada-Nya.

Mengenai perkara ini, Allah berfirman bermaksud: eskipun kebanyakan mereka beriman kepada Allah, dalam pada itu mereka tidak sunyi dari perbuatan syirik.??(Surah Yusof, ayat 106)

Dengan itu, nyata amat buruk seseorang mendewa-dewakan sebarang makhluk dengan mengasihinya dan menurut perintahnya seperti dia mencintai dan mentaati Allah. Begitu juga dengan meminta dan mengharapkan hasil sesuatu hajat daripada sesuatu makhluk atau dengan sesuatu cara, kecuali setelah diketahui bahawa makhluk atau cara yang disebutkan itu diharuskan oleh Allah bagi seseorang menggunakannya sebagai jalan, sebab atau alat untuk menjayakan maksudnya.

Sirah: Umar, isteri tolong ibu bersalin

AMIRUL Mukminin Umar ketika menjadi khalifah, kerap meronda di kota Madinah untuk memelihara serta meninjau ketenteraman dan keselamatan rakyat.


Pada satu malam ketika menjalankan rondaannya, Umar terpandang sebuah khemah lama yang diperbuat daripada kulit unta di sebidang tanah lapang. 

Baginda selama ini, tidak pernah melihat khemah tua didirikan di situ. Lalu Umar, menghampiri khemah itu dan terdengar tangisan dari dalamnya. Di luar khemah itu, terpaku seorang hamba Allah duduk termenung. 

Lantas Umar memberi salam kepada orang itu dan duduk di sebelahnya.

Umar bertanya: "Dari mana anda datang?"

Orang itu menjawab: "Wahai tuan, sesungguhnya saya ini adalah orang asing dan saya melarat hingga ke sini. 

aya dari sebuah padang pasir yang tandus dan kering untuk mengharap belas kasihan pertolongan Amirul Mukminin."

Umar bertanya lagi: "Siapakah pula yang menangis dalam khemahmu ini?"

Dengan penuh penghargaan, orang itu bersuara dengan lembut: "Saya harap tuan dapatlah menjaga kewajipanmu sendiri ya..."

Sahut Umar lagi: "Tolonglah khabarkan kepadaku, semoga aku dapat menolongmu."

Maka, orang itu memberitahu: "Wahai tuan, jika benar tuan ingin mengetahui juga akan aku beritahu. 

esungguhnya dalam khemah tua ini ada isteri saya yang sedang meraung, disebabkan kesakitan hendak melahirkan anak."

Umar bertanya: "Adakah sesiapa lagi saudara-saudaramu dalam khemah tua ini yang sedang merawatnya?"

"Tiada seorang pun tuan," balas lelaki itu.

Umar segera bangun dan terus pulang ke rumahnya. Baginda mencerita perkara itu kepada isterinya Ummu Kalsum. Katanya: "Wahai isteriku, sesungguhnya Allah telah membuka jalan bagimu, jalan yang mulia di sisi Allah supaya dapat peluang bagimu berjasa malam ini."

Dengan perasaan agak terkejut dan penuh penghargaan Ummu Kalsum bertanya: "Apakah maksudmu wahai Amirul Mukminin?"

Umar menjawab: "Dengarlah wahai isteriku, di pinggir hujung sebelah sana ada sebuah khemah tua yang penghuninya dari sebuah padang pasir yang tandus dan kering.

alam khemah itu ada seorang perempuan yang kesakitan untuk melahirkan anak tanpa seorang pun saudara mara merawatnya."

Ummu Kalsum pun menjawab: "Wahai suamiku ya Amirul Mukminin, aku sedia merawatnya demi untuk kewajipan, bagi aku menyempurnakan hasrat keinginan dan kesucian hati suamiku."

"Oleh itu wahai isteriku, segerakan kerjamu itu. Bawalah bersama-samamu cerek, sedikit mentega serta alat yang diperlukan dalam pekerjaanmu itu kelak," kata Umar kepada isterinya.

Ummu Kalsum mengikut apa yang disuruh oleh suaminya dan terus ke tempat itu bersama Umar.

Setiba di sana, Ummu Kalsum pun masuk ke dalam khemah itu, sementara Umar pula berada di luar menyalakan api untuk memasak makanan untuk kedua-dua penghuni khemah tua itu. 

Selepas beberapa ketika terdengar suara Ummu Kalsum berteriak memanggil suaminya dari dalam khemah itu: "Ya Amirul Mukminin ucapkanlah tahniah tanda kesyukuranmu untuk saudaranmu ini kerana kelahiran anak lelakinya ini."

Pada waktu itu, timbul perasaan malu penghuni khemah itu selepas mendengar perkataan `Amirul Mukminin' yang dipanggil oleh Ummu Kalsum.

Mereka baru mengetahui dan menyedari bahawa orang yang bersusah payah menolong mereka adalah seorang khalifah agung dan mulia.

Bagaimanapun, Umar mengerti perasaan saudara itu terhadap dirinya. Lalu, dengan suara lembut, katanya: "Ah...itu tidak mengapa saudara, usahlah pula kerana kedudukan aku ini akan membebankan pula perasaan saudara.?br>
Umar kemudian meletakkan cerek air di tepi khemah tua itu, lalu menyuruh isterinya membawa cerek itu ke dalam khemah. Baginda juga meminta isterinya memberi makanan yang dimasaknya tadi kepada isteri penghuni itu. Ummu Mukminin membuat apa yang disuruh dan setelah itu menyerahkan kembali cerek itu kepada suaminya di luar khemah.

Setelah segala-galanya selesai, Umar mengucap selamat tinggal dan berkata: atanglah menemuiku esok dan aku akan cuba melakukan apa yang terdaya olehku untuk menolong kamu berdua."

Umar dan isterinya pulang ke rumah setelah memberikan pertolongan dan khidmat sebagai seorang khalifah yang benar-benar bertanggungjawab ke atas rakyatnya.

Umar dan isterinya menunjukkan teladan amat baik yang perlu dicontohi kita. Baginda walaupun seorang khalifah, sanggup mengorbankan masa dan tenaganya untuk menolong orang yang dalam kesusahan. 

Cahaya Rejab: Israk Mikraj berlaku kepada jasad, roh Rasulullah 

PERISTIWA Israk dan Mikraj membawa banyak pengajaran khusus untuk umat Nabi Muhammad saw. Semua gambaran yang diperlihatkan kepada Rasulullah mempunyai pengajaran dan perbandingan simbolik yang tersirat. 


Bagaimanapun, ada umat, terutama yang lemah keimanannya kepada Allah, rasul dan khabar ghaib sukar mempercayainya. Sebaliknya, orang beriman terus percaya tanpa soal selidik kerana mereka sedar semua itu adalah atas kehendak dan kekuasaan Allah. 

Apa yang Allah kehendaki terus menjadi (kun fayakun); tiada siapa pun boleh menghalangnya. Semua kita milik Allah, masa milik Allah, tempat milik Allah, ruang milik Allah malahan apa yang terlintas di hati kita juga milik Allah. 

Hakikatnya kita tidak memiliki sesuatu. Saidina Abu Bakar apabila diberitahu mengenai keganjilan yang berlaku dalam peristiwa Israk dan Mikraj, serta merta berkata jika pengakuan itu datang daripada Nabi Muhammad, Baginda 100 peratus yakin dan percaya, bukan setakat peristiwa Israk dan Mikraj, malah lebih daripada itu pun baginda akan yakin. 

Semua ulama berijmak bahawa peristiwa Israk dan Mikraj berlaku kepada Rasulullah secara jasad dan roh. 

Peristiwa itu berlaku pada 27 Rejab, setahun sebelum Hijrah. 

Pada malam itu, Rasulullah sedang tidur (tidur-tidur ayam) bersama bapa saudaranya, Hamzah dan Jaafar bin Abu Talib. 

Tiba-tiba Jibril datang bersama Mikail serta malaikat lainnya. Jibril memerintahkan malaikat lain mengangkat Rasulullah ke suatu tempat. Di situ, Jibril membelah dada Rasulullah hingga ke bawah pusatnya.

Selepas dada Rasulullah dibelah, Jibril memerintahkan Mikail membawa satu batil air zam-zam untuk menyucikan hati Baginda supaya luas dadanya. Selepas itu, ia pun mengeluarkan jantung Baginda dibasahi dengan air zam-zam sebanyak tiga kali.

Darah hitam dalam dada Rasulullah dikeluarkan. Darah itu adalah sebahagian daripada syaitan.

Setelah itu, Jibril menuangkan satu batil daripada emas yang penuh hikmat dan iman ke dalam dada Rasulullah hingga dada Baginda penuh dengan hikmat, ilmu, keyakinan dan keIslaman yang sejati. 

Kemudian, selepas selesai semuanya, dada itu pun ditutup kembali. Semua proses itu tidak menimbulkan sebarang kesakitan kepada Rasulullah. Sesungguhnya termeterailah Baginda di dua balikatnya dengan Khatam an-Nubuwah.

Kemudian, didatangkan Buraq dari syurga yang berpelana dan bertali. Buraq ialah seekor binatang berwarna putih, saiz badannya lebih besar daripada himr dan lebih kecil daripada barghal. Ia mempunyai empat kaki dan pantas berjalan. Satu langkah ke satu langkah kakinya adalah seumpama sekelip mata memandang.

Apabila ia hendak menaiki bukit, kedua-dua telinganya akan bergerak-gerak dan kedua-dua kaki di belakangnya akan memanjang dan apabila ia turun kedua-dua kaki di hadapannya akan memanjang. Ia juga mempunyai dua sayap.

Ketika Rasulullah mula-mula hendak menunggang Buraq, ia meliarkan diri dan memayahkan tunggangan Baginda. Lalu, Jibril pun meletakkan tangannya pada leher Buraq seraya berkata: "Tidakkah engkau malu wahai Buraq, demi Allah tiada seorang pun menunggang engkau yang terlebih mulia di sisi Allah daripadanya."

Apabila mendengar kata-kata Jibril itu, Buraq pun berhenti bergerak-gerak serta merendahkan dirinya hingga Rasulullah naik ke atas belakangnya.

Tidak berapa lama Rasulullah menunggang Buraq, sampailah Baginda dan Jibril ke suatu dusun yang banyak nahl atau pokok kurma. Jibril menyuruh Rasulullah turun di situ dan solat dua rakaat. Apabila selesai, Jibril bertanya: "Adakah engkau tahu tempat engkau solat tadi?"

Jawab Baginda: "Tidak tahu."

Jibril pun menerangkan bahawa tempat itu ialah Tai`bah iaitu Madinah al-Munawarah.

Perjalanan itu pun diteruskan. Sampailah mereka ke suatu tempat. Seperti biasa Jibril menyuruh Rasulullah solat dua rakaat. Rasulullah menurut suruhan Jibril itu dan apabila selesai, Baginda menunggang Buraq kembali. 

Jibril pun bertanya Rasulullah adakah Baginda tahu tempat berkenaan. Seperti tadi juga, Rasulullah menjawab tidak tahu. Kemudian Jibril pun menerangkan bahawa itulah Baitul Lahm iaitu tempat kelahiran Nabi Isa.

Tiba-tiba Rasulullah terlihat Afrit daripada bangsa jin. Ia membawa cembung api menyebabkan mata Rasulullah sentiasa berpaling ke arahnya.

Bertanya Jibril: "Adakah engkau mahu aku ajarkan kalimah untuk menghalau Afrit itu?"

"Ya," jawab Rasulullah.

Jibril pun mengajarkan Rasulullah, kalimah yang berikut:

Maksudnya: ku berlindung dengan wajah Allah dan kalimah-Nya yang sempurna, yang kebaikan dan dan kejahatan tidak mengatasinya daripada kejahatan yang turun dan naik ke langit, dan daripada kejahatan apa yang diciptakan di bumi juga yang dimusnahkan, dan daripada kejahatan malapetaka malam dan siang, dan daripada kelihatan penunggu malam dan siang, melainkan yang datang dengan membawa kebaikan, wahai Tuhan Yang Rahman.?br>
Apabila kalimah ini dibaca, padamlah cembung api Afrit dan rebahlah ia ke atas mukanya. Tatkala selesai Rasulullah membaca, tersungkurlah Afrit. ?Bersambung. Petikan buku Perjalanan Ajaib ?Israk & Mikraj terbitan Karya Bistari Sdn Bhd
Zalim rampas hak, jatuhkan maruah wanita

Oleh Engku Ahmad Zaki Engku Alwi

ISLAM adalah agama yang sempurna dan lengkap dengan segala pedoman dan panduan hidup untuk umat manusia sejagat. Islam menyediakan segala peraturan dan undang-undang yang menyeluruh dalam semua lapangan hidup.


Antara perkara diberi perhatian serius oleh Islam ialah wanita. 

Wanita juga adalah makhluk yang diciptakan Allah untuk menemani kaum lelaki demi meneruskan kelangsungan hidup ini.

Islam memuliakan wanita dengan pelbagai hak dan keistimewaan seperti kaum lelaki dan makhluk lain.

Sebelum kedatangan Islam, wanita tidak mempunyai kedudukan, bahkan tidak dipedulikan sama sekali. Mereka hanya berperanan untuk menguruskan hal ehwal rumah tangga atau penerus keturunan manusia.

Selain itu, mereka dijadikan sebagai kuli atau khadam oleh sesetengah bangsa. Ada juga bangsa yang menganggap kaum wanita sebagai barang dagangan yang boleh dijual beli. Kadang-kadang wanita akan diwarisi secara turun temurun sebagai harta pesaka jika ayahnya tidak mempunyai anak lelaki. 

Oleh itu, Islam datang memberikan hak wanita untuk hidup di dunia ini dan seterusnya Islam menganggap perbuatan merampas hak wanita adalah perbuatan zalim yang tidak berperikemanusiaan. Maka, Islam mengharamkan penanaman hidup-hidup anak perempuan. Islam juga mengharamkan segala bentuk perbuatan provokasi atau manipulasi yang bertujuan merampas hak wanita dan menjatuhkan maruah mereka.

Islam mengangkat wanita sebagai tenaga kerja yang berupaya memberikan sumbangan bermakna kepada masyarakat dengan kemuliaan, kedudukan, kepentingan dan wawasannya dalam meneruskan kelangsungan hidup ini.

Islam memberikan wanita hak untuk hidup, menerima harta pusaka, mahar, nafkah, tempat tinggal, makanan dan pakaian. Islam juga memberikan hak lain kepada wanita seperti menuntut ilmu, pemilikan, jual beli, bekerja berdasarkan kepada kemampuannya di samping memelihara kehormatan dan kewanitaannya. 

Pendek kata, dalam lembayung Islam, wanita hidup dengan penuh kemuliaan dan penghormatan sebagai seorang ibu, isteri, anak, kakak, ibu saudara, nenek dan begitulah seterusnya . 

Seorang wanita akan menjadi mulia dan terhormat dengan perhiasan Islam yang mewarnai setiap detik kehidupannya. Dia akan menjadi seorang anak salihah, lagi taat kepada ibu bapa, isteri yang taat kepada suami dan juga seorang hamba Allah yang bertakwa kepada Allah.

Rasulullah saw pernah bersabda maksudnya: ana-mana isteri yang mati dan suaminya telah reda ke atasnya, maka dia akan masuk syurga.?(Hadis riwayat at-Tirmizi) 

Syeikh Mahmud Syaltut ada menyatakan dalam bukunya Al Islam aqidah wa syariah bahawa al-Quran banyak membicarakan isu wanita lebih daripada 10 surah. Antaranya Surah an-Nisa dan al-Talaq. Surah yang lainnya ialah Surah al-Baqarah, al-Maidah, an-Nur, al-Ahzab, al-Mujadalah, al-Mumtahinah dan al-Tahrim. 

Semuanya menunjukkan betapa perhatian sewajarnya diberikan kepada wanita dalam Islam. Sekali gus, menggambarkan kedudukan itu tidak pernah diberikan oleh mana-mana agama terdahulu dan masyarakat yang dipatuhi oleh anggota masyarakat sesama mereka dan dijadikan perundangan dalam hidup mereka. 

Banyak perbincangan dan perbahasan mengenai kedudukan wanita dalam Islam yang menganggap Islam menghapuskan hak wanita. Wanita turut dikatakan hanya sekadar barang perhiasan lelaki yang boleh diperlakukan sebegitu rupa. Namun, al-Quran menegaskan melalui firman Allah maksudnya: an isteri-isteri itu mempunyai hak yang sama seperti kewajipan yang ditanggung oleh mereka (terhadap suami) dengan cara yang sepatutnya (dan tidak dilarang oleh syarak).?(Surah al-Baqarah, ayat 228) 

Hakikatnya, persoalan yang timbul mengenai wanita bukan kerana menegakkan kebenaran atau menghapuskan kebatilan, sebaliknya didorong oleh asabiah perkauman atau keagamaan. Ia juga disebabkan terpengaruh dengan budaya asing melalui cara mengharuskan sesuatu yang dipandang baik oleh kuasa besar, biarpun ia perkara mungkar lagi keji. Begitu juga dengan mengharamkan sesuatu yang dipandang baik oleh golongan lemah, biarpun ia adalah perkara yang sememangnya baik lagi terpuji.

Inilah antara punca yang menyebabkan manusia tidak memandang baik apa yang dipandang baik dan tidak memandang buruk apa yang dipandang buruk. Inilah juga arus feminisme Barat yang sedang melanda kehidupan ummah dewasa ini. 

Oleh itu, umat Islam sewajibnya berwaspada apabila berdepan dengan aliran feminisme Barat yang banyak menimbulkan kekeliruan dan menggugat keharmonian masyarakat Islam selama ini. 

Barang kali inilah maksud daripada amaran Rasulullah kepada umatnya seperti hadis bermaksud: idak aku tinggalkan selepasku fitnah yang lebih membahayakan bagi lelaki daripada kalangan wanita.?(Hadis riwayat at-Tirmizi) 

Berdasarkan hadis itu, dapat disimpulkan betapa wanita berupaya mendatangkan bahaya besar kepada sesebuah masyarakat. Wanita juga boleh menimbulkan permusuhan dan peperangan antara satu bangsa dengan bangsa lain. Malah, wanita berupaya mendorong seseorang lelaki untuk melakukan perkara haram yang ditegah Allah. 

Demikianlah betapa besarnya fitnah yang dibawa oleh wanita jika mereka tidak berpegang teguh kepada ajaran Islam. Perkara sedemikian kerana Islam sememangnya memelihara maruah wanita dan menjaga mereka daripada terjerumus dalam kancah fitnah besar.

Perlu diinsafi bahawa wanita juga adalah antara punca kepada kehancuran sesuatu bangsa berdaulat. Dalam hal ini, Rasulullah pernah bersabda bermaksud: erhati-hatilah kamu dengan wanita! Maka, sesungguhnya fitnah yang pertama ditimpakan kepada Bani Israil ialah berpunca daripada wanita.?(Hadis riwayat Muslim) 

Maka, tidak perlu dipertikaikan lagi bahawa Islam yang diutuskan Allah itu datang untuk menyelamatkan kaum wanita daripada sebarang penindasan dan kezaliman. Seterusnya, memelihara maruah mereka sebagai insan yang mempunyai kepentingan dan hak kewajipan di dunia ini. Selain itu, Islam mengembalikan keadilan yang sepatutnya dimiliki oleh mereka. 

Islam menegaskan bahawa lelaki dan wanita adalah sama di sisi Allah dari segi balasan pahala dan dosa, hak untuk hidup dan sebagainya. 

Perbezaan antara lelaki dan wanita cuma dari segi fizikal dan peranan masing-masing. 

Sehubungan itu, Allah berfirman maksudnya: aka Tuhan mereka perkenankan doa mereka (dengan firman-Nya): Sesungguhnya Aku tidak akan mensia-siakan amal orang yang beramal dari kalangan kamu sama ada lelaki atau perempuan (kerana) sesetengah kamu (adalah keturunan) daripada setengahnya yang lain.??(Surah Ali Imran, ayat 195)

Jelas di sini, bahawa peranan wanita yang sebenarnya bukan sekadar melahirkan generasi baru yang bakal mewarisi kesinambungan tamadun manusia. Wanita turut bertanggungjawab sepenuhnya membina generasi baru, mendidik dan mengasuh mereka supaya menjadi generasi produktif dan bermanfaat kepada masyarakat, di samping bertakwa kepada Allah. 

Kesimpulannya, wanita yang sebenarnya pembina dan penjana generasi baru yang bakal mewarisi tampuk pemerintahan negara pada masa akan datang. 

DAI' & MURABBI: Jaga Niatmu
Da’i dan murabbi adalah manusia yang berperanan mendidik manusia lain kepada kebaikan dunia dan akhirat . Mereka menjadi contoh kepada anak buahnya baik dalam ucapan , perbuatan dan perlakuan mereka . Oleh itu mereka hendaklah sentiasa bersedia melihat diri mereka untuk dibersihkan lahir dan batin , supaya usaha mereka yang mulia itu menjadi keberkatan dan menghasilkan natijah yang baik. 

PERISTIWA KALID IBN WALID
Dalam peperangan Yarmuk Khalid ibn Walid berkata , "ini adalah hari –hari Allah . Tidak sepatutnya pada hari ini ada kebanggaan dan kezaliman . bersihkanlah jiwa kamu kepada Allah . Tumpukanlah semua kerja kamu kepada Allah kerana ia akan menentukan masa depan kamu."Khalid telah berijtihad , selepas menghadapi Rom yang besar , orang mukmin perlu disatukan di bawah satu pimpinan dan arahan. Yang mana sebelum ini didapati tentera–tentera islam dipimpin oleh beberapa ‘commander’ . Dalam suasana inilah beliau menyeru untuk membersihkan hati.

DA’I TIDAK BOLEH DIRUNTUN FITNAH
Jika betul niat dan usaha kita maka insyaallah kita akan berjaya. Oleh itu seorang da’i tidak boleh diruntun fitnah seperti bangga diri dan melihat diri lebih baik dari saudara-saudara yang lain dalam amal. Tidak patut para da’i melakukan fitnah , menzalimi dan bermusuhan antara satu dengan yang lain. Sesiapa yang ingin mendapatkan hakikat kebenaran dan pengajaran , hendaklah ia membersihkan niatnya. Pada masa yang sama hendaklah ia membersihkan kefahaman dan amalannya.

Sekiranya ada dikalangan saf da’i niat yang tidak bersih maka hendaklah bersegera membersihkannya.

PESANAN HASSAN AL BANNA 
Hassan Al Banna pernah berpesan yang berbunyi "sesungguhnya para sahabat Rasulullah Saw telah berjaya membersihkan aqidah mereka. Usaha mereka lahir dari aqidah yang betul. Apabila dilihat , mereka itulah fikrah dan fikrah itulah mereka. . Jika kamu mahu yang demikian maka berfikirlah bersungguh-sungguh . Kalau ada di kalangan kamu jiwanya sakit , maka ubatilah. Orang ini akan menyekat nikmat taufik dan hidayah Allah kepada jemaah . 

Tersekatnya rahmat Allah merupakan gangguan pada jemaah . Gangguan ini boleh menghilangkan ‘hakikat jemaah’ yang sebenarnya. 

PESANAN IBNU QAYYIM
Ibn Qayyim berpesan berpesan , " di dalam jemaah perlu ada ‘ Qalban wahidan’ (kesatuan hati)" . Dalam hal ini kita perlu melihat kepada maslahat jamaah keseluruhannya . Firman Allah yang bermaksud "Dan dialah Allah yang mempersatukan hati mereka. Walaupun kamu membelanjakan semua kekayaan yang ada di bumi , nescaya kamu tidak berjaya mempersatukan hati mereka , akan tetapi Allah telah mempersatukan hati mereka ."

( Al Anfal : 63) 

DEMI KEJAYAAN , SAF DA’I PERLU BERSIH 
Jika terdapat hati yang sakit dalam saf hadapan jamaah maka da’i yang lain turut terganggu . Jamaah kemungkinan akan rosak dan tergendala perjalanannya. Kejayaan dalam sesuatu projek , seandainya tidak dijaga hal ini ,tidak akan dimanfaatkan untuk kemajuan islam dan jamaah bahkan akan membawa kepada keretakan. Ini adalah sunnah .Oleh itu demi kebaikan Islam , sekiranya da’I tersebut tidak dapat juga membersihkan dirinya , maka jemaah juga dibersihkan darinya daripada berada dalam saf da’i yang hakiki. 

PESANAN DARI ABDUL QADIR JAILANI
Beliau berpesan , "ya Ghulam , walaupun engkau pintar tetapi jika tanpa amal Qalb , tidak akan membawa engkau maju selangkah pun dalam perjalanan . Perjalanan ini adalah perjalanan hati. Yang kita bimbang ialah panjang lidah semata-mata . 

PESANAN ABDUL WAHAB ‘UZAM
Beliau berpesan "kalau kita perhatikan orang petah bercakap semata-mata (tanpa amal ) maka semuanya bermuka jernih belaka. Tetapi kalau kita perhatikan hatinya maka tak ubah seperti bunga yang layu tidak berbau . 

PESAN HASSAN AL BASRI 
Beliau berpesan , kita dapat menilai manusia dengan amalan mereka. Ini kerana Allah tidak merestui percakapan tanpa dalil (yakni dalail dari sudut amal) . Firman Allah Swt. "Hai orang-orang yang beriman , mengapa kamu mengatakan apa yang tidak kamu kerjakan ? Amat besar kebencian di sisi Allah bahawa kamu mengatakan apa-apa yang kamu tidak kerjakan. (As Shaf : 2-3)

JANGAN TERDAPAT RIYA’ DALAM JEMAAH
Adalah sangat tidak dikehendaki terdapatnya riya’ dalam jemaah .Dalam ‘amal islami , untuk selamatkan dari riya’ , maka jemaah hendaklah berteraskan aqidah . 

Seorang sahabat , Syaddat bin Aus , telah diminta nasihat oleh para sahabat semasa beliau hendak mati , maka beliau berkata, " yang paling aku takuti di kalangan kamu ialah riya’ dan syahwatul kahfi (keinginan yang tersembunyi )" . 

Seorang tabiin bernama Tholahah , dalam persoalan riya’ dan syahwatul kahfi , telah berkata dalam doanya yang bermaksud , "ya Allah ampunlah aku dari sam’ah (berbuat sesuatu untuk yang lain) dan ampunilah aku dari riya’ .

Mulakanlah da’wah dari medan yang putih bersih .Teruskanlah kebersihannya .Janganlah ia rosak di separuh perjalanan .

(di petik dari majalah Al Irsyad )

DAKWAH DALAM ISLAM 

                         Oleh Ustaz Syed Hasan Alatas

Allah berfirman yang bermaksud: 

          "Siapakah yang terlebih baik perkataannya daripada orang yang Menyeru 

          kepada Allah dan beramal soleh seraya berkata:"Sesungguhnya saya salah 

          seorang Muslim." (Fussshilat ayat 33)

Perkataan ataupun ucapan menyeru manusia ke jalan Allah adalah suatu amalan yang terbaik dan

mulia. Tugas suci ini telah dilaksanakan oleh Rasul-Rasul Allah semenjak mula manusia diciptakan,

yang telah ditunaikan oleh ramai utusan Allah S.W.T. antara lain Adam a.s., Noah a.s, Hud a.s, Ibrahim

a.s (Abraham), Ismail a.s, .Ishak a.s.(Isaac), Ya'qub a.s.(Yacob), Yusuf a.s.(Joseph), Musa

a.s(Moses), Daud a.s.(David), Sulaiman a.s.(Solomon), Isa a.s. (Jesus) dan hingga ke akhir Rasulullah

Muhammad s.a.w. 

Semua mereka menyeru ke jalan Allah, jalan yang benar dan melarang manusia dari perbuatan yang

keji dan jahat. 

Semua utusan Allah itu telah melaksanakan tugas mereka dengan baik dengan tidak mengharapkan

apa-apa upah, malah mereka telah mengorbankan harta benda malah ramai pula diantara mereka yang

dikejaar-kejar dan ingin dibunuh, seperti apa yang telah dialami oleh Nabi Musa a.s., Nabi Isa a.s. dan

juga apa yang telah dialami oleh Nabi Muhammad s.a.w. 

Rasulullah s.a.w.mengajak manusia ke jalan Allah dengan lemah lembut dan kasih sayang sesuai

dengan Firman Allah yang maksudnya: 

          "Serulah (manusia) ke jalan Tuhanmu dengan hikmah (kebijaksanaan) dan

          pelajaran yang baik dan bantahlah mereka dengan cara yang lebih baik.

          Sesungguhnya Tuhanmu Dialah yang lebih mengetahui tentang siapa yang

          tersesat dijalan-Nya dan Dialah yang lebih mengetahui orang-orang yang

          mendapat petunjuk."(Annahl:125)

Usaha menyeru manusia ke jalan Allah bukanlah pekerjaan yang mudah, ia memerlukan pengorbanan

segalanya, baik tenaga, harta benda jika diperlukan nyawa sekalipun. Usaha yang mulia ini akan

berhadapan dengan banyak halangan dan rintangan yang datangnya dari berbagai penjuru. Jika kita

tabah menghadapinya Insya-Allah usaha Dakwah kita akan berjaya.. 

Sejak Adam a.s. hingga hari kiamat syaitan bekerja keras untuk menyesatkan Adam a.s. dan anak

cucunya. Bila syaitan menjelma menjadi manusia, maka syaitan manusia ini akan berusaha keras

untuk menghalang segala pekerjaan yang baik, terutama sekali Dakwah ke jalan Allah, menyeru

kepada yang baik dan melarang daripada yang mungkar. Mereka akan bekerjasama menghalang

Dakwah dengan berbagai cara dan daripada  mereka ini kita tidak dapat mengharapkan apa-apa

pertolongan. Kita perlu berusaha sendiri. Insya Allah dengan usaha yang tidak mengenal putus asa dan

dengan pertolongan Allah Nabi s.a.w.telah mencapai kejayaan. 

Kita teringat betapa susahnya Nabi berdakwah dalam menyampaikan seruan Allah. Nabi s.a.w. dihina,

difitnah, dituduh orang gila, dikejar-kejar malah mau dibunuh. Baginda pergi ke Taif untuk

menyampaikan Dakwahnya. Di sana beliau telah disambut dengan cercaan dan makian. Malah mereka

menyuruh budak kecil melempari Nabi s.a.w. dengan batu kayu dan sebagainya, sehingga tubuhnya

penuh dengan luka dan kakinya berdarah. Dalam keadaan seperti itu Rasulallah s.a.w. hanya berdo'a: 

"Ya Allah tunjukilah kaumku, sesungguhnya mereka tidak mengetahuinya." 

Kaum jahiliyah Quraisy terus sahaja berusaha untuk menghalang perjuangan Nabi s.a.w. Tidak cukup

dengan cacian dan makian, melemparkan kotoran ke tubuh Baginda, meletakkan duri di depan rumah

Baginda, malah Rasulallah s.a.w. dan kaumnya bani Hasyim dan bani Muthalib dipulaukan hingga

hampir tiga tahun lamanya. 

Mereka dibiarkan di sebuah lembah yang kering kontang, dan tidak dibenarkan siapapun untuk

memberikan apa-apa pertolongan.Tidak cukup dengan berbagai penganiaayaan dan kezaliman malah

mereka telah membuat pakatan untuk membunuh Nabi s.a.w. Akhirnya Rasulallah s.a.w. diperintahkan

Hijrah ke Yathrib (Madinah). 

Di Madinah Dakwah Nabi s.a.w.mendapat sambutan diluar dugaan. Di Madinah Nabi s.a.w. disamping

mendirikan masjid Rasulullah s.a.w., telah mempersaudarakan  kaum Muslimin yang datang dari

Makkah (Muhajirin) dengan kaum Muslimin di Madinah (Ansor). Disamping itu Nabi telah berjaya

menyatupadukan semua pendudukan Madinah yang terdiri daripada  berbilang kaum dan agama,

dengan membuat perjajian yang terkenal dengan Piagam Madinah. 

Alhamdulillah berkat usaha yang gigih dan tak pernah mengenal putus asa yang berlandaskan niat yang

ikhlas menyeru manusia kejalan Allah, jalan yang menyelamatkan manusia daripada  kesesatan dan

kehancuran, akhirnya Nabi sa.w, dengan pertolongan Allah s.w.t. dan bantuan daripada semua sahabat

yang setia dalam perjuangan Rasulullah s.a.w. telah memperoleh kejayaan. Kemudian usaha yang

mulia dan suci ini telah dilanjutkan oleh para alim-ulama dan cerdik pandai Islam lainnya. Dengan 

bantuan daripada semua pihak terutama daripada para hartawan dan dermawan, akhirnya usaha yang

mulia ini telah mendapat pengikut sehingga seperlima daripada penduduk dunia. 

Tanggung jawab menyeru ke jalan Allah adalah menjadi tanggung jawab semua pihak, mereka yang tak

boleh berdakwah dengan lisan, boleh berdakwah dengan harta benda. Ataupun sekurangg-kurangnya

berdakwah dengan contoh teladan yang baik, semoga dengan demikian Insya-Allah usaha yang mulia

ini diberkati dan akan memperoleh kejayaan. 

DAKWAH DALAM ISLAM (2) 

                        Oleh Ustaz Syed Hasan Alatas

  "Siapakah yang terlebih baik perkataannya daripada orang yang menyeru ke jalan

  Allah dan beramal soleh seraya berkata:"Sesungguhnya saya salah seorang

  muslim." (Q.s.Fussilat:33) 

  Menyeru manusia ke jalan Allah adalah pekerjaan yang telah dilaksanakan oleh para Rasul Allah.

  Pekerjaan menyeru manusia kejalan Allah bukanlah pekerjaan yang mudah, adakalanya terpaksa

  mengorbankan segala-galanya. Meskipun Nabi s.a.w.menyeru manusia dengan penuh kasih

  sayang, dengan penuh kesabaran dan berlemah lembut, akan tetapi mereka telah membalasnya

  dengan caci maki, lemparan batu dan berbagai penganiayaan lainnya. Meskipun demikian nabi

  s.a.w. tetap menjalankan Dakwah ini dengan penuh kesabaran. Pernah penududuk Taif ketika itu

  menyuruh anak-anak melempari nabi s.a.w. dengan batu dan benda-benda keras. Dalam keadaan

  tubuhnya yang berlumuran darah Nabi s.a.w.hanya berdoa: 

  "Ya Allah tunjukilah kaumku, karena sesungguhnya mereka tidak mengetahuinya." 

  Seruan ke jalan yang benar dan mencegah manusia daripada pekerjaan yang mungkar adalah

  pekerjaan yang mulia. Manusia suka lupa oleh itu perlulah diingatkan. Berbagai kerusakan di

  daratan dan di lautan disebabkan perbuatan manusia. Perhatikan sahaja apa yang telah dilakukan

  manusia kepada alam sekitarnya, berbagai pencemaran telah dilakukan. Baik pencemaran Rohani

  maupun pencemaran jasmani. 

  Penyembahan manusia kepada Allah  telah berubah kepada penyembahan kepada manusia. Ada

  pula yang menyembah kepada harta dan  ada yang lain  pula menyembah kepada kuasa dan

  berbagai penyembahan lainnya. Akibatnya terjadilah berbagai kerusakan termsuk Iman, akhlak,

  dan berbagai kerusakan lainnya. 

  Sebelumnya berdakwah perlulah kita memiliki Ilmu pengetahuan terutama yang berkenaan dengan

  yang akan kita dakwahkan. Seorang pendakwah juga perlu memiliki niat yang baik, bahwa apa

  yang didakwahkan itu semata-mata karena Allah. Pendakwah perlulah memiliki budipekerti yang

  baik, lemah lembut, peramah, pengasih,  penyayang ia itu  mengikut jejak langkah Nabi s.a.w. 

  Contoh teladan yang baik juga merupakan cara berdakwah yang berkesan. Jika kita berdakwah

  dengan memberikan contoh teladan yang buruk seperti tingkah laku yang kasar, suka maki

  hamun, mengumpat, tentu dakwah yang akan kita berikan akan kurang kesannya. 

  Insya Allah kita bertemu kembali.

(Disusun oleh Omar Hj Salleh)

DAKWAH DAN TARBIYAH  - WASILAH UTAMA DALAM PEMBENTUKAN UMMAH

Rasulullah saw memulakan jihadnya melalui dakwah dan Tarbiyah, bukan terbentuk secara tiba-tiba atau kebetulan tanpa apa-apa persediaan dan pembentukan bahkan Rasulullah saw menghadapi berbagai kesukaran dan halangan dan terus berjihad sehingga terbentuk satu ummah yang terpuji sebagai Khaira Ummah di abadikan didalam Al-Quran.

Seperti di tegaskan dalam Al-Quran ayat 110 Surah Al Imran maksudnya:-

Kamu adalah sebaik-baik ummah dikeluarkan untuk manusia seluruhnya, kamu  memerintah (menyuruh) kepada ma’aruf dan mencegah mungkar serta kamu  tetap beriman kepada Allah’

Rasulullah saw mula berdakwah dan membentuk ummah sejak di zaman Makkah lagi. Baginda mendidik (mentarbiyah) sekumpulan jamaah mukminin yang menjadi benih terbentuknya masyarakat yang baru (berbeza daripada masyarakat jahiliyah). Ketika Rasulullah saw membentuk jamaah mukminah di Makkah dimasa itu. Baginda menyedari bahawa peranannya lebih besar daripada Makkah dan Semenajung Arab dan Risalah yang Baginda bawa bukan semata-mata khusus untuk satu bangsa dan satu generasi bahkan Risalahnya bersifat sejagat (‘Alamiyah) dan halatujunya menghapuskan jahiliyyah dan membina insaniah yang baru, menepati prinsip-prinsip Al-Quran dan ajarannya.

Ketika Baginda menjadikan kota Makkah sebagai markas dakwahnya, Baginda tidak memulakan dengan membentuk daulah yang terdiri dari  pembesar-pembesar Quraisy bagi menundukkan seluruh orang Arab dan memaksa mereka menerima prinsip-prinsipnya dengan kekerasan. Baginda tidak melakukan demikian kerana Baginda bukan diutuskan untuk menghapuskan kerosakan dengan mengundang kerosakkan lain dan bukan untuk memaksa masyarakat menerima dakwahnya dengan kekerasan tetapi Baginda diutuskan untuk menyampaikan Risalah Allah SWT dan mengajak semua manusia dengan penuh hikmah serta dengan peringatan-peringatan yang baik. Serta sabar bersama-sama orang-orang yang beriman membentuk jamaah yang menjalankan kerja-kerja Islah agar mereka menjadi asas yang kukuh bagi kelahiran masyarakat (generasi) baru (Generasi Mukmin).

Rasulullah saw memberi penekanan kepada Tarbiyah Jiwa/ Dhomir / Al  Wijdaan dan tarbiyah akhlak dan budi pekerti berteraskan keimanan/tauhid; kerana inilah asas sebenarnya bagi pembinaan ummah yang menjamin masyarakat dan Daulah daripada berlaku penyelewengan, kezaliman dan kerosakan. Ilmu perlembagaan, dan undang-undang serta deen undang-undang serta peratusan semata-mata belum cukup untuk mcmbina ummah tanpa dididik jiwa dan akhlaq masyarakat.

Sehubungan ini Al Quran telah menegaskan dalam surah Al Ra’ ad ayat 11,  maksudnya”-

‘ Sesungguh Allah SWT tidak mengubah apa yang terdapat pada sesuatu kaum itu sehingga mereka mngubah apa yang terdapat dalam jiwa mereka.’ 

Ustaz Mohd Syadid dalam kitabnya Al Jihad Fil Islam menjelaskan bahawa inilah jalan membentuk dan membina ummah serta membangunkan tamaddun dan kemajuan. Pengislahan masyarakat tidak akan sempurna melainkan di mulakan dengan jiwa masyarakat itu sendiri.... kerana itu maka medan Islam yang pertama ialah  ‘alam jiwa dan dhamir., dan wasilahnya yang pertama dan utama untuk sampai kepada matlamat ialah AtTarbiyah,.’

Wassalam.

Dakwah dengan hikmah

Sayid Ahmad bin Muhammad Al-Masyhur Al-Baiti Assaggaf (biasa dipanggil dengan Sayid Ahmad Al-Ghozaly), selalu mengadakan pengajian umum di kota Sholahah. Pengajian beliau selalu dihadiri sebagian besar penduduk kota tersebut, baik kaum pria maupun wanita, orang-orang tua maupun yang muda. Pengajian itu terus beliau adakan selama masih tinggal di kota itu. Banyak masyarakat yang mendapat kebaikan dengan menghadiri pengajian beliau. Selama memberikan pengarahan, beliau tak pernah memakai cara-cara yang berat, apalagi yang bersifat paksaan, sehingga pengarahan beliau mengena di hati setiap orang.

Dalam menyampaikan pengajaran dan nasehat-nasehatnya, beliau selalu menggunakan bahasa yang mudah dimengerti masyarakat umum. Yang demikian ini bertujuan agar petuah-petuah beliau dapat diterima dengan baik oleh semua kalangan, terutama kaum awam. Hal inilah yang biasa digunakan oleh para pendahulu beliau yang mulia.

Kebanyakan yang beliau terangkan adalah masalah-masalah fiqih dan juga cabang-cabang ilmu lainnya seperti ilmu hadits, ushul maupun furu’. Beliau mampu mengarahkan para pendengar pengajiannya untuk mengamalkan apa yang telah mereka dengar. Beliau selalu mencarikan cara yang mudah dalam mengajar orang. Tidak pernah beliau memilih cara-cara yang sulit, apalagi memberatkan orang. Yang demikian itu adalah karena beliau mengikuti tuntunan Rasullulloh SAW yang selalu memilih cara termudah bila dihadapka dua permasalahan yang berat kepadanya.

Selain itu, beliau juga mengadakan majlis pembacaan kitab Shahih Bukhori. Majlis ini beliau bentuk secara ilmiah. Maksudnya setiap hadits yang dibaca, beliau terangkan maksudnya, sanadnya, hukumnya dan hal-hal lain yang berkaitan erat dengan hadits yang dibaca, sehingga setiap orang yang mendengarkannya mendapat manfaat yang luar biasa. Setiap tiga bulan beliau selesaikan seluruh bacaan kitab Shahih Bukhori. Tiap kali penutupan kitab tersebut, beliau mengadakan upacara jamuan makan dan mengundang banyak orang. Hampir semua penduduk kota Sholahah menghadiri setiap upacara penutupan tersebut.

Selain itu beliau juga mengadakan pengajian atau majlis dzikir di pasar lama kota Sholahah setiap habis sholat Ashar setiap hari di bulan Romadhon.

Hampir setiap minggu beliau mengadakan perjalanan untuk berdakwah ke berbagai kawasan di Selatan.  Beliau berpindah-pindah dari kota Mirbath, Thoqoh, Auqid hingga sampai ke Al-Balid. Di setiap kota yang beliau kunjungi, maka masjid Jami’ di kota tersebut banyak didatangi orang untuk mendengarkan dakwah yang beliau sampaikan. Setiap tiba satnya sholat Jum’at, beliau berkhotbah Jum’at di masjid Jami’ itu.

Di tengah perjalanan beliau untuk berdakwah, beliau selalu menganjurkan orang-orang yang mampu untuk membiayai pembangunan ataupun merenovasi masjid-masjid yang memerlukan.

Dalil-Dalil Yang Menunjukkan Harus Bertawassul

Dengan Para Nabi Dan Wali


Alhamdulillah, segala puji-pujian bagi Allah, tuhan sekelian alam Dia yang mencipta makhlukNya dari tiada kepada ada Dia yang tidak memerlukan kepada makhlukNya. Dia yang mencipta tempat, wujudNya tanpa memerlukan tempat, selawat dan salam ke atas Nabi Muhammad dan ahli keluarga serta sahabat baginda. Amma ba’du:

Makna tawassul ialah memohon sesuatu daripada Allah Taala dengan menyebut nama nabi atau wali (sebagai penghormatan kepada keduanya) supaya tercapai hajat atau tertolak mudarat daripada diri seseorang.

Ketahuilah bahawasanya tiada dalil yang kukuh yang menunjukkan tidak boleh bertawassul dengan para nabi dan wali sama ada pada waktu ketiadaan mereka atau selepas kewafatan mereka dengan mendakwa perbuatan ini merupakan satu ibadat kepada sesuatu selain Allah. Sesungguhnya tidak benar jika dianggap perbuatan menyeru orang yang masih hidup atau yang sudah mati sebagai suatu ibadat kepada selain Allah. 

Begitu juga tidak benar sama sekali jika seseorang itu memandang syirik terhadap perbuatan memuliakan sesuatu atau meminta pertolongan kepada selain Allah atau perbuatan mengambil berkat daripada kubur para wali. Tidak boleh juga terus dihukumkan syirik terhadap perbuatan meminta sesuatu yang luar biasa, atau menyebut lafaz yang berbentuk pertolongan kepada sesuatu selain Allah, selagi si pelakunya beriktikad bahawa yang memberi manfaat dan mudarat yang sebenar hanyalah Allah Taala.

Hal ini demikian kerana melakukan perkara-perkara yang disebutkan itu tadi tidak bererti seseorang itu telah menyembah sesuatu selain daripada Allah, kerana makna ibadat di sisi ulama bahasa Arab ialah taat beserta tunduk kepada sesuatu dengan secara mutlak tanpa berbelah bahagi.

Al-Azhari salah seorang ulama besar bahasa Arab telah menukilkan daripada Al-Zujaj yang juga salah seorang ulama bahasa Arab yang terkemuka di dalam kitabnya Tahzib Al-Lughat bahawa makna ibadat ialah: “Taat beserta tunduk kepada sesuatu dengan secara mutlak”. Makna yang sama turut dinyatakan oleh Al-Farra’ sepertimana yang disebut oleh Ibnu Manzur dalam Lisan Al-Arab.

Sebahagian ulama bahasa Arab yang lain menyatakan bahawa makna ibadat ialah: “Tunduk dan patuh kepada sesuatu dengan penuh khusyuk”. Ada juga yang menyatakan bahawa makna ibadat ialah merendahkan diri serendah-rendahnya sepertimana yang dapat difahami daripada kata-kata pengarang kitab Syarah Al-Qamus iaitu Murtadha Al-Zabidi. Inilah makna yang tepat bagi kalimah ibadat sama ada daripada segi bahasa mahupun ‘uruf.

Oleh yang demikian, seseorang itu tidak dikira menyembah sesuatu selain Allah semata-mata dia merendahkan dirinya kepada makhluk, Jika perbuatan merendahkan diri kepada makhluk terus dihukumkan sebagai kafir, nescaya akan dihukumkan kafir ke atas setiap orang yang merendahkan diri mereka kepada raja-raja dan para pembesar.

Sesungguhnya telah pasti (tsabit) bahawa Muaz bin Jabal apabila beliau kembali dari Syam telah bersujud kepada Rasulullah, lalu Rasulullah menyatakan: “Apakah yang kamu lakukan ini?. Lalu Muaz menjawab: Wahai Rasulullah, sesungguhnya aku melihat ahli Syam sujud kepada para pendeta mereka dan engkau sebenarnya lebih utama untuk aku berbuat demikian. Rasulullah berkata: Jangan kamu lakukan sedemikian, jika aku diperintahkan supaya setiap manusia boleh sujud kepada manusia yang lain, nescaya akan aku perintahkan perempuan supaya sujud kepada suaminya”. (Hadis riwayat Ibnu Hibban & Ibnu Majah dan juga selain mereka).

Rasulullah tidak pula menyatakan kepada Muaz: “Sesungguhnya engkau telah kafir atau engkau telah melakukan syirik” sedangkan perbuatan sujud yang dilakukan kepada nabi merupakan salah satu tanda ketaatan yang tinggi kepada sesuatu.

Al-Thabrani di dalam Al-Mu’jam Al-Kabir dan Al-Mu’jam Al-Saghir telah mengeluarkan suatu hadis daripada Usman bin Hunaif bahawa seorang lelaki telah berulang-alik kepada Usman bin Affan tetapi Usman bin Affan tidak mengendahkan dirinya serta menunaikan hajatnya. Maka lelaki itu telah bertemu dengan Usman bin Hunaif dan mengadu kepadanya akan hal tersebut. Lalu Usman bin Hunaif mengatakan: “Pergilah ke tempat berwuduk dan berwuduklah, kemudian hendaklah kamu sembahyang dua rakaat. Kemudian hendaklah kamu berdoa: Ya Allah, sesungguhnya aku memohon kepada engkau dan aku bertawajjuh (menghadapkan diriku) kepada-Mu dengan (kedudukan) nabi kami, Nabi Muhammad, nabi yang membawa rahmat. Wahai Muhammad, sesungguhnya aku bertawajjuh dengan engkau kepada tuhanku pada hajatku ini supaya ditunaikan bagiku. Kemudian pergilah dan aku akan pergi bersama kamu.

Maka lelaki itu pun pergi dan melakukan seperti apa yang disuruh oleh Usman bin Hunaif. Kemudian dia pun pergi kepada Usman bin Affan, di sana dia disambut oleh pengawal yang membawanya masuk kepada Usman bin Affan. Usman bin Affan telah meminta lelaki itu duduk di atas hamparan yang disediakan olehnya dan bertanya kepada lelaki itu: Apakah hajat kamu?. Lelaki itupun menyatakan hajatnya kepada Usman bin Affan dan beliau pun menunaikan hajat lelaki tersebut. Usman bin Affan menyatakan: Saya tidak mengingati hajat kamu melainkan pada ketika ini. Kemudian lelaki itu keluar dari rumah Usman bin Affan dan dia telah bertemu dengan Usman bin Hunaif. Lelaki itu mengatakan: Semoga Allah membalas kebaikan kepada kamu. Beliau (Usman bin Affan) tidak memandang kepada hajatku dan juga tidak mempedulikan diriku sehinggalah engkau memberitahunya mengenaiku. Usman bin Hunaif berkata: Demi Allah, aku langsung tidak memberitahunya tetapi aku telah menyaksikan bahawa telah datang kepada Rasulullah seorang lelaki buta yang mengadu kepada baginda akan kehilangan penglihatannya. Maka baginda berkata: Jika engkau dapat bersabar, maka bersabarlah, dan jika engkau hendak, aku akan mendoakannya untuk engkau. Dia berkata: Wahai Rasulullah, sesungguhnya kehilangan penglihatanku amat menyukarkan aku kerana tiada bagi diriku orang yang memanduku. 

Lalu baginda berkata kepada lelaki buta itu: Pergilah ke tempat berwuduk dan berwuduklah. Kemudian hendaklah kamu bersolat dua rakaat, Selepas itu hendaklah kamu menyatakan…(seperti apa yang telah disebutkan di atas). Maka lelaki itu melakukan seperti apa yang diperintahkan. Demi Allah, sebelum kami berpisah dan belum pun lama majlis kami bermula, lelaki buta itu telah masuk semula kepada kami dan dia sudah boleh melihat seolah-olahnya dia tidak pernah ditimpa penyakit tersebut”. Al-Thabrani di dalam Muk’amnya berkata: Hadis ini hadis sahih.

Pada hadis ini terdapat dalil bahawa lelaki buta itu telah bertawassul dengan nabi di tempat lain (bukan di hadapan nabi) kerana Usman bin Hunaif di dalam hadis tersebut menyatakan: “Lelaki itu telah masuk semula kepada kami”.  Pada hadis ini juga terdapat dalil bahawa bertawassul dengan nabi adalah harus sama ada sewaktu hayat baginda atau sesudah baginda wafat. Maka nyatalah kebatilan kata-kata Ibnu Taimiyah yang berbunyi: “Tidak boleh bertawassul melainkan dengan orang yang masih hidup dan berada di hadapan kita”. Ketahuilah bahawa setiap syarat yang tidak terdapat di dalam kitab Allah (Al-Qur’an) maka ia adalah batil sekalipun ia seratus syarat. Wallahhu a’lam.

Bukti Tidak Boleh Berkata “Allah berada di mana-mana.”

Firman Allah ta^ala di dalam Surah ash-Shura ayat 11:

 لَيْسَ كَمِثْلِهِ شَىْءٌ 
Bermaksud: {“Tiada sesuatu pun yang sama denganNYA”}.

Dan dari Hadith yang diriwayatkan oleh Abu al-Qasim al-Ansariyy:
Bermaksud:<<Tiada fikiran yang dapat memikirkan Allah   >>

Maka ketahuilah bahawa  sesungguhnya tidak dibenarkan berkata, ‘Allah berada di mana-mana (setiap tempat)’.  

· Akan tetapi barangsiapa menggunakan kaedah sesat ini dengan memahami bahawa Allah mengetahui segala-galanya dan menguasai setiap suatu, maka ini tidak kufur (tidak jatuh kafir atau murtad), akan tetapi mereka perlulah dilarang dari menuturkan perkataan tersebut.

· Walaubagaimanapun, barangsiapa memahami dari ayat tersebut bahawa Allah menjelma di dalam tempat atau Allah meliputi ruang atau Allah berada di mana-mana dengan ZatNYA atau Allah berada di suatu tempat, maka mereka adalah murtad (jatuh kafir), mereka telah terkeluar dari Islam.  Adalah menjadi kewajipan bagi mereka untuk kembali kepada agama Islam dengan mengucapkan Kalimah Shahadah dan percaya bahawa Allah subhanahu wa ta^ala tidak mempunyai bilangan sama sekali.  

Sesungguhnya Allah ta^ala tidak kecil, sederhana ataupun besar.  

· Mereka juga mesti percaya bahawa Allah ta^ala tidak seperti al-kathifah (benda yang keras) seperti manusia, pokok, batu, bumi, gunung, langit, matahari atau bintang.  

· Allah juga tidak seperti al-latifah (benda yang lembut) seperti udara, ruh, terang, gelap, nafas atau bayang-bayang.  

Adalah menjadi kewajipan untuk percaya bahawa Allah ta^ala Maha Suci dari segala ukuran, bentuk, rupa, warna, pergerakan dan diam (tidak bergerak), ini adalah kerana DIA lah yang menciptakan semua ukuran dan bilangan maka sudah tentu DIA tidak mempunyai ukuran ataupun bilangan.

Oleh kerana sudah pasti bahawa Allah bukan berukuran kecil seperti 

· ‘al-Jawhar al-farad’ (ciptaan yang paling kecil sekali yang tidak boleh dibahagikan lagi), atau

· zarah (adh-dharrah) -- habuk yang dilihat pada sinaran cahaya matahari - atau , 

· biji sawi 

atau  bukan berukuran besar seperti 

· ^Arsh, atau 

· lebih besar dari ^Arsh, 

Maka adalah wajib percaya Allah wujud tanpa tempat, arah ataupun ruang.

●Oleh itu para ulama dikalangan Salaf dan Khalaf berkata: 

Bermaksud: “ Allah wujud tanpa tempat”.

Akan tetapi perkataan “Allah ta^ala berada di mana-mana” akan membuka pintu pada golongan atheists (golongan yang tidak percaya adanya Tuhan) dan komunis untuk berkata, “Jika DIA berada di mana-mana, maka DIA berada di dalam tandas dan tempat-tempat kotor yang lain”.  Ini adalah perkataan golongan yang mengaku mereka Sufi dan mereka adalah jahil. Mereka mendakwa menjadi pegikut Tariqah, akan tetapi mereka tidak berilmu dan tidak memahami aqidah.

●Berikut adalah perkataan ulama ‘Isma^il Haqqiyy an-Naqshabandiyy, beliau berkata di dalam kitab tafsirnya, ‘Ruh al-Bayan’, Juzu^ 5, pada pentafsiran Surah Taha, muka surat 365:

Bermaksud: “Kami berkata kepada orang yang berkata, ‘ Allah mempunyai tempat’ ; ‘Di manakah DIA sebelum diciptakan alam ini? Bukankah DIA telah wujud? (yakni tanpa permulaan -- azali – dan tiada suatupun wujud berserta denganNYA).  

Jika mereka berkata ‘tidak’, mereka kafir; jika mereka mencadangkan penjelmaan atau pergerakan, mereka juga kafir”.

●Pada muka surat yang sama, Shaykh ‘Isma^il Haqqiyy an-Naqshabandiyy berkata:

Bermaksud:“Sesungguhnya orang yang menetapkan Allah mempunyai tempat merupakan dari golongan mujassimah dan dari kalangan ahli Sufi palsu jahil yang berkata bahawa Allah ta^ala berada di mana-mana.”

Ini juga diriwayatkan oleh Shaykh, ustaz Mahmud Muhammad Khattab as-Subkiyy, Shaykh dan ulama, pemimpin fatwa ulama-ulama Azhar di dalam kitabnya ‘Ithaf al-Ka’inat bi-Bayan Madhhab as-Salaf wal-Khalaf fil-Mutashabihat, muka surat 14.

●Al-Hafiz Abu Bakr al-Bayhaqiyy al-Ash^ariyy (458 H) secara terangnya menyatakan di dalam kitabnya “Al-I^tiqad”, muka surat 70:

Bermaksud: “Di antara apa yang kami tulis dari/tentang ayat adalah bukti/dalil mengenai ketidaksahihan perkataan di kalangan al-Jahmiyyah yang mana mereka mendakwa bahawa Allah subhanahu ta^ala berada di mana-mana dengan ZatNYA.  Firman Allah ta^ala didalam surah al-Hadid ayat 4:

“Wa-huwa Ma^akum Aynama Kuntum”

Bermaksud dengan PengetahuanNYA, dan bukan dengan ZatNYA( yakni, ayat ini bermaksud bahawa Allah Maha Mengetahui tentang kita walau di mana kita berada bukanlah bermaksud bahawa DIA berserta dengan kita dengan ZatNYA walau di mana kita berada).”

●Al-Hafiz Ibn Hajar al-^Asqalaniyy ash-Shafi^iyy al-Ash^ariyy (852 H) secara terangnya menyatakan:

“Sebahagian Mu^tazilah juga condong kepada kepercayaan ini dan mereka berkata, ‘Allah berada di mana-mana’ dan ini adalah kejahilan yang cukup nyata.”

●Ash-Shaykh ^Abdal-Wahhab Ibn Ahmad ash-Sha^raniyy (973H) menyatakan ini di dalam kitabnya “al-Yawaqit wal-Jawahir”, jilid 1 muka surat 65 bahawa ^Aliyy al-Khawwas, semoga Allah meredai mereka berdua, berkata:

“Tidak dibenarkan berkata bahawa Allah ta^ala berada di mana-mana (seluruh tempat) sebagaimana golongan Mu^tazilah dan Qadariyyah katakan.”

●Ibn Kathir berkata pada tafsirnya “Tafsir Ibn kathir”, jilid 3 muka surat 7:

“Mufassirun(orang yang mentafsirkan al-Qur’an) telah berijma^ menolak perkataan golongan al-Jahmiyyah yang mana mereka berkata ‘Allah berada di mana-mana’.  Allah ta^ala Maha Suci dari apa yang mereka katakan.”

●Shaykh dan Qadi Zakariyya al-Ansariyy berkata di dalam tafsirnya, “Fathu-r-Rahman” pada pentafsiran Surah al-Mulk, muka surat 595:

“DIA (Allah ta^ala ) Maha Suci dari berada di mana-mana (seluruh tempat).”

●Ibn Fawrak al-Ash^ariyy (wafat pada tahun 406 H) berkata di dalam kitabnya “Mushkil al-Hadith” muka surat 63:

“Ketahuilah bahawa ath-Thaljiyy, kepercayaannya sama dengan kepercayaan golongan an-Najjar mengenai perkataan bahawa Allah berada di mana-mana yang juga menjadi kepercayaan Mu^tazilah
.  Pada kami, pentafsiran ini adalah dilarang kerana tidak dibenarkan berkata bahawa Allah ta^ala berada di suatu tempat ataupun di mana-mana (seluruh tempat).”

●Pada muka surat 64-65 dalam kitab yang sama, Ibn Fawarak menolak dakwaan orang yang berkata bahawa Allah berada dimana-mana, dengan berniat bahawa dia berkata Allah Maha Mengetahui mengenai segalanya.  Ibn Fawrak berkata dengan terangnya:

“Apabila mereka merujukkan pentafsiran ayat ini (yakni perkataan Allah berada di mana-mana) dengan makna Pengetahuan Allah dan Pentadbiran pada makhlukNYA, maka kefahaman ini adalah betul, akan tetapi lafaz/ucapannya adalah dilarang.

Tidakkah kamu melihat bahawa adalah tidak diterima bagi seseorang untuk berkata ‘Allah ta^ala berada di sisi, bersentuh, menjelma, duduk/bersemayam atas sesuatu’, pada masa yang sama berniat untuk menyatakan bahawa Allah Maha Mengetahui mengenai sesuatu dan mentadbir/menguasai segalanya.”

DI SAAT AKU DITALKINKAN

Assalamualaikum wr  wb 
Sebak dada bila membaca cerita ni .... Tetapi ianya bagus ... Semoga kita insaf dan menjadi  pengajaran. InsyaAllah ... 

Hari berganti hari. Keadaanku semakin tenat. Tubuhku terkaku seperti mayat di atas katil di salah sebuah hospital yang aku sendiri tidak tahu mengapa aku di tempatkan di sini. Sebelum tu, yang aku ingat aku sedang memandu kereta ayah, lalu bertembung dengan lori balak. Tapi selepas itu aku tidak ingat apa-apa. Pandanganku kabur. Tidak dapat ku pastikan siapa orang-orang yang berada di sekelilingku. Aku terasa dadaku teramat berat dan bahagian pinggangku sudah tidak berasa apa-apa lagi. Derita sungguh. Nafasku sesak. 
Tiba-tiba tanganku dipegang kuat. "Mengucap sayang, mengucap ........ Asyhaduallailahaillallah ........." ucapan itu dibisikkan ke telingaku di sertai dengan tangisan. Itu suara ibu. Manusia 
yang pernah mendodoikan daku semasa kecil, manusia yang pernah menyuapkan nasi ke dalam mulutku, manusia yang pernah memberi susunya serta yang pernah merotanku kerana degil. 
"Bagaimana dengan keadaannya doktor?" Aku amati suara itu. Pasti itu suara abang. Mungkin abang baru sampai. "Tenat" jawab doktor dengan ringkas. 
"Itu kata doktor bang, jangan berserah kepada takdir sahaja. Kita perlu usaha". 
Sudah seminggu aku terlantar di wad ini, kenapa baru sekarang abang menjengah? datang lah ke sini, aku ingin berbicara denganmu. Datanglah ..... 
Tapi mataku ....... semakin gelap. Adakah aku sudah buta? Tidak!!!! Aku tidak mahu buta. Aku masih ingin melihat dunia ini. 
"Sabarlah dik, banyak-banyak ingatkan Allah." Abangkah yang bersuara itu? Apa yang aku tanggung ini tidak semudah yang kau lafazkan, abang. Tolonglah adikmu ini. Tolong bukakan mataku. 
"Tekanan darahnya amat rendah". Sayup sayup kedengaran suara doktor. Kedengaran juga ibu menangis teresak-esak. Ibu, kau hanya mampu  menangis saja.dan bila tiba saatnya, kita akan 
berpisah. Tapi, ibu ..... aku tidak mahu berpisah denganmu. Tolonglah ibu, selamatkanlah daku. 
"Yassin ......" bacaan yassin terngiyang-ngiyang di telingaku. Aku tahu itu suara abang. Tetapi kenapa aku diperdengarkan dengan suara itu??? 
Apakah aku sudah menghampiri maut??????? Aku takut!!!!!!! 
Sedetik lagi sakaratul maut datang. Sedetik lagi Izrail datang. Sedetik lagi malaikat maut datang. Aku di ambang sakaratul maut ...... Aku semakin tegang dan semakin sendat nafas di dada. Ketika itu, aku tidak ingat apa-apa lagi. Aku tidak kenal sesiapa di sekelilingku. Tapi yang pastinya sekarang, aku berdepan dengan sakaratul maut. 
"Tolong ibu, tolonglah aku, aku takut". Tapi rintihan ku tidak di pedulikan. Apa mereka semua sudah pekak? Aku dilambung resah, gelisah dan penuh kesah. Keluhan dan rintihan 
"Panas, dahaga, haus, panas ........". tapi tiada siapa pun yang peduli. 
Nenekku datang, "Nenek ...........". 
"Kau dahaga cu, kau lapar cu, mahu air?? Ini gelas penuh air madu, kalau cucu mahu masuk syurga, minum air ini". 
"Ibu ......".  Ibuku datang, Ibu menggoyangkan buah susunya. " Ini ibumu. Air susu ini membesarkanmu, nak. Buangkan Islam, matilah dalam agama yahudi .....". 
Ayah ....... kau datang ayah .......". 
"Matilah dalam agama yahudi anakku, matilah dalam agama nasrani. Itulah agama yang membantu kau masuk ke syurga". 
"Nenek .... ibu ..... ayah ..... suara kau kah tadi?? Kenapa kau berubahlaku?? Atau suara syaitan yang ingin memurtadkan aku?? 
"Mengucap sayang,mengucap. Asyhaduallailahaillallah ......". Ucapan itu diajukan sekali lagi ke telingaku. Itu suara ibu. Tapi lidahku sudah menjadi kelu. Manusia-manusia berjubah hitam datang. 
"Mari ikut kami". 
Manusia-manusia berjubah hijau datang membawa bersamanya payung hijau, katanya "Mari ikut kami". 
Cahaya putih datang.datang kilatan hitam. Datang sinaran kuning. Cahaya merah datang. 
"Apa ini, apa ini?. Akulah sakaratul maut .......!!!!!!". 
Kedinginan menjalar, merayap perlahan-lahan dari hujung kaki ke hujung rambut dan kini seluruh jasadku di selimuti sejuk.dan kemudian datanglah malaikat maut di hujung kepalaku. 
"Hai jiwa yang keji, keluarlah dari kemurkaan Allah .......". Aku tersentak. Roh ku berselerak di dalam tubuhku. Lalu, innalillahi wainnailaihi rajiuun .... 
Malaikat-malaikat yang menunggu sesayup mata memandang dan menghemburlah bangkai yang sebusuk-busuknya. 
Tiba-tiba bau busuk menusuk ke hidungku, seperti bau sampah yang amat busuk. 
"Apa yang busuk ni? Tak adakah orang yang mengangkat sampah hari ini? Ah, busuknya, hanyirnya, hancingnya ......". 
"Assalamualaikum......". 
"Siapa yang memberi salam itu?". 
"Aku". 
"Kau siapa wahai pemuda???". 
Seorang lelaki tercegat di hadapan katilku. Aku tidak pernah melihat orang yang sehodoh, sekotor, dan sebusuknya di dunia ini. Rambutnya yang tidak terurus, baju yang dipakai berlumut hijau, kuning, coklat dan entah apa-apa warna lagi, dari lubang hidung, telinganya dan mulutnya 
terdapat nanah dan darah pekat keluar. Tanpa di 
pedulikannya ...... jijik, loya, aku rasa ........ teramat loya melihatnya. 
"Kau tak kenal aku?". 
"Tidak!" jawabku tegas. "Mana mungkin aku kenal kau sehodoh dan sejijik ini". 
"Aku sahabatmu, kau yang membuat aku hari-hari". 
"Bohong!". Aku menjerit sekuat hati. Biar semua penghuni wad ini mendengarnya. 
"Aku tak kenal engkau! Lebih baik kau pergi dari sini". 
"Akulah amalanmu yang keji ..........". 
Aku terdiam. Aku tidak mampu berkata apa-apa lagi. Ya! aku teringat kini, semuanya telah pernah ku dengar dan kupelajari dulu. Segala dosa dan keburukan yang kita lakukan di dunia, akan dijelmakan dalam sebagai suatu makhluk yang teramat hodoh di hadapan kita di alam barzakh nanti. 
Oh! Tuhan, aku banyak dosa. Aku memang lalai, cuai dan lupa dengan segala nikmat yang telah kau kurniakan.Solatku kerana kawan,dan bukannya ikhlas kerana Allah. Pergaulanku bebas, tak kenal muhrim ataupun tidak, tapi itu semua telah berlalu dan dan sudah terlambat untuk bertaubat. Apa yang aku harus lakukan!!!!! 
Surah yassin yang abang pegang diletakkan di atas dahiku. Aku melihat kak long dan kak ngah menangis. Aku juga lihat mata abah bengkak. Tiba-tiba  badanku disirami air. Air apa ini????? 
"Tolong .... sejuk!!!! Kenapa air ini berbau air kapur barus. Tolong jangan tekan perutku dengan kuat, sakit!!!! Kenapa ramai orang melihat aku??? Aku malu ..... malu ..... malu......!!!!!!". 
Aku diusung ke suatu ruang. Aku lihat kain putih dibentangkan. Lalu diletakkannya aku di atas kain putih itu. Kapas dibubuh di celah-celah badanku. Lalu aku dibungkus satu demi satu dengan kain itu. 
"Nanti, tunggu!! jangan bungkus aku. Kenapa kalian semua buat aku macam ini? Tolong rimas .... panas ........". 
Kemudian aku diletakkan di suatu sudut. Beberapa orang termasuk tok imam menyembahyangkanku. Kelihatan ayah dan abang berada di saf yang pertama. Tapi kenapa aku di sembahyangkan? Bukan kah aku boleh sembahyang sendiri? 
Aku teringat kata-kata ustazku dahulu. "Sembahyanglah kamu sebelum kamu disembahyangkan". Dan kini baru aku sedar aku sudah tidak mampu lagi untuk mengangkat takbir, ruku', sujud dan tahiyyat. 
Aku diangkat perlahan-lahan kemudian diletakkan di dalam kotak kayu. "Kotak apa ini?" 
Aku diusung oleh enam orang termasuk ayah dan abang. Aku diusung setapak demi setapak. 
"Al-Fatihah!" Keengaran suara tok imam. Kelihatan ibu, kak long, kak ngah dan lain-lain mengekori di belakang, tapi ke mana dia bawanya aku?. 
Nun jauh di sana, kelihatan tanah perkuburan kampungku. 
"Ke situkah aku dibawanya? Tolong turunkan aku, aku takut!!!!!!". 
Setibanya di tanah perkuburan, kelihatan satu liang yang besaiz dengan jasadku. Beberapa tangan memegangku, dan aku diturunkan ke dalam liang itu. 
"Perlahan-lahan .. " aku terdengar suara tok imam memberitahu. 
"Tolong keluarkan aku dari sini! Aku seram!!!". 
Kini aku berada di dalam liang sedalam enam kaki. Sedikit demi sedikit pasir dan tanah menutupiku. 
"Tanah apa ini?". 
"Aduh sakitnya badanku ditimbusi tanah". 
"Innalillahiwa innailaihi rajiuuun ....... Dari Allah kita datang, dan kepada Allah jualah kita kembali". 
Kedengaran bacaan talkin dari tok imam. "Sesungguhnya mati itu 
benar alam barzakh itu benar, siratul mustaqim itu benar, syurga dan neraka itu jua benar ........". Sayup sayap aku terdengar tok imam terus membaca talkin, tetapi makin lama makin hilang. Pandanganku makin lama, makin kabur dan terus tidak kelihatan. Tubuhku terasa telah ditimbusi sedikit demi sedikit pasir dan tanah yang dilemparkan ke atasku. Terasa semakin 
gelapdan ...... aku kini keseorangan. 
"Nanti! Nanti!Tolong! Tolong ayah, ibu! Jangan tinggalkan aku 
seorang. Aku takut!!! Gelap!!! Panas!!! Tolong !!!! 

THIS IS A GOOD STORY BUT THE AUTHOR LEFT OUT ONE MOST IMPORTANT THING IN DEATH..... 

"SAKITNYA SAKRATUL MAUT ITU ADALAH UMPAMA SERIBU PEDANG YANG AMAT TAJAM MENGHIRIS DAGING DAN TULANG SERENTAK ... DAN SAKITNYA HINGGA KE AKHIRAT."

Adat Hindu Yang Kita Tiru


Telah menjadi adat orang Melayu bahawa setelah ibu melahirkan anak,  urinya akan ditanam. Sekadar menanam uri sahaja setelah dibersihkannya daripada darah kemudian ditanam dengan tujuan tidak mahu ianya dibuang begitu sahaja, tanpa niat-niat yang lain, tidaklah menjadi kesalahan, tetapi apabila uri itu diletakkan di dalam suatu tempat dan kemudian diletakkan asam atau garam kemudian ditanam dan kemudian diletakkan lampu di sebelah tempat yang ditanam itu, maka itu menyerupai adat agama Hindu.

Orang Melayu meletakkan asam dan garam kalau anak perempuan supaya  pandai memasak dan meletakkan paku kalau anak lelaki supaya pandai menukang. Tetapi itu zaman dahulu. Zaman sekarang di mana kemahiran anak perempuan bukan lagi pada masak memasak, 
tetapi dalam bidang pelajaran, maka apakah kena ditanam uri itu dengan buku-buku sekolah? Dan kalau anak lelaki pula, apakah perlu ditanam komputer bersama uri tersebut? 
Inilah adat Melayu yang tidak ada logik dan tidak ada gunanya.

Apabila anak itu mencapai usia 7 hari, terutama pada waktu dahulu, anak itu akan diletakkan di satu dulang yang berisi beras atau kunyit. Ini juga menyerupai Hindu.

Bila anak itu dewasa pula, orang Melayu sekarang suka menonton rancangan Hindustan yang kebanyakannya juga beragama Hindu.

Apabila anak itu berkahwin, diadakan persandingan dengan bertepung tawar dan melontar beras dan sebagainya. Mengapa beras padahal minyak wangi banyak dijual di kedai? 
Kerana orang Hindu mempercayai semangat yang ada pada padi. Dikir barat itu menyerupai gerak laku orang Hindu dalam memuja semangat padi. Mereka yang belum berumahtangga dan akan berumahtangga hendaklah fikirkan hal ini baik-baik dan ibu bapa hendaklah
menasihatkan anak-anak mereka supaya jangan melakukan upacara yang bertentangan dengan Islam di hari perkahwinan. Kalau kita sudah bersanding dengan upacara ala Hindu, esok lusa kita jadi ustaz atau ustazah atau pendakwah dan hendak bersyarah atau menasihatkan orang lain mengenai hal ini, orang lain sudah tidak mahu dengar cakap kita sebab kita sudah menunjukkan contoh yang salah.

Begitu juga tepak sirih yang biasa digunakan oleh orang Melayu di majlis akad nikah, adalah juga daripada adat orang-orang Hindu. Berbincanglah dengan bakal pasangan anda dan juga keluarga bakal pasangan anda dan nyatakan kepada mereka bahawa anda tidak mahu majlis 
perkahwinan yang bercorak Hindu itu. Sebab kalau kita tidak berdakwah, anak-anak kita
nanti semuanya akan ikut dan kita akan menanggung dosanya kerana kita telah mewariskan adat agama syirik!

Apabila orang Melayu meninggal, bila sudah ditanam, akan ditabur bunga di atas kubur tersebut. Ini juga adat agama Hindu. Kalau kita perhatikan, orang Hindu yang mati sebelum dibakar, akan diletakkan bunga ke atas mayatnya. Hari ini orang Melayu bukan sahaja menabur bunga di atas kubur, bahkan mayat itu sudah ditabur bunga di rumah lagi sebelum dibawa ke tanah perkuburan.

Sebab itulah ada pepatah Melayu yang berbunyi: "Biar mati anak, jangan mati adat". 
Saya rasa pepatah ini berasal daripada orang Hindu juga kerana mereka sangat kuat berpegang kepada adat. Yang betulnya: "Biar yang lain terkorban, Islam jangan digadai." 
Oleh kerana itulah sebahagian besar ibu bapa hari ini, terutamanya yang tua-tua, 
bermati-matian menegakkan adat, walaupun bercanggah dengan Islam, seperti bersanding di atas pelamin dengan upacara yang bukan-bukan.

Kalau sepanjang hidup kita ini kita ikut orang Hindu, bagaimanakah kita boleh mati dalam keadaan Islam? Sedangkan Allah telah berfirman yang bermaksud:
"Wahai orang-orang yang beriman, bertaqwalah kamu kepada Allah dengan sebenar-benar taqwa, dan janganlah kamu mati kecuali sebagai orang-orang Islam."

Untuk mati dalam keadaan Islam, hidup kita mestilah dengan cara Islam, daripada hari lahir kita sehinggalah hari kita dikuburkan di  bumi.

Orang Cina dan India dahulu tinggal sekampung dengan orang-orang Melayu. Jadi sudah tentu banyak adat-adat yang mempengaruhi orang Melayu. Namun sebagai orang Islam, kita kena bersihkan amalan kita daripada sebarang penyerupaan dengan amalan agama lain.

Sabda Nabi Muhammad s.a.w.:
"Siapa yang menyerupai sesuatu kaum, maka dia daripada kaum itu."

Dalam riwayat yang lain:
"..........dan akan dibangkitkan bersama-sama mereka (kaum yang diserupainya)."

Agama Islam telah disempurnakan oleh Allah tanpa perlu ditokok tambah atau dibuang atau diubah.

SHAN 2004

Surat terbuka dari iblis

Surat terbuka dari Iblis mmm.. macam seram eh?

Semoga ada pengajaran

------------------------------------------------------------------------------

Hai manusia yang tersayang,

Tadi malam waktu akan tidur, aku lihat engkau tidak memuji Allah, tidak berselawat, tidak membaca Ayat Kursi dan Kulhu. Ini bagus sekali kerana waktu akan tidur adalah waktu untuk tidur, bukan untuk membaca Al-Kur'an. Sesungguhnya engkau tidak membuang-buang masa.
Pagi ini aku lihat engkau tidak bangun mengerjakan solat subuh. Bagus sekali ! Engkau telah membuktikan bahwa engkau adalah sahabatku yang budiman. Janganlah engkau susah-susah bangun dan memendekkan tidurnya. Tidurlah dengan nyenyak dan nyaman. Jangan hiraukan suara ayam berkokok yang mengejutkan engkau dari tidurmu. Bila subuh datang menjelang, udara masih dingin, tariklah selimutmu dan tidurlah sayangku seperti puteri kayangan.

Aku lihat engkau jarang-jarang mengambil wudu'. Ini bagus sekali kerana engkau tidak membazirkan air dan tidak meninggikan water bill rumahmu. Aku lihat engkau tak pernah membaca Bismilla sewaktu akan makan. Ini bagus, kerana engkau tidak memenatkan mulutmu. Dan bila sudah kenyang, engkau tak pernah menyebut Alhamdulillah. Ini bagus juga. Cukuplah engkau sedawa kuat-kuat seperti lembu.

Hai manusia yang kucintai,

Semalam ada seorang peminta sedekah datang ke rumahmu. Engkau menghalau dia suruh pergi tanpa engkau memberikan duit sesen ataupun seteguk air. Ini sangat bagus dan terpuji, kerana engkau tidak membuang-buang duit dan tak membazirkan rezekimu yang melempah-ruah yang diberi Allah kepadamu. Engkau seorang yang jimat cermat. Biarlah rezeki engkau untuk kegunaan engkau seorang, untuk menonton wayang, berholiday di Genting dan membeli kemewahan-kemewahan dunia.

Aku lihat bila engkau bertemu dengan sahabat handaimu, engkau tidak mengucapkan Assalamualaikum. Engkau mengucapkan "Hi Everybody!" Ini bagus juga kerana engkau menunjukkan bahwa engkau mengerti adab resam orang kafir dan engkau mengerti bahasa Inggeris. Tak perlu engkau belajar membaca bahasa Arab kerana ini bukan bahasa antara-bangsa.Engkau telah membuktikan bahwa engkau dan aku adalah sahabat sejati. Sudah tentu engkau adalah seorang yang budiman kepada kaumku.

Duhai manusia,

Di sepanjang Ramadhan ini, telah lemah seleruh urat sendiku,telah terbakar seluruh jasadku,merintih ku kesakitan, bilasetiap kali ku lihat hamba-hambaNya yang penat berpuasa di malam hari dan menghabiskan waktu malam dengan bertarawikh, berzikir dan merintih mengenang dosa-dosanya yang lepas,kerana pintu taubat telah dibuka oleh ALLAH dengan seluas-luasnya...Namun, aku tetap gembira kerana ada di antara kalian yang masih sudi menjadi temanku.. melepaskan peluang rahmat ALLAH dengan mengucap perkataan yang sia-sia, mengumpat, tidak bertarawikh, malah mencipta persengketaan..aduhai tubuh badanku yang terbelenggu telah segar kembali...cukuplah NAFSU manusia sendiri menjadi penyambung tugasku di sepanjang bulan yang dirahmati ini...Di akhirat nanti, engkau dan aku dapat berjalan bersama-sama .... kita berpegang-tangan menuju Neraka Jahannam.

Sahabatmu Yang Tercinta,
Iblis Laknatullah

DIALOG IBLIS DENGAN RASULULLAH S.A.W 

Allah SWT telah memerintahkan seorang Malaikat berjumpa Iblis supaya dia berjumpa dengan Rasulullah saw untuk memberitahu segala rahsianya; samada yang disukai mahupun yang dibencinya. Hikmatnya ialah untuk meninggikan darjat Nabi Muhammad saw dan juga sebagai peringatan dan perisai kepada umat manusia. 

Maka Malaikat itu pun berjumpa Iblis dan berkata, 

“Hai Iblis! Bahawa Allah Yang Maha Mulia dan Maha Besar menyuruh engkau menghadap ke hadrat Rasullullah saw. Hendaklah engkau buka segala rahsia engkau dan apa-apa yang disoal oleh Rasulullah hendaklah engkau jawab dengan sebenar-benarnya. Jikalau engkau berdusta walau satu perkataan pun, nescaya akan diputuskan segala suku-suku anggota badanmu, uratmu serta disiksa dengan azab yang amat keras.” 

Demi mendengar sahaja kata Malaikat yang dahsyat itu, Iblis sangat ketakutan. Maka segeralah dia

menghadap Rasulullah saw dengan menyamar sebagai seorang tua yang buta sebelah matanya dan

berjanggut putih 10 helai; panjangnya seperti ekor lembu. Iblis pun memberi salam, sehingga 3 kali

tidak juga dijawab oleh Rasulullah saw. Maka sembah Iblis (alaihi laknat), 

“Ya Rasulullah! Mengapa tuan hamba tidak mejawab salam hamba? Bukankah salam itu sangat mulia di sisi Allah?” 

Maka jawab Nabi dengan marah, 

“Hai Aduwullah seteru Allah! Kepada aku engkau menunjuk baikmu? Jangan engkau cuba hendak tipu aku sebagaimana engkau tipu Nabi Adam a.s sehingga keluar dari syurga, Habil mati teraniaya dibunuh Qabil dengan sebab hasutan engkau, Nabi Ayub engkau tiup dengan asap racun ketika dia sedang sujud sembahyang hingga dia sengsara beberapa lama, kisah Nabi Daud dengan perempuan Urya, Nabi Sulaiman meninggalkan kerajaannya kerana engkau menyamar sebagai isterinya dan begitu juga beberapa Anbiya dan pendita yang telah menanggung sengsara akibat hasutan engkau.  Hai Iblis! Sebenarnya salam itu sangat mulia di sisi Allah azza wajalla, cuma salam engkau saja aku tidak hendak menjawabnya kerana diharamkan Allah. Maka aku kenal baik-baik engkaulah Iblis, raja segala iblis, syaitan dan jin yang menyamar diri. Apa kehendak engkau datang berjumpa aku?” 

Sembah Iblis, 

“Ya Nabi Allah! Janganlah tuan hamba marah. Kerana tuan adalah Khatamul Anbiya maka tuan dapat kenal akan hamba. Kedatangan hamba adalah disuruh Allah untuk memberitahu segala tipu daya hamba terhadap umat tuan dari zaman Nabi Adam hingga akhir zaman. Ya Nabi Allah! Setiap apa yang tuan tanya hamba sedia menerangkan satu persatu dengan sebenarnya, tiadalah hamba berani sembunyikan.” 

Maka Iblis pun bersumpah menyebut nama Allah dan berkata, 

“Ya Rasulullah! Sekiranya hamba berdusta barang sepatah pun nescaya hancur leburlah badan hamba menjadi abu.” 

Apabila mendengar sumpah Iblis itu, Nabi pun tersenyum dan berkata dalam hatinya, inilah satu peluang aku untuk menyiasat segala perbuatannya agar didengar oleh sekelian sahabat yang ada di majlis ini dan menjadi perisai kepada sekelian umatku. 

Soalan Nabi (1): 

“Hai Iblis! Siapakah sebesar-besar musuh engkau dan bagaimana aku terhadap engkau?” 

Jawab Iblis: “Ya Nabi Allah! Tuanlah musuh hamba yang paling besar di antara segala musuh hamba di muka bumi ini.” 

Maka Nabi pun memandang muka Iblis, dan Iblis pun mengeletar kerana ketakutan. Sambung Iblis,

“Ya Khatamul Anbiya! Ada pun hamba dapat merupakan diri hamba seperti sekelian manusia, binatang dan lain-lain hingga rupa dan suara pun tidak salah sepertinya, kecuali diri tuan sahaja yang tidak dapat hamba tiru kerana ditegah oleh Allah. Kiranya hamba menyerupai diri tuan, maka terbakarlah diri hamba menjadi abu. Hamba cabutkan iktikad anak Adam supaya menjadi kafir kerana tuan berusaha memberi nasihat dan pengajaran supaya mereka kuat untuk memeluk agama Islam; begitu jugalah hamba berusaha menarik mereka kepada kafir, murtad atau munafik. Hamba akan tarik sekelian umat Islam dari jalan benar kepada jalan yang salah supaya masuk ke dalam neraka dan kekal di dalamnya bersama hamba.” 

Soalan Nabi (2): 

“Hai Iblis! Betapa perbuatanmu kepada makhluk Allah?” 

Jawab Iblis: 

“Adalah satu kemajuan bagi perempuan yang merenggangkan kedua pehanya kepada lelaki yang bukan suaminya, setengahnya hingga mengeluarkan benih yang salah sifatnya. Hamba goda segala manusia supaya meninggalkan sembahyang, leka dengan makan minum, berbuat durhaka, hamba lalaikan dengan harta benda daripada emas, perak dan permata, rumahnya, tanahnya, ladangnya supaya hasilnya dibelanjakan ke jalan haram. Demikian juga ketika temasya yang bercampur lelaki perempuan. Di situ hamba lepaskan sebesar-besar godaan supaya hilang maruah dan minum arak.  Apabila terminum arak itu maka hilanglah akal, fikiran dan malunya. Lalu hamba hulurkan tali cinta dan terbukalah beberapa pintu maksiat yang besar, datang perasaan hasad dengki hingga kepada pekerjaan zina. Apabila terjadi kasih antara mereka, terpaksalah mereka mencari wang hingga menjadi penipu, peminjam dan pencuri. Apabila mereka teringat akan salah mereka lalu hendak bertaubat atau amal ibadat, hamba akan galang mereka supaya mereka menangguhkannya.  Bertambah keras hamba goda supaya menambahkan maksiat dan mengambil isteri orang. Bila kena goda hatinya, datanglah rasa riak, takbur, megah, sombong dan melengahkan amalnya. Bila pada lidahnya, mereka akan gemar berdusta, mencela dan mengumpat. Demikianlah hamba goda mereka setiap saat.” 

Soalan Nabi (3): 

“Hai Iblis! Mengapa engkau bersusah payah dan berpenat melakukan pekerjaan yang tidak mendatangkan faedah bahkan menambahkan laknat yang besar serta siksa yang besar di neraka yang paling bawah? Hai kutuk Allah! Siapa yang menjadikan engkau? Siapa yang melanjutkan usia engkau? Siapa yang menerangkan mata engkau? Siapa yang memberi pendengaran engkau? Siapa yang memberi kekuatan anggota badan engkau?” 

Jawab Iblis: 

“Sekelian itu adalah anugerah daripada Tuhan Yang Maha Besar juga. Tetapi hawa nafsu dan takbur menceburkan hamba menjadi sebesar-besar jahat. Tuan lebih tahu bahawa hamba telah beribu-ribu tahun menjadi ketua kepada sekelian Malaikat dan pangkat hamba telah dinaikkan dari satu langit ke satu langit yang tinggi. Kemudian hamba tinggal di dunia ini beribadat bersama sekelian Malaikat beberapa lama. Tiba-tiba datang firman Allah SWT hendak menjadikan seorang Khalifah di dunia ini, maka hamba pun membantah. Lalu Allah mencipta lelaki (Nabi Adam) lalu dititahkan sekelian Malaikat memberi hormat kepada lelaki itu, kecuali hamba yang ingkar. Oleh itu Allah murka kepada hamba dan muka hamba yang cantik molek dan bercahaya itu bertukar menjadi keji dan hodoh. Hamba berasa sakit hati. 

Kemudian Allah menjadikan Adam raja di syurga dan dikurniakan seorang permaisuri (Siti Hawa) yang memerintah sekelian bidadari. Hamba bertambah dengki dan berdendam kepada mereka.  Akhirnya dapat juga hamba tipu melalui Siti Hawa yang menyuruh Adam memakan buah -(buah ini tiada bernama), lalu keduanya dihalau dari syurga ke dunia. Kedua mereka berpisah beberapa tahun dan kemudian dipertemukan Allah (di Padang Arafah), hingga mereka mendapat beberapa orang anak. 

Kemudian kami hasut anak lelakinya Qabil supaya membunuh saudaranya Habil. Itu pun hamba masih tidak puas hati dan berbagai tipu daya hamba lakukan hingga Hari Kiamat. 

Sebelum tuan lahir ke dunia, hamba serta bala tentera hamba dengan mudah dapat naik ke langit untuk mencuri segala rahsia serta tulisan yang menyuruh manusia berbuat ibadat serta balasan pahala dan syurga mereka. Kemudian hamba turun ke dunia, dan memberitahu manusia yang lain daripada apa yang sebenarnya hamba dapat, dengan berbagai tipu daya hingga tersesat dengan berbagai kitab bidaah dan karut-marut. Tetapi apabila tuan lahir sahaja ke dunia ini, maka hamba tidak dibenarkan oleh Allah untuk naik ke langit serta mencuri rahsia, kerana banyak Malaikat yang menjaga di setiap lapisan pintu langit. Jika hamba berkeras juga hendak naik, maka Malaikat akan melontar dengan anak panah daripada api yang menyala. Sudah banyak bala tentera hamba yang terkena lontaran Malaikat itu dan semuanya terbakar menjadi abu. Maka besarlah kesusahan hamba dan tentera hamba untuk menjalankan tugas hasutan.” 

Soalan Nabi (4): 

“Hai Iblis! Apakah yang pertama engkau tipu akan manusia?” 

Jawab Iblis: 

“Pertama sekali hamba palingkan iktikadnya, imannya kepada kafir sama ada dari segi perbuatan,

perkataan, kelakuan atau hatinya. Jika tidak berjaya juga, hamba akan tarik dengan cara

mengurangkan pahala. Lama-kelamaan mereka akan terjerumus mengikut kemahuan jalan hamba” 

Soalan Nabi (5): 

“Hai Iblis! Jika umatku sembahyang kerana Allah, bagaimana hal engkau?” 

Jawab Iblis: 

“Sebesar-besar kesusahan kepada hamba. Gementarlah badan hamba dan lemah tulang sendi hamba. Maka hamba kerahkan berpuluh-puluh iblis datang menggoda seorang manusia, pada setiap anggota badannya. Setengah-setengahnya datang pada setiap anggota badannya supaya malas sembahyang, was-was, terlupa bilangan rakaatnya, bimbang pada pekerjaan dunia yang ditinggalkannya, sentiasa hendak cepat habis solat, hilangkan khusyuknya - matanya sentiasa menjeling ke kiri kanan, telinganya sentiasa mendengar orang bercakap serta bunyi-bunyi yang lain.  Setengah Iblis duduk di belakang badan orang yang sembahyang itu supaya dia tidak kuasa sujud lama-lama, penat atau duduk tahiyat dan dalam hatinya sentiasa hendak cepat habis sembahyang, itu semua membawa kepada kurang pahala. Jika para Iblis itu tidak dapat menggoda manusia itu, maka hamba sendiri akan menghukum mereka dengan seberat-berat hukuman.” 

Soalan Nabi (6): 

“Jika umatku membaca Al-Quran kerana Allah, apalah rasa engkau?” 

Jawab Iblis: 

“Jika mereka membaca Al-Quran kerana Allah, maka rasa terbakarlah tubuh hamba, putus-putus segala urat hamba lalu hamba lari daripadanya.” 

Soalan Nabi (7): 

“Jika umatku mengerjakan haji kerana Allah, bagaimana rasa engkau?” 

Jawab Iblis: 

“Binasalah diri hamba, gugurlah daging dan tulang hamba kerana mereka telah mencukupkan rukun Islamnya.” 

Soalan Nabi (8): 

“Jika umatku berpuasa kerana Allah, bagaimana hal engkau?” 

Jawab Iblis: 

“Ya Rasulullah! Inilah bencana yang paling besar bahayanya kepada hamba. Apabila masuk awal bulan Ramadhan, maka memancarlah cahaya Arasy dan Kursi, bahkan sekelian Malaikat menyambut dengan kesukaan.

Bagi orang yang berpuasa, Allah akan mengampunkan segala dosa yang lalu dan digantikan dengan pahala yang amat besar serta tidak dicatatkan dosanya selama dia berpuasa. 

Yang menhancurkan hati hamba ialah segala isi langit dan bumi; yakni Malaikat, bulan, bintang, burung dan ikan-ikan semuanya siang malam mendoakan keampunan orang yang berpuasa. 

Satu lagi kemuliaan orang berpuasa ialah dimerdekakan pada setiap masa dari azab neraka. Bahkan semua pintu neraka ditutup manakala semua pintu syurga dibuka seluas-luasnya, serta dihembuskan angin dari bawah Arasy yang bernama Angin Syirah yang amat lembut ke dalam syurga.

Pada hari umat tuan mula berpuasa, dengan perintah Allah datanglah sekelian Malaikat dengan garangnya menangkap hamba dan tentera hamba; jin, syaitan dan ifrit lalu dipasung kaki dan tangan dengan besi panas dan dirantai serta dimasukkan ke bawah bumi yang amat dalam. Di sana pula beberapa azab yang lain telah menunggu kami.” 

“Setelah habis umat tuan berpuasa barulah hamba dilepaskan dengan amaran agar tidak mengganggu umat tuan. Umat tuan sendiri telah merasa ketenangan berpuasa seperti mana mereka bekerja dan bersahur seorang diri di tengah malam tanpa rasa takut berbanding bulan biasa.” 

Soalan Nabi (9): 

“Hai Iblis! Bagaimana sekelian sahabatku kepada engkau?” 

Jawab Iblis: 

“Sekelian sahabat tuan hamba juga adalah sebesar - besar seteru hamba. Tiada upaya hamba

melawannya dan tiada satu tipu daya yang dapat masuk kepada mereka. Kerana tuan sendiri telah

berkata yang, 

“Sekelian sahabatku adalah seperti bintang di langit, jika kamu mengikut mereka, maka kamu akan mendapat petunjuk.” 

Saidina Abu Bakar al-Siddiq sebelum bersama tuan lagi, hamba tidak dapat hampir kepadanya,

inikan pula setelah berdamping dengan tuan. Beliau begitu percaya atas kebenaran tuan hingga dia

menjadi wazirul a’zam. Bahkan tuan sendiri telah mengatakan jika ditimbang sekelian isi dunia ini

dengan amal kebajikan Abu Bakar, maka akan lebih berat amal kebajikan Abu Bakar. Tambahan

pula dia telah menjadi mertua tuan kerana tuan berkahwin dengan anaknya, Saiyidatina Aisyah yang

juga banyak menghafaz Hadis tuan. Saidina Umar Al-Khattab pula tidaklah berani hamba pandang

akan wajahnya kerana dia sangat keras menjalankan hukum syariat Islam dengan saksama. Jika

hamba pandang wajahnya, maka gementarlah segala tulang sendi hamba kerana sangat takut. Ini

kerana imannya sangat kuat apalagi tuan telah mengatakan, 

“JIKALAU adanya Nabi sesudah aku maka Umar boleh menggantikan aku”, 

kerana dia adalah orang harapan tuan serta pandai membezakan antara kafir dan Islam hingga

digelar ‘Al-Faruq’. Saidina Usman Al-Affan lagi hamba tidak boleh hampir, kerana lidahnya sentiasa

bergerak membaca Al-Quran. Dia penghulu orang sabar, penghulu orang mati syahid dan menjadi

menantu tuan sebanyak dua kali. Kerana taatnya, banyak Malaikat datang melawat dan memberi

hormat kepadanya kerana Malaikat itu sangat malu kepadanya hingga tuan mengatakan, 

“Barang siapa menulis Bismillahir rahmanir rahim pada kitab atau kertas-kertas dengan dakwat merah, nescaya mendapat pahala seperti pahala Usman mati syahid.” 

Saidina Ali Abi Talib pun itu hamba sangat takut kerana hebatnya dan gagahnya dia di medan

perang, tetapi sangat bersopan, alim orangnya. Jika iblis, syaitan dan jin memandang beliau, maka

terbakarlah kedua mata mereka kerana dia sangat kuat beribadat serta beliau adalah budak

pertama memeluk agama Islam dan tidak pernah menundukkan kepalanya kepada sebarang

berhala. Digelar ‘Ali Karamullahu Wajhahu’ - dimuliakan Allah akan wajahnya dan juga ‘Harimau

Allah’ dan tuan sendiri berkata, “Akulah negeri segala ilmu dan Ali itu pintunya.” 

Tambahan pula dia menjadi menantu kepada tuan, lagilah hamba ngeri kepadanya.” 

Soalan Nabi (10): 

“Bagaimana tipu daya engkau kepada umatku?” 

Jawab Iblis: 

“Umat tuan itu ada tiga macam. Yang pertama seperti hujan dari langit yang menghidupkan segala

tumbuhan iaitu ulama yang memberi nasihat kepada manusia supaya mengerjakan perintah Allah

serta meninggalkan laranganNya seperti kata Jibrail a.s, 

“Ulama itu adalah pelita dunia dan pelita akhirat.” 

Yang kedua umat tuan seperti tanah iaitu orang yang sabar, syukur dan redha dengan kurniaan Allah. Berbuat amal soleh, tawakal dan kebajikan. Yang ketiga umat tuan seperti Firaun; terlampau tamak dengan harta dunia serta dihilangkan amal akhirat. Maka hamba pun sukacita lalu masuk ke dalam badannya, hamba putarkan hatinya ke lautan derhaka dan hamba hela ke mana sahaja mengikut kehendak hamba. Jadi dia sentiasa bimbang kepada dunia dan tidak hendak menuntut ilmu, tiada masa beramal ibadat, tidak hendak mengeluarkan zakat, miskin hendak beribadat. Lalu hamba godanya minta kaya dulu, dan apabila diizinkan Allah dia menjadi kaya, maka dilupakan beramal, tidak berzakat seperti Qarun yang tenggelam dengan istana mahligainya. Bila umat tuan terkena penyakit tidak sabar dan tamak, dia sentiasa bimbang akan hartanya dan setengahnya asyik hendak merebut dunia harta, cakap besar sesama Islam, benci dan menghina kepada yang miskin, membelanjakan hartanya untuk jalan maksiat, tempat judi dan perempuan lacur.” 

Soalan Nabi (11): 

“Siapa yang serupa dengan engkau?” 

Jawab Iblis: “Orang yang meringankan syariat tuan hamba dan membenci orang belajar agama Islam.” 

Soalan Nabi (12): 

“Siapa yang mencahayakan muka engkau?” 

Jawab Iblis: “Orang yang berdosa, bersumpah bohong, saksi palsu, pemungkir janji.” 

Soalan Nabi (13): 

“Apakah rahsia engkau kepada umatku?” 

Jawab Iblis: 

“Jika seorang Islam pergi buang air besar serta tidak membaca doa pelindung syaitan, maka hamba gosok-gosokkan najisnya sendiri ke badannya tanpa dia sedari.” 

Soalan Nabi (14): 

“Jika umatku bersatu dengan isterinya, bagaimana hal engkau?” 

Jawab Iblis: 

“Jika umat tuan hendak bersetubuh dengan isterinya serta membaca doa pelindung syaitan, maka larilah hamba dari mereka. Jika tidak hamba akan bersetubuh dahulu dengan isterinya, dan bercampurlah benih hamba dengan benih isterinya. Jika menjadi anak maka anak itu akan gemar kepada pekerjaan maksiat, malas pada kebaikan, durhaka. Ini semua kerana kealpaan ibu bapanya sendiri. Begitu juga jika mereka makan tanpa membaca Bismillah, hamba yang dahulu makan daripadanya. Walaupun mereka makan, tiadalah rasa kenyang.” 

Soalan Nabi (15): 

“Dengan jalan apa boleh menolak tipu daya engkau?” 

Jawab Iblis: 

“Jika dia berbuat dosa, maka dia kembali bertaubat kepada Allah, menangis kesal akan perbuatannya. Apabila marah segeralah mengambil air sembahyang, maka padamlah marahnya.” 

Soalan Nabi (16): 

“Siapakah orang yang paling engkau lebih suka?” 

Jawab Iblis: 

“Lelaki dan perempuan yang tidak mencukur atau mencabut bulu ketiak atau bulu ari-ari (bulu kemaluan) selama 40 hari. Di situ lah hamba mengecilkan diri, bersarang, bergantung, berbuai seperti pijat pada bulu itu.” 

Soalan Nabi (17): 

“Hai Iblis! Siapakah saudara engkau?” 

Jawab Iblis: 

“Orang yang tidur meniarap, orang yang matanya celik di waktu subuh tetapi menyambung tidur semula. Lalu hamba ulit dia lena hingga terbit fajar. Demikian jua pada waktu zohor, asar, maghrib dan isyak, hamba beratkan hatinya untuk solat.” 

Soalan Nabi (18): 

“Apakah jalan yang membinasakan diri engkau?” 

Jawab Iblis: “Orang yang banyak menyebut nama Allah, bersedekah dengan tidak diketahui orang, banyak bertaubat, banyak tadarus Al-Quran dan solat tengah malam.” 

Soalan Nabi (19): 

“Hai Iblis! Apakah yang memecahkan mata engkau?” 

Jawab Iblis: “Orang yang duduk di dalam masjid serta beriktikaf di dalamnya” 

Soalan Nabi (20): 

“Apa lagi yang memecahkan mata engkau?” 

Jawab Iblis: 

“Orang yang taat kepada kedua ibubapanya, mendengar kata mereka, membantu makan pakai mereka selama mereka hidup, kerana tuan telah bersabda, 

“Syurga itu di bawah tapak kaki ibu “ 

--- main ---

DIALOG RASULLULLAH DENGAN IBLIS 

Rasullullah S.A.W pernah bertanya kepada iblis, "Wahai Iblis! Apakah ikhtiarmu ke atas umatku.Aku telah dibangkitkan utk menyelamatkan semua umat manusia agar beriman kepada Allah S.W.T." 

Jawab Iblis: "Ya Rasullullah, demi kemuliaanmu aku akan bersungguh-sungguh menyesatkan umat manusia dari mengikuti ajaranmu. Aku akan mencampurkan lelaki dengan wanita supaya mudah aku mencelah di tengahnya." 

Tanya Rasullullah lagi: "Wahai Iblis! Apa lagi yang engkau musykilkan?"
Jawab Iblis: "Ya Muhammad! Sebenarnya aku amat hairan dengan sikap umatmu dalam dua perkara iaitu: 

Mereka mengakui menyintai Allah S.W.T tetapi pada masa yg sama mereka masih melakukan maksiat dan perbuatan munkar. Kedua, mereka sangat benci akan tabiatku tetapi mereka masih mahu mengikut segala hasutanku." 

Firman Allah kepada Iblis: "Sememangnya engkau adalah makhluk terkutuk, demi kemuliaanKu, akan Aku beriakn kepada umat Muhammad dua kegembiraan iaitu: kecintaan mereka terhadapKu akan Aku jadikan penebus dosa di atas kesalahan yg telah mereka lakukan kerana helahmu. Kedua, marahnya mereka terhadapmu akan Aku jadikan penebus dosa bagi maksiat yg telah mereka lakukan..." 

Maka tercenganglah Iblis mendengar penjelasan sedemikian dari Allah S.W.T. Sedarlah Iblis bahawa umat Muhammad adalah umat yang disayangi Allah S.W.T yang Maha Pengampun lagi Maha Mengasihani

Diburu dosa-dosa silam, bertaubatlah!

Iktibar
Oleh NURHIDAYAH
SUATU hari seorang wanita yang hamil kerana perzinaan datang bertemu Rasulullah s.a.w. Dia meminta supaya baginda menjatuhkan hukuman rejam ke atasnya. Bagaimanapun Rasulullah memanggil wali wanita itu dan bersabda, Jagalah dia baik-baik dan apabila dia sudah melahirkan anak, bawa dia kepadaku. Selepas melahirkan anak, wanita berkenaan sekali lagi mengadap Rasulullah dan dia dihukum rejam sampai mati. Baginda menyempurnakan sembahyang jenazah untuknya.

Ketika itu Umar al-Khattab bertanya, Ya Rasulullah, kenapa Tuan menyembahyangkannya, sedangkan wanita itu telah melakukan zina? Rasulullah s.a.w. menjawab, Dia telah bertaubat, jika taubatnya dibahagikan kepada 70 orang di Madinah ini, ia masih mencukupi. Apakah ada orang yang lebih utama daripada seseorang yang telah menyerahkan dirinya kepada hukum Allah?' 

Sememangnya di dalam menjalani kehidupan di alam fana ini, kita tidak akan terlepas daripada melakukan dosa. Malah ada ketikanya ketenangan kita sering diganggu oleh dosa-dosa silam yang pernah kita lakukan. Ketika itu kita menjadi resah dan mungkin juga ada yang menitiskan air mata mengenang dosa-dosa yang pernah dilakukan. Namun menitiskan air mata sahaja tidak akan dapat memberi ketenangan kepada kita. Justeru, tiada jalan yang lebih baik selain menginsafi dosa-dosa yang telah kita lakukan dan bertaubat kepada Allah kerana sesungguhnya sebaik-baik orang yang bersalah ialah orang-orang yang suka bertaubat.

Rasulullah s.a.w. bersabda, Seorang yang berbuat dosa lalu membersihkan diri (berwuduk atau mandi), kemudian dia solat dan memohon pengampunan Allah, maka Allah akan mengampuni dosanya. 

Setelah berkata demikian Baginda mengucapkan firman Allah surah Ali Imran ayat 135 yang bermaksud, Dan orang-orang yang apabila melakukan perbuatan keji atau menganiaya diri sendiri, mereka ingat akan Allah, lalu memohon ampun atas dosa-dosa mereka, dan siapa lagi yang dapat mengampuni dosa-dosa selain daripada Allah? Dan mereka tidak meneruskan perbuatan keji mereka itu sedang mereka mengetahui. Taubat berasal daripada perkataan taaba-yatuubu-taubatan, iaitu kembalinya seorang hamba kepada Allah s.w.t. daripada segala perbuatan dosa yang pernah dilakukannya. Golongan sufi menjadikan taubat sebagai anak tangga pertama yang harus dilalui sebelum menaiki anak tangga seterusnya untuk mencapai ma'rifatullah (hakikat). Adalah sesuatu yang sia-sia jika seseorang hamba itu terus melompat ke atas anak tangga seterusnya seperti zuhud, warak dan sabar tanpa terlebih dahulu membersihkan dirinya daripada segala dosa yang pernah dilakukannya dengan cara meminta keampunan kepada Allah dan berjanji untuk tidak mengulanginya lagi.

Taubat harus dilakukan dengan segera tanpa menunggu ajal tiba, ini kerana taubat yang dilakukan ketika nyawa sudah di kerongkongan merupakan taubat yang sia-sia. Firman Allah dalam surah An Nisa ayat 17 hingga 18 yang bermaksud, Sesungguhnya taubat di sisi Allah hanyalah taubat bagi orang-orang yang mengerjakan kejahatan lantaran kejahilan, yang kemudian mereka bertaubat dengan segera. Maka, mereka itulah yang diterima Allah taubatnya, dan Allah Maha Mengetahui lagi Maha Bijaksana. Dan tidaklah taubat itu diterima Allah daripada orang-orang yang mengerjakan kejahatan (yang) hingga apabila datang ajal kepada seseorang antara mereka, (barulah) ia berkata, Sesungguhnya aku taubat sekarang. Dan tidak (pula diterima taubat) orang-orang yang mati sedangkan mereka di dalam kekafiran. Bagi mereka Kami sediakan seksa yang pedih.''

Hati yang bersih setelah bertaubat merupakan sumber kedamaian dan ketenangan. Melalui ketenangan itulah ia akan membantu kita mengatasi masalah hidup dan tidaklah lagi berasa dibebani dengan dosa-dosa silam. Justeru selagi nyawa dikandung badan, selagi pintu taubat masih terbuka, maka ambil kesempatan tersebut untuk kembali ke jalan Allah.

Didik anak benci budaya samseng daripada kecil

SELEPAS beberapa kes samseng di sekolah berjaya dibendung suatu ketika dulu, kini masyarakat dikejutkan pula insiden sama berikutan kematian Muhammad Farid Ibrahim, pelajar Tingkatan Empat di salah sebuah sekolah agama di Negeri Sembilan.


Insiden ini mendapat liputan dan maklum balas daripada banyak pihak kerana ia membabitkan kes buli keterlaluan hingga menyebabkan kematian. 

Kini ramai di kalangan pelajar sekolah bukan saja berani melanggar peraturan dan disiplin, malah mula terbabit dengan pelbagai kegiatan jenayah seperti samseng dan buli, menagih dadah, mencuri, peras ugut serta menjadi ahli kongsi gelap.

Dalam kajian yang pernah dijalankan Kementerian Pendidikan pada 1984, kebanyakan kes pelanggaran disiplin yang berlaku adalah berpunca daripada sikap pelajar itu sendiri seperti sentiasa bersifat menentang, bertindak mengikut perasaan, nakal, malas dan sebagainya.

Teman sebaya sangat berpengaruh dalam tingkah laku pelajar, lantaran itulah Islam sentiasa menitikberatkan pemilihan sahabat yang sebenar dalam kehidupan seharian. 

Di luar rumah, pelajar berdepan dengan pelbagai situasi yang banyak mempengaruhi corak kehidupan mereka. 

Anak-anak yang berada di luar kawalan ibu bapa inilah yang selalunya mendapat khidmat rakan-rakan sebaya untuk meneruskan kehidupan mereka.

Walaupun pelbagai faktor dikatakan menjadi penyebab kepada meningkatkan kes pelanggaran disiplin dan keruntuhan moral serta akhlak pelajar dan remaja hari ini, namun sikap menuding jari pada saat-saat genting ketika pelbagai insiden negatif sedang berlaku, bukanlah sikap terpuji. 

Sebaliknya langkah segera dan berterusan perlulah diambil bagi membendung kejadian itu daripada terus berleluasa di kalangan pelajar sekolah.

Berikutan daripada insiden itu juga, semua pihak pasti akan membayangkan pelbagai gejala tidak sihat yang terus menjadi 'penyakit masyarakat'. 

Banyak pihak menyuarakan pandangan dan pendapat mengenai kaedah yang perlu diambil bagi membendung dan seterusnya membanteras hal itu yang nampaknya kian hebat melanda masyarakat terutama muda-mudi. 

Senario yang kian genting ini jika dibiarkan berterusan, pasti akan mendatangkan akibat besar kepada pembangunan bangsa Malaysia yang sedang bangkit menuju kemajuan.

Dalam waktu kita bercakap mengenai strategi mencapai tahap negara maju sebagaimana diimpikan dalam wawasan perdana, namun semua anggota masyarakat secara keseluruhannya turut memainkan peranan besar bagi menjana kemajuan itu seiringan dengan proses pembangunan rohani masyarakat.

Justeru, tugas ini jika mahu meninggalkan kesan terbaik, maka ia perlu dijalankan secara kolektif atau bersama.

Nasihat menasihati dan ingat mengingati antara satu sama lain supaya tidak tergelincir dari landasan Islam sudah menjadi tanggungjawab setiap Muslim. 

Tanggungjawab itu bergantung pula kepada keupayaan diri seseorang itu apabila berada dalam kelompok manusia tertentu dan mengikut tahap pengetahuan individu.

Firman Allah yang bermaksud: “Demi masa, sesungguhnya manusia itu berada dalam kerugian, kecuali mereka yang mengerjakan amalan soleh dan nasihat menasihati agar mentaati kebenaran dan kesabaran.” (Surah al-Asr, ayat 1 hingga 3).

Sebagai ibu bapa dan penjaga kepada anak-anak terutama yang masih remaja, ibu bapa memainkan peranan cukup besar menentukan hala tuju dan arah hidup mereka seharian. 

Pengawasan ketat dengan kebebasan yang fleksibel perlulah dirangka dan dilaksanakan bagi mengelakkan mereka daripada mudah terjerumus ke dalam pelbagai jenis insiden yang boleh mendatangkan manfaat kepada diri mereka sendiri. 

Dalam hadis yang diriwayatkan Ibnu Majah, Rasulullah bersabda yang bermaksud: “Wahai manusia, sesungguhnya Allah memerintahkan kamu melakukan makruf dan menegah perkara mungkar. Sebelum (sampai masanya) kamu berdoa kepadaKu tetapi Aku tidak memperkenankannya, (perintah dan tegahlah) sebelum (sampai masanya) kamu meminta pertolonganKu tetapi Aku tidak menolong kamu.”

Justeru, semua anggota masyarakat perlu sama-sama berusaha memikir dan mengambil langkah jangka panjang bagi membendung dan membanterasnya. 

Allah sudah berpesan supaya semua manusia bersatu padu dalam melakukan sebarang bentuk kebaikan demi kesejahteraan bersama dan jangan sekali-kali bersatu melakukan sesuatu yang boleh membawa ke arah dosa dan kerosakan.

Allah berfirman yang bermaksud: “Serulah (semua manusia) kepada jalan Tuhanmu dengan hikmat dan pengajaran yang baik dan bijaksana, dan bantahlah mereka dengan cara yang baik.” (Surah an-Nahl, ayat 125).

Salah satu cara adalah kembali kepada asasnya iaitu pembinaan jati diri dalam diri setiap warga terutama pelajar yang masih di bangku persekolahan yang menjadi harapan negara pada masa depan. 

Rasulullah bersabda yang bermaksud: “Sesiapa yang inginkan dunia, maka hendaklah dia menuntut ilmu, sesiapa yang mahukan akhirat, maka dia perlu menuntut ilmu dan sesiapa yang mahu kedua-duanya, maka hendaklah ia menuntut ilmu.”

Peranan mendidik anak-anak tidak harus diberikan kepada guru dan sekolah semata-mata.

Dalam pendidikan akhlak umpamanya, ibu bapa berperanan besar dalam menentukan sahsiah diri anak-anak mereka. 

Sejak awal lagi, anak-anak perlulah ditanam sifat membenci segala bentuk kemungkaran dan mencintai yang makruf.

Firman Allah Taala bermaksud: “Dan sebarkanlah bersama-sama dengan orang yang menyeru Tuhannya pagi dan senja hari dengan mengharapkan keredhaan-Nya dan janganlah kedua matamu berpaling dari mereka (kerana mengharapkan) perhiasan dunia dan janganlah kamu mengikut orang yang hatinya Kami lalaikan daripada mengingati Kami, dan menurut hawa nafsunya dan adalah keadaannya itu melewati batasan.” (Surah al-Kahfi, ayat 28).

Didikan awal inilah yang biasanya melekat dalam sanubari mereka. Justeru, apabila dewasa, mereka akan mudah menolak segala bentuk kemungkaran kerana adanya benteng yang menegah mereka daripada terbabit dalam sebarang tindakan yang boleh merosakkan diri.

Oleh itu, pentadbir sekolah, guru. ibu bapa, kaunselor, Persatuan Ibu Bapa dan Guru (PIBG), masyarakat dan semua pihak secara langsung atau tidak hendaklah berganding bahu dalam mencari kaedah terbaik bagi menangani permasalahan ini.

Hadis: Nafsu, kedekut, riak boleh binasakan diri manusia

RASULULLAH bersabda maksudnya: “Tiga perkara yang menyelamatkan, iaitu takut pada Allah ketika bersendirian dan di khalayak ramai; berlaku adil pada ketika suka dan marah; berjimat cermat ketika susah dan senang serta dan tiga perkara yang membinasakan iaitu mengikut hawa nafsu, terlampau bakhil dan kagum seseorang dengan dirinya sendiri.” 


Pengajaran hadis: -

Ada tiga perkara yang memberikan keselamatan kepada manusia iaitu: 

  Sentiasa menjaga tingkah laku kerana sesungguhnya Allah Maha Melihat dan Mendengar apa jua yang dilakukan oleh hamba-Nya. 

Bahkan setiap amalan itulah yang akan menentukan sama ada seseorang manusia itu diberi kebahagiaan atau ditimpa celaka dalam hidupnya.

  Berlaku adil yang bermaksud meletakkan sesuatu pada tempatnya tanpa ada diskriminasi dan beremosi. Ini termasuk memberikan hak kepada yang berhak yang bukan terhad pada hubungan antara sesama makhluk saja, malah dalam menjaga hubungan dengan Tuhan. 

Sifat adil akan menghidupkan suasana berkasih sayang dalam masyarakat.

  Berjimat cermat ketika susah dan senang kerana ini akan menyelamatkan seseorang itu daripada menyesal di kemudian hari. 

Rasulullah berpesan pula bahawa ada tiga perkara lain yang akan membinasakan manusia iaitu: 

  Mengikut telunjuk syaitan yang sentiasa mendorong kepada kehendak hawa nafsu yang mengakibatkan kebinasaan diri.

  Bersifat kedekut sehingga menyebabkan orang lain membenci dan menjauhinya.

  Kagum dengan diri sendiri iaitu ujub dengan kelebihan diri sehingga menjadikan seseorang itu bersikap angkuh dan sombong serta suka menghina orang lain menyebabkan dia akhirnya disisihkan daripada masyarakat.

Sesungguhnya setiap perkara yang dilarang itu ada hikmahnya begitu juga dengan perkara yang baik itu pasti ada kemuliaannya. 

Oleh itu kita hendaklah sentiasa berhati-hati agak tidak melakukan kesilapan hingga terjerumus ke lembah kebinasaan.

Rasulullah benci orang suka marah

MARAH adalah sifat yang pasti wujud dalam diri seseorang. Namun, sifat ini boleh dikurang atau dibendung. Ada orang yang mudah marah walaupun di atas perkara kecil atau remeh.


Dalam hatinya, ada saja yang tidak kena dan pasti akan menimbulkan kemarahannya. Marah adalah antara sifat yang perlu dijauhkan.

Diriwayatkan daripada Abu Hurairah bahawa seorang lelaki berkata kepada Nabi Muhammad, berilah wasiat kepadaku, Rasulullah bersabda maksudnya: “Janganlah engkau mudah marah.” Maka, diulangi oleh orang itu beberapa kali dan sabdanya: “Janganlah engkau mudah marah.”

Rasulullah mengingatkan orang yang sedang marah supaya segera membuang jauh kemarahannya. Ini kerana jika dibiarkan dengan kemarahan itu, boleh mendatangkan perbuatan yang diharamkan oleh syariat seperti bergaduh, mencederakan, membunuh dan, menceraikan isteri.

Mukmin diwajibkan agar sentiasa bertakwa kepada Allah. Rasulullah tidak pernah marah dan dendam. Baginda hanya akan marah sekiranya peraturan Allah dilanggar oleh umatnya.

Rasulullah tidak pernah memukul isterinya, orang gajinya dan orang lain, kecuali ketika berjuang di jalan Allah. Dalam peperangan, seorang sahabat, Anas Malik berkata: “Aku pernah berkhidmat dengan Rasulullah selama 10 tahun, tetapi tidak pernah Rasulullah memaki atau membentak aku.”

Begitu juga Saidatina Aisyah pernah ditanya mengenai akhlak Rasulullah, jawabnya : “Sesungguhnya akhlak Rasulullah ialah al-Quran. Dengan erti kata lain akhlak Baginda adalah sebagaimana yang disuruh dalam al-Quran. Baginda reda kerana Allah dan Baginda marah juga kerana Allah (kerana peraturan-Nya dilanggar).”

Apa perlu dibuat jika marah. Dalam hadis lain ada disebutkan, orang yang sedang marah hendaklah berlindung daripada syaitan atau membaca Auzubillahi Minasyaitanirrajim. 

Hendaklah berwuduk kerana marah itu daripada syaitan dan syaitan itu dijadikan daripada api, maka api akan padam dengan air. Sekiranya seseorang yang sedang marah itu berdiri, maka hendaklah dia duduk dan sekiranya sedang duduk, maka hendaklah dia berbaring.

Nabi pernah bersabda bermaksud: "Yang paling kuat antara kamu ialah orang yang sanggup menahan nafsunya ketika marah."

Mengenai perkara sama Allah berfirman bermaksud : “Dan bersegeralah kamu kepada mengerjakan amal yang baik untuk mendapat pengampunan daripada Tuhan kamu dan mendapat syurga yang lebarnya seluas segala langit bumi yang disediakan bagi orang yang bertakwa, iaitu orang yang menahan kemarahannya dan orang yang memaafkan kesalahan orang lain dan ingatlah Allah mengasihi orang yang berbuat perkara yang baik ." (Surah Ali Imran, ayat 133-134)

Musyawarah cara terbaik atasi masalah

Oleh Wan Marzuki Wan Ramli

ALLAH sentiasa menyeru manusia, terutama pemimpin supaya mengambil kira kepentingan dan maslahat masyarakat apabila mengambil sebarang tindakan.


Firman-Nya bermaksud: "Maka dengan sebab rahmat (yang melimpah-limpah) daripada Allah (kepadamu Muhammad), engkau bersikap lemah-lembut kepada mereka (sahabat dan pengikutmu) dan kalau engkau bersikap kasar lagi keras hati, tentulah mereka lari daripada kamu. Oleh itu, maafkan mereka (mengenai kesalahan mereka terhadap kamu) dan pohonkan keampunan bagi mereka, dan juga bermesyuaratlah dengan mereka dalam urusan (peperangan dan soal keduniaan) itu. Kemudian apabila engkau berazam (sesudah bermesyuarat untuk membuat sesuatu) maka bertawakal kepada Allah, sesungguhnya Allah sangat mengasihi orang yang bertawakal kepada-Nya." (Surah Ali Imran, ayat 159)

Melalui mafhum ayat itu, Allah memberi petunjuk kepada seluruh hamba-Nya supaya menggunakan kewarasan akal dan fikiran dengan mengambil kira kepentingan orang ramai apabila mengambil sebarang tindakan. 

Salah satu kaedahnya ialah melalui syura atau musyawarah. Kalimah syura ini diambil daripada kalimah bahasa Arab yang membawa makna sesuatu yang dibincang bersama antara satu sama lain. 

Untuk mendapatkan resolusi yang tepat, sempurna, adil dan saksama, maka syura atau musyawarah atau dalam bahasa Melayunya disebut mesyuarat harus menjadi agenda utama bagi mengekalkan permuafakatan insan dalam banyak hal. 

Dalam mesyuarat, sudah tentu akan berkumpul beberapa pihak dan individu yang berkepentingan dalam isu tertentu bagi mencari kata sepakat dan keputusan yang terbaik untuk diguna pakai dalam tindakan lanjut yang akan diambil kemudian. 

Dalam sesuatu mesyuarat, pasti akan ada orang yang akan mengeluarkan pendapat dan saranan tertentu yang berbeza antara satu sama lain. Ahli mesyuarat yang lain akan mengambil kesempatan untuk mendengar, membuat pertimbangan dan kemudian membuat penyelidikan, bantahan dan saranan tambahan bagi melengkapkan keputusan yang bakal diambil.

Syura atau mesyuarat adalah kaedah terbaik yang disarankan al-Quran. Kepentingannya kepada manusia ialah syura dapat menjaga keharmonian antara satu sama lain pada semua peringkat kehidupan tanpa mengira status. Tanpa mesyuarat sudah tentu akan timbul pertelingkahan, pergaduhan, penderitaan, kemusnahan dan pelbagai lagi akibat rasa tidak puas hati apabila sesuatu isu itu tidak ditangani dengan cara yang terbaik.

Melihat kepada peri pentingnya, maka Allah Taala menamakan satu surah al-Quran dengan nama al-Syura. Justeru, apabila timbul saja sesuatu pertikaman lidah dan pertentangan pendapat, syura atau mesyuarat adalah kaedah terbaik yang harus dipraktikkan untuk menjamin keharmonian dalam hubungan sesama manusia.

Allah berfirman yang bermaksud: "Dan juga (lebih baik) bagi orang yang menyahut dan menyambut perintah Tuhannya serta mendirikan sembahyang dengan sempurna, dan urusan mereka dijalankan secara bermesyuarat sesama mereka, dan mereka pula mendermakan sebahagian daripada apa yang Kami berikan kepadanya." (Surah al-Syura, ayat 38).

Biarpun ayat itu ditujukan khusus kepada umat Islam Makkah pada zaman Rasulullah supaya mereka sentiasa berhati-hati mengambil tindakan dalam pentadbiran kerajaan, ia juga bertepatan dengan mukjizat al-Quran yang sesuatu untuk semua zaman. 

Maka, seluruh umat Islam di dunia perlu mengambil iktibar dan pengajaran daripada kepentingan syura kerana kebaikan dan hikmah di sebalik perintah melakukannya adalah meliputi kepentingan hidup manusia sejagat.

Oleh kerana syura yang disebut dalam al-Quran bersifat umum, maka berdasarkan perintah Allah itu, ia bermakna apa saja bentuk tindakan yang harus diambil yang membabitkan kepentingan maslahat umum, sama ada ia merangkumi bidang politik, ekonomi dan sosial. Maka syura memainkan fungsi yang penting bagi meleraikan sebarang kekusutan yang mungkin timbul daripada percanggahan fahaman dan pendapat di kalangan manusia keseluruhannya.

Beberapa contoh syura Rasulullah dengan sahabatnya ialah Rasulullah bermesyuarat dengan mereka untuk keluar menemui musuh mereka di Badar, iaitu Abu Sufian dan rombongannya yang sedang dalam perjalanan pulang dari Syam.

Contoh lain ialah perbincangan antara Rasulullah dan sahabatnya selepas Baginda menerima berita pertembungan dalam rombongan orang Islam Makkah dengan Abu Sufian hingga menimbulkan peperangan. 

Syura lain ialah perbincangan dengan sahabat untuk menentukan tempat di mana mereka akan berhenti dan berehat dalam perjalanan. Salah seorang daripada mereka mencadangkan supaya berhenti di tempat yang berdekatan dengan sumber air.

Perbincangan lain yang turut dibuat oleh Rasulullah dengan sahabatnya ialah mengenai orang kafir yang ditawan di dalam Perang Badar.

Jelas dalam banyak keadaan yang mendesak dan memerlukan tindakan yang tepat dan drastik, Rasulullah mengadakan perbincangan melalui medan syura bagi mendapatkan pandangan sahabat untuk mencari keputusan terbaik sebelum mengambil tindakan.

Justeru, wajiblah ke atas setiap mukmin supaya sentiasa mengingatkan sesama mereka supaya sentiasa mementingkan syura atau musyawarah dalam sebarang tindakan dan permasalahan yang timbul. Ini kerana hanya melalui syura saja keharmonian sebenar dapat dicapai.

Adab sopan perlu dijaga ketika di masjid

MASJID adalah tempat suci bagi umat Islam. Masjid bukan sekadar tempat melaksanakan solat, malah lebih daripada itu, antara pusat pendidikan, maklumat serta mengeratkan silaturahim dalam kariah masing-masing.


Kedudukan masjid penting dalam Islam. Oleh itu, setiap orang, termasuk bukan Islam perlu menghormati apabila berada dalam kawasan atau dalam masjid.

Setiap orang Islam yang mendampingi rumah Allah (masjid) hendaklah menjaga kehormatan dan kesuciannya sebagaimana yang ditunjukkan oleh Nabi Muhammad. 

Sabda baginda bermaksud: “Apabila seseorang daripada kamu masuk ke masjid, maka janganlah terus duduk sehingga mengerjakan solat dua rakaat (tahiyatul masjid).”

Daripada Abu Hurairah berkata, Rasulullah bersabda : "Dan tidak berhimpun sesuatu kaum dalam sebuah rumah (masjid) dari rumah Allah, sedang mereka membaca kitab Allah serta mereka mempelajari kandungan isinya, melainkan mereka dilingkungi oleh malaikat (pembawa rahmat) dan turun mereka semangat tenang dan tenteram serta mereka diliputi oleh limpahan rahmat. Dan juga mereka dipuji oleh Allah dalam kalangan (malaikat) yang ada di sisinya."

Mengenai orang perempuan yang mengunjungi masjid, Abu Hurairah berkata, Rasulullah bersabda: "Janganlah kamu melarang perempuan hamba Allah pergi ke masjid-masjid Allah dan hendaklah mereka keluar (dari rumah mereka) dengan memakai pakaian yang sederhana dan tidak pula memakai bau-bauan.”

Orang perempuan walaupun tidak dilarang mengunjungi masjid dengan syarat mereka memakai pakaian yang sopan dan tidak memakai bau-bauan, namun dalam sebuah hadis lain yang diriwayatkan Imam Ahmad dan at-Tabrani bahawa ketika Rasulullah menjawab pertanyaan Ummu Humaid, Baginda bersabda:

“Dan (sebagai seorang perempuan maka) sembahyangmu dalam bilikmu lebih baik bagimu daripada sembahyangmu di masjid-masjid kampungmu."

Antara amalan bagi memakmurkan masjid ialah beriktikaf dalamnya. Beriktikaf di masjid ertinya duduk dalam masjid dalam suatu masa tertentu untuk mengerjakan amal bakti kepada Allah.

Pada masa beriktikaf, hendaklah diisi dengan mengerjakan sembahyang sunat, membaca al-Quran, berzikir (tasbih, tahmid dan tahlil), beristighfar, berselawat ke atas Nabi, berdoa dan amalan lain yang dapat mendampingkan diri seseorang makhluk kepada Allah.

Amalan beriktikaf disyariatkan sejak nabi yang lalu seperti diterangkan dalam al-Quran. Firman Allah bermaksud :

“Dan ingatlah ketika kami jadikan Baitullah (Kaabah) sebagai tempat manusia berulang alik (tempat berziarah) dengan aman dan sentosa. Sebab itu ambillah (jadikanlah) olehmu akan makam Nabi Ibrahim itu sebagai tempat sembahyang. Dan kami perintahkan kepada Nabi Ibrahim dan Ismail supaya kedua-duanya membersihkan rumahku (Kaabah) untuk orang yang tawaf dan untuk orang yang iktikaf, juga untuk orang yang rukuk dan sujud.” (Surah al-Baqarah, ayat 125)

Hukum beriktikaf di masjid ialah sunat muakkad pada tiap-tiap waktu dan lebih afdal lagi pada 10 malam yang akhir daripada Ramadan untuk menunggu Lailatul Qadar. Tetapi, jika seseorang itu bernazar untuk beriktikaf di masjid dalam satu-satu masa tertentu, maka hukumnya adalah wajib.

Saidatina Aishah ada berkata ertinya : “Nabi Muhammad apabila hendak beriktikaf, Baginda sembahyang Subuh (pada waktu fajar) kemudian baginda masuk beriktikaf di tempatnya yang khas dalam masjid.”

Diterangkan lagi dalam sebuah hadis lain, maksudnya: “Bahawa Nabi Muhammad biasanya beriktikaf pada 10 hari yang akhir daripada Ramadan hingga diwafatkan oleh Allah, kemudian (amalan iktikaf itu) diteruskan oleh isteri-isteri baginda.”

Ufuk Minda: Pendidikan agama bukan sekadar maklumat, fakta

Oleh Prof Dr Sidek Baba

GLOBALISASI yang melakukan hegemoni terhadap kita sekurang-kurangnya melakukan sasaran terhadap lima perkara. Pertama, globalisasi kewangan yang menampilkan fungsi Tabung Mata Wang Antarabangsa dan Bank Dunia dalam percaturan kewangan dunia. 


Kedua, globalisasi ekonomi yang menampilkan fungsi Pertubuhan Perdagangan Antarabangsa dalam tata baru ekonomi antarabangsa. Ketiga, globalisasi teknologi maklumat dan komunikasi yang menampilkan fungsi teknologi maklumat dan komunikasi dalam penyebaran ilmu, maklumat dan sains. 

Keempat, globalisasi ilmu genetik yang bakal mengubah corak berfikir manusia mengenai keturunan, penyakit dan seumpamanya. Kelima globalisasi media, dengan menampilkan pengaruh media cetak dan elektronik yang mengemukakan pengaruh budaya popular Barat yang bakal merosakkan nilai budaya dan agama. 

Apa yang disebutkan di atas bakal memberi kesan langsung dan tidak langsung terhadap proses membangunkan Malaysia sebagai negara maju menjelang 2020 berasaskan acuan kita sendiri. Keupayaan membangun negara maju bergantung kepada jenis manusia yang bakal kita bina pada hari ini. 

Pendidikan adalah wadah penting dalam usaha membangun kualiti sumber daya yang mampu memahami faedah berbanding secara positif dan memiliki keupayaan membangunkan Islam sebagai sumber tamadun.

Matlamat ini berkait rapat dengan kualiti guru yang bukan saja mampu memberi ilmu dan ketrampilan, malah pada masa sama memiliki pekerti dan qudwah tinggi menggerakkan minda pelajar serta membangun hati mereka supaya peka dengan apa yang berlaku. Begitu juga mendidik mereka dengan upaya strategik memahami antara keutamaan dan usaha. 

Murid dan pelajar adalah generasi penerus yang bakal mewarisi corak kepemimpinan dan golongan pengikut negara pada masa depan. Begitu juga dengan corak ilmu dan ketrampilan yang bakal menentukan jenis kemajuan dan pembangunan. 

Apakah corak pendidikan yang diberi akan akhirnya menjadikan generasi penerus sebagai generasi pengguna atau penciplak kepada apa yang diajukan oleh Barat kepada kita? Atau menjadi generasi penyumbang yang bersifat selektif dan kreatif serta mampu melahirkan corak kemajuan dan pembangunan berasaskan acuan yang kita mahukan?

Ia bergantung kepada jenis ilmu yang ditawarkan dan kaedah berkesan dalam proses pengajaran dan pembelajaran. Antara asas yang selalu dikemukakan ialah ilmu yang sepadu dan kaedah pengajaran serta pembelajaran yang membawa kesan penghayatan kepada anak didik.

Seperti yang disebutkan pada analisis terdahulu, manusia memerlukan dua bidang ilmu, iaitu ilmu membangunkan hati dan diri yang banyak berkait dengan pembentukan nilai dan etika. Dalam konteks Islam keperluan ini merujuk kepada ilmu mengenai akidah, ibadah, akhlak dan seumpamanya. 

Kedua, manusia memerlukan ilmu dan pedoman bagi mengurus organisasi, sumber dan sistem. Ia menuntut pengetahuan yang bersifat sains, teknologi, profesional dan vokasional. 

Dalam proses membangunkan generasi, keperluan pertama adalah utama dan lebih sukar berbanding keperluan kedua. Pendidikan agama banyak menyentuh mengenai faktor ghaib mengenai Allah, malaikat, hari akhirat, hari pembalasan, dosa pahala dan sebagainya. Pendidik murabbi, muallim dan muaddib perlu mengkaji semula pendekatan yang ada supaya kesan penghayatan boleh berlaku dengan nyata. Pendidikan agama bukan sekadar pendidikan mengenai maklumat dan fakta, malah menuntut kesan penghayatan. Ia menumpu kepada pembangunan hati, keyakinan dan akhlak. Mendekati anak didik memerlukan cara yang amat tersendiri. Ini supaya sentuhan hati dan keyakinan boleh memberi kesan perubahan terhadap naluri ingin tahunya. Selain itu, terhadap naluri ingin mencontohi serta meneladaninya dan terhadap kedahagaan ilmu yang bakal membentuk sikap dan watak.

Mendidik anak mengenai berwuduk umpamanya, tidak harus berkisar hanya pada soal tata caranya, tetapi harus diberikan maksud atau falsafah daripada wuduk itu sendiri. Wuduk bukan sekadar membasuh muka tangan dan kaki, tetapi bagaimana ia membersihkan batin seseorang. 

Mata yang melihat, telinga yang mendengar, hidung yang menghidu, mulut yang bercakap, tangan yang melakukan dan kaki yang melangkah adalah antara faktor penting bagi diri manusia. Ini kerana membersihkan mata zahir tanpa kejernihan mata batin, menyucikan mulut tanpa mengawal percakapan, membersihkan telinga tanpa pengawalan apa yang didengar, membersihkan kaki dan tangan tanpa mengambil kira apa yang dilakukan, tidak akan memberi kesan penghayatan kepada anak didik.

Hal sama juga apabila mereka diajar mengenai tilawah al-Quran. Anak didik tidak sekadar diajar mengenai bacaan, tajwid dan taranum, malah inti sari al-Quran, ibrah atau teladan yang boleh didapati daripada kisah yang dirakamkan. Selain itu, menginsafi akan batasan dalam perlakuan hidup yang Allah gariskan, memanfaatkan ilmu yang amat bernilai hasil daripada tafsir dan ta'wil yang dikemukakan. Jika tidak, akan berterusan tradisi tilawah al-Quran bagi maksud fadilat atau pahala, tanpa mengetahui isi kandungannya.

Begitu juga mendidik anak didik dalam melakukan solat tidak hanya dalam batas fikah solat. Tetapi, bagaimana solat mendidik mereka hadir diri dan hati di depan Allah, memahami apa yang dilafazkan, merasakan muhasabah diri di depan Allah, merasakan kekerdilan diri apabila melafazkan doa meminta sesuatu daripada-Nya. Yang utama bagaimana pekerti rukuk dan sujud dapat mendidik hati supaya wujud rasa patuh dan taat yang mendalam terhadap Allah. Natijah, roh us solat, nantinya akan mendorong pelajar bercakap benar, berhati mulia dan sentiasa cintakan ilmu dan kebaikan.

Memang diinsafi bahawa menyatakan hakikat dan falsafah di sebalik sesuatu ibadat adalah mudah. Bagaimanapun, melaksanakannya dalam konteks pendidikan dan situasi masyarakat dan persekitaran kini adalah suatu hal yang amat mencabar. Tetapi, itulah tuntutan yang perlu dicari kaedahnya supaya pendidikan agama adalah pendidikan yang membawa kesan penghayatan bagi anak didik.

Pada masa sama, faktor lain dalam masyarakat seperti agensi hiburan dan muzik, media cetak dan elektronik serta kemampuan menghasilkan perisian dan program yang baik dalam komputer dan televisyen adalah antara contoh agensi yang amat berkesan membentuk minda, pekerti dan watak generasi muda. Tidak harus timbul pendekatan menyalahkan dan gerak menuding jari kepada sesuatu pihak saja terhadap gejala sosial dan kebejatan hidup yang berlaku. 

Tanggungjawab ibu bapa di peringkat awal mendidik anak-anak amat penting dan kritikal. Ini kerana peringkat sebelum akil baligh adalah tempoh yang amat dituntut membina sikap, tabiat dan tingkah laku yang baik. Pihak sekolah hanya menyambung sikap dan tabiat yang sudah tentu dengan memberikan ilmu dan ketrampilan yang berguna.

Sekiranya agensi di luar sekolah mempunyai tanggungjawab moral dan etika terhadap apa saja yang menjadi bahan bacaan, tontonan, kegunaan, kesukaan dan kegemaran anak-anak, tentulah anak didik mengalami proses didik yang baik dan membantu membentuk watak sihat dan disenangi.

Ini sebenarnya tanggungjawab semua pihak supaya berjiwa pendidik dan memiliki tanggungjawab moral supaya apa yang dibina di rumah dan sekolah, tidak hancur di tengah jalan.

Hadis: Ciri pemimpin ikut acuan agama

RASULULLAH bersabda yang bermaksud: “Setiap daripada kamu adalah pemimpin dan kamu akan dipertanggungjawabkan terhadap orang di bawah pimpinan kamu. Seorang pemerintah adalah pemimpin dan akan dipertanggungjawabkan terhadap rakyatnya; seorang lelaki adalah pemimpin kepada anggota keluarganya dan akan dipertanggungjawabkan terhadap anggota keluarganya; seorang wanita adalah pemimpin di rumah suaminya dan akan dipertanggungjawabkan terhadap anak-anaknya dan pimpinannya; dan kadam adalah diamanahkan terhadap harta tuannya dan akan dipertanggungjawabkan terhadap apa yang berada di bawah amanahnya.” – (Hadis riwayat Bukhari).


Hadis ini menjelaskan kedudukan pemimpin dalam Islam dan beratnya tanggungjawab yang bakal dipikul setiap Muslim kerana setiap tanggungjawab dan amanah akan disoal dan ditanya Allah pada persidangan Mahsyar di akhirat nanti.

Ia juga mengingatkan manusia agar berhati-hati dan waspada ketika mengangkat seseorang sebagai pemimpin kerana sesiapa yang diangkat sebagai pemimpin dalam masyarakat atau bangsa, maka dia adalah cermin atau biasan masyarakat dan bangsanya. 

Mutu pemimpin bergantung dan berkait rapat dengan mutu masyarakatnya. Dengan demikian, kita wajar memerhatikan kebolehan, keilmuan, pengalaman dan keperibadian bakal pemimpin supaya tidak terbawa ke arah kehancuran dan kecelakaan. 

Dalam hal ini, Allah berfirman dalam ayat 71, surah Al Isra’: “(Ingatlah) hari Kami menyeru setiap kumpulan manusia (umatnya) dengan pemimpinnya.” 

Umat Islam perlu mengambil berat soal memilih pemimpin mereka. Jangan tersalah pilih pemimpin. Kemungkinan besar perkara ini terjadi kerana mereka mempunyai persepsi yang terpahat di minda bahawa kepemimpinan adalah hal keduniaan semata-mata dan tidak mempunyai hubungan dengan urusan ukhrawi.

Islam yang dibawa Rasulullah lengkap dan menyeluruh dalam semua aspek kehidupan, termasuk soal kepemimpinan, malah hampir seluruh ayat al-Quran mendahului ungkapan kepemimpinan dengan memberi seruan kepada orang beriman.

Justeru, jelaslah Islam sudah mencorakkan kepemimpinan sempurna yang sepatutnya diikuti dan diteladani dalam realiti kehidupan seharian.

Allah berfirman dalam surah Ibrahim, ayat 24-25: “Tidakkah engkau lihat (wahai Muhammad) bagaimana Allah mengemukakan satu perbandingan iaitu kalimah yang baik adalah sebagai sebatang pohon yang baik yang pangkalnya (akar tunjangnya) tetap teguh dan cabang pucuknya menjulang ke langit. Ia mengeluarkan buah pada setiap masa dengan izin Tuhan. Dan Allah mengemukakan perbandingan itu untuk manusia supaya mereka beringat dan mendapat pengajaran.”

Kesimpulannya, antara ciri-ciri pemimpin menurut acuan Islam yang mampu mencipta keunggulan ummah seperti;

l Mesti memiliki pembawaan dan keperibadian berteraskan Islam iaitu seseorang mesti beriman kepada Allah dan bertakwa dalam segala tindak tanduknya. Inilah maksudnya pohon yang baik.

  Berkemampuan berdepan dengan segala bentuk perubahan dan tentangan yang bakal menguji kewibawaan dan keupayaannya dalam menangani sesuatu isu dan kes serta mampu mengatasinya sebaik mungkin. Inilah ertinya dahan yang menjulang tinggi ke langit.

  Mampu mempersembahkan perkhidmatan terbaik dan berkualiti kepada orang bawahannya dengan program dan misi yang dirancangnya. Ini pula daripada erti buah yang segar.

  Pemimpin berkenaan mesti sentiasa ingat kepada Allah, sentiasa patuh dan tunduk kepada segala tuntutan Islam dan tidak pernah menyeleweng daripada landasan Islam yang lurus, malah dia sentiasa memohon pertunjuk Ilahi dan hidayah-Nya supaya sentiasa berada di bawah inayah dan riakyah- Nya.

Apakah acuan kepemimpinan yang dicorakkan Islam bagi melahirkan pemimpin yang bertanggungjawab? Allah menjawab persoalan ini dengan memberi perumpamaan dan perbandingan cukup indah untuk sama-sama hayati dan diselami. Perumpamaan itu mengetengahkan beberapa ciri dan profil seorang pemimpin. 

Perumpamaan itu menyingkap sebatang pohon yang baik dan tentu saja ia baik menurut kriteria Allah. Akarnya yang bertunjang kukuh di bumi adalah nilai, dasar, pandangan hidup, kerangka acuan dan pandangan dunia serta tempat pijakannya tetap utuh di bawah ketentuan dan hidayah Allah. Dahannya yang menjulang tinggi ke langit adalah kemampuan dinamiknya untuk menerima segala perubahan dan perkembangan.

Buah yang segar pula menggambarkan hasil dan natijahnya. Ia mampu memanfaatkan dan memberi faedah kepada kebanyakan manusia. Akhirnya, ia mencerminkan segala usaha dan tindakan sama sekali tidak akan membuahkan hasil berkualiti tanpa panduan Ilahi dan hidayah-Nya yang suci.

Islam Sains & Teknologi: Sarjana Barat kagumi kehebatan ahli sains Islam

SEJARAH kejayaan sarjana Islam amat mengagumkan dan belum ada dalam tamadun manusia yang setanding dengannya. 


Dalam masa begitu singkat iaitu kurang tiga kurun, bangsa yang sebelumnya begitu lemah akhirnya menempa sejarah gemilang dalam pelbagai bidang terutama dalam matematik. 

Kemajuan sains dan matematik di Barat sering diperkatakan disebabkan faktor ekonomi, tetapi sains dan matematik zaman kegemilangan Islam tidak pula menampakkan keadaan seperti itu.

Hakikatnya, ahli sejarah sains dan matematik terpukau dengan kejayaan sarjana Islam dan mereka tidak dapat menerangkan kepada diri sendiri dengan sepuas-puasnya, apatah lagi kepada orang lain mengenai rahsia di sebalik kejayaan itu. 

Sarjana Barat, Morris Kline yang pada mulanya tidak begitu kagum keistimewaan sarjana Islam, akhirnya turut terpukau dengan hal ini. 

Profesor Sarton, ahli sejarah sains dan matematik terkenal pula menyatakan kekaguman beliau di atas kejayaan sarjana Islam.

Beliau berkata: “...Kemunculan sebuah tamadun baru antarabangsa dalam masa kurang dari dua abad adalah suatu perkara yang kita dapat melihatnya, tetapi kita tidak dapat menerangkannya dengan selengkapnya.”

Tidak syak lagi, agama Islam khususnya al-Quran yang memainkan peranan besar dalam pembinaan tamadun Islam. Banyak ayat yang mendorong manusia supaya menjadi ahli sains atau sekurang-kurangnya belajar serta terus belajar. 

Ayat pertama diturunkan kepada Rasulullah jelas menyatakan atau lebih tepat lagi mengarahkan manusia supaya belajar atau menyelidiki. 

Selain itu, Allah berfirman yang bermaksud: “Dan di bumi itu ada tanda (Kekuasaan Allah) bagi orang yang yakin, dan (juga) pada dirimu sendiri. Maka apakah kamu tidak ada memperhatikan? – (Surah Az Zzariyat, ayat 20 hingga 21).

Dalam hadis pula, Rasulullah ada bersabda yang bermaksud: “Belajar adalah suatu kewajipan ke atas setiap Muslim, lelaki atau perempuan.” – (Hadis riwayat Ibnu Majah).

Beberapa dalil ini menunjukkan keunikan agama Islam yang menekankan kepada pembangunan keintelektualan ummah. 

Islam bukan hanya agama dalam konteks fahaman agama difahami umum atau mengikut takrif ahli antropologi dan sosiologi Barat. 

Sebaliknya, Islam adalah cara hidup dan etika mencakupi seluruh kehidupan manusia. Oleh itu, Islam mencetuskan suatu tamadun tinggi dan sukar difahami asal usulnya andai seseorang itu tidak memahami konsep Islam itu sendiri. 

Sarjana Barat, Rene Taton pernah menyatakan pengakuannya terhadap peranan al-Quran dalam mencetuskan tamadun Islam. Beliau berkata: “Al-Quran menggalakkan mereka mengkaji langit dan bumi lagi membuktikan kepercayaan mereka. Rasul Muhammad sendiri mengarahkannya supaya mencari ilmu sejak dalam buaian hingga ke liang lahad. 

“Walaupun ia membawa mereka ke ceruk negeri China kerana sesiapa yang mengembara mencari ilmu adalah mengembara di sepanjang lintasan Tuhan ke syurga.”

Satu perkara tidak dipertikaikan ialah bagaimana tamadun Barat terhutang budi kepada sistem angka Muslim ini. 

Sarjana Barat mengetahui bahawa sistem angka ini menerusi buku al-Khwarizmi yang diterjemah ke Bahasa Latin pada 1120.

Buku itu berjudul De Numero Indorum dan 82 tahun sesudah itu, Fibonaci atau dikenal Leornado Pisa menghasilkan buku berjudul Liber Abaci yang banyak menerangkan kepada masyarakat Barat mengenai kebaikan sistem angka al-Khwarizmi. 

Perkataan ditafsirkan oleh Fibonaci sebagai ‘Zephirum’. Penterjemah Perancis dan Jerman hingga kurun ke-15 menterjemahkan sifir sebagai ‘nulla’. 

Ramai pula memakai ‘Tzipha’ yang dipopularkan Maximus Planudes dan dipakai hingga kurun ke-16.

Sesungguhnya, sumber ilmu adalah al-Quran. Sarjana Islam sering memperoleh inspirasi (ilham) yang membawa kepada penemuan (penciptaan, lebih tepat lagi pembinaan) sesuatu ilmu baru menerusi al-Quran. 

Penemuan al-Khwarizmi mengenai aritmetik umpamanya, tercetus daripada usahanya bertafakur (berfikir dengan keinsafan akan kebesaran Ilahi) terhadap beberapa ayat al-Quran. 

Ini diakui sarjana Barat. Umpamanya Martin Levey yang pernah menyatakan yang al-Khwarizmi memperoleh inspirasi daripada beberapa ayat al-Quran yang mencetuskan beberapa penemuannya. 

Apabila meneliti peribadi al-khwarizmi yang warak dan menghayati sifat unggul ahli sains, maka tidak dinafikan ayat al-Quran terutama dalam Surah al-kahfir, iaitu ayat ke-11, 12, 19, 22 serta surah al-Mu'minuum ayat 112 hingga 114 menjadi mangkin dan pendorong kepada sarjana Islam terutama al-Khwarizmi, menerbitkan sistem angka bertaraf sains seperti yang diwarisi ketika ini.

Selain itu, al-Quran mengandungi ayat yang memaparkan masalah besar terutama yang wajib diselesaikan orang Islam pada masa itu. 

Penyelesaian masalah ini memerlukan kepada penciptaan dan formula sistem angka dan hukum aritmetik baru. 

Ayat yang dimaksudkan ialah umpamanya firman Allah yang bermaksud: “Bagi orang lelaki, ada hak bahagian daripada harta peninggalan ibu bapa dan kerabatnya, dan bagi orang wanita ada hak bahagian (pula) daripada harta peninggalan ibu bapa dan kerabatnya, baik sedikit atau banyak menurut bahagian yang telah ditetapkan.” – (Surah an-Nissa’, ayat 7).

Ayat lain yang menjadi pendorong kepada penemuan sistem angka ialah surah An Nisa' (ayat 176), surah Al An’am (ayat 96), surah Yunus (ayat 5 hingga 6), surah Isra’ (ayat 12) dan surah Maryam (ayat 84, 94 hingga 95).

Ilmu matematik Muslim tidak terpisah daripada Islam berteraskan al-Quran dan hadis. Konsep pemisahan antara agama dengan ilmu adalah budaya Barat yang berlaku di Eropah pada kurun ke-17. Sesungguhnya, perkembangan tamadun dan penemuan sains ialah yang membawa manusia lebih menghampiri Allah

Manusia akhir zaman cintakan dunia

Oleh Drs Wan Aminurrashid

UMAT Islam hari ini sedang berada pada akhir zaman. Tidak dinafikan zaman ini adalah zaman ramai manusia tertarik dan terpesona terhadap kehidupan dunia. 


Zaman ini juga adalah zaman banyak berlaku pelbagai bentuk kejahatan dan penyelewengan di sana sini demi untuk merebut pangkat serta kedudukan.

Dalam hadis, Rasulullah menjelaskan bahawa pada suatu masa nanti semakin ramai manusia yang hatinya terpaut kepada dunia. Hadis itu bermaksud: “Akan datang kepada umatku suatu zaman, di mana mereka lebih cinta kepada lima perkara dan lupa kepada lima perkara lain iaitu cinta kepada dunia dan lupa kepada akhirat; cinta kepada harta dan lupa kepada hari hisab (perhitungan); cinta kepada makhluk dan lupa kepada khaliq (penciptanya); cinta kepada dosa dan lupa kepada taubat; cinta kepada mahligai dan lupa kepada makam (kuburan).”

  Cinta dunia lupakan akhirat.

Setiap Mukmin tentu sedar dan yakin bahawa dunia yang dihuni sekarang hanyalah tempat persinggahan sementara. Dunia itu sendiri bererti pendek, dekat atau tidak lama. 

Dunia yang didiami manusia ini akhirnya akan lenyap dan binasa. Yang abadi lagi kekal ialah kehidupan akhirat. Akhirat bererti kemudian hari. Allah sendiri menyifatkan akhirat itu lebih baik dan lebih kekal.

Lamanya masa hidup di alam dunia ini diibaratkan Rasulullah sebagai bermimpi sewaktu tidur. 

Menerusi hadis lain, Baginda mengumpamakan sebagai musafir sedang berjalan di bawah bahang matahari, lalu dia berhenti berehat di bawah sebatang pohon. 

Apabila rasa penat sudah hilang dan udara panas kembali elok, maka musafir terbabit menyambung pengembaraannya dan tidak kembali lagi ke tempat itu untuk selama-lamanya.

Allah sebagai pemberi rezeki sudah memberikan pelbagai bentuk nikmat dan kesenangan kepada manusia. Mereka yang dianugerahkan kemewahan perlulah menghayati dan mensyukuri nikmat itu dengan memanfaatkannya ke jalan kebaikan demi mendekatkan diri kepada Allah di samping mencapai kehidupan lebih baik di akhirat. 

Namun, kecenderungan kepada kemewahan dan kesenangan dunia sudah menjadi tabiat manusia meskipun dunia yang dikejar itu suatu masa nanti akan binasa.

Muslim sejati perlulah memiliki jiwa atau perasaan tidak terlalu mencintai dunia hingga tidak mempersiapkan bekalan secukupnya untuk menghadapi kehidupan akhirat. 

Rasulullah bersabda yang bermaksud: “Sesiapa bercita-citakan kehidupan akhirat, maka Tuhan menjadikan kekayaan dalam hatinya, dihimpunkan segala kepentingannya, dan diberikan kepadanya kenikmatan hidup ini seberapa perlunya. Sesiapa bercita-citakan kehidupan dunia, Allah menjadikan kemiskinan antara dua matanya, dipisahkan daripadanya apa yang menjadi keperluannya dan tidak di-berikan kepadanya kenikmatan hidup dunia kecuali apa yang sudah ditentukan.” – (Hadis riwayat aT-Turmizi).

  Cinta kepada harta lupakan hisab (perhitungan).

Islam tidak menghalang penganutnya mencari harta sebanyak mungkin asalkan caranya halal dan perkara paling mustahak ialah jangan sampai harta benda atau kekayaan itu dijadikan tujuan hidup. 

Anggaplah harta anugerah Allah itu sebagai barang amanat dan sebagai alat saja, iaitu alat mendekatkan diri kepada Allah dan dapat mewujudkan perhubungan erat dan mesra antara sesama manusia. 

Biarpun begitu, tidak sedikit jumlah mereka yang menjadikan harta benda sebagai matlamat kehidupan hingga sampai kepada ‘tujuan menghalalkan cara’.

Perlu diingat bahawa harta yang diperoleh walaupun dengan ikhtiar dan usaha sendiri, namun ia sebenarnya anugerah Allah, sekali gus milik mutlak-Nya. 

Manusia hanyalah pemegang amanah dengan kemampuan dan hak yang terbatas. Walaupun manusia bekerja keras, tetapi jika tanpa izin Allah, manusia tidak akan mencapai kejayaan. 

Allah berfirman yang bermaksud: “Kerajaan langit dan bumi dan yang ada di antara kedua-duanya adalah kepunyaan Alah.” – (Surah al-Maidah, ayat 17).

Sebenarnya cara pemilikan dan penggunaan harta sudah digariskan Islam di mana seseorang itu boleh mencari harta atau wang ringgit secara halal, kemudian dia berhak memanfaatkan atau membelanjakan harta itu dengan wajar iaitu tidak mewah atau berlebih-lebihan hingga ke tahap pembaziran. 

Oleh kerana dalam harta miliknya itu sebenarnya ada hak orang lain, maka seseorang berkewajipan membayar zakat, menafkahkan untuk pembangunan Islam dan kepentingan masyarakat umum serta bersedekah kepada golongan yang hidup susah.

  Cintakan makhluk lupakan Khaliq.

Mencintai Allah akan menjadikan seseorang sentiasa tekun beribadah dan sujud kepada Allah, suka kepada kebajikan dan beramal salih. Tetapi akhir-akhir ini, ramai manusia jatuh cinta kepada makhluk hingga cuai dalam mengingati Allah. 

Contohnya, ramai manusia yang mengabaikan perintah Allah dan menentang hukum Allah. Mereka sibuk dengan kerjaya, mesyuarat, mengejar keuntungan dan sebagainya, tetapi lupa kepada kewajipan solat.

Mencintai Allah perlu ditempatkan pada kedudukan tertinggi kerana cintakan Allah akan memantulkan kebaikan kepada manusia sendiri sama ada dalam kehidupan dunia atau akhirat. 

Orang yang benar-benar mencintai Allah dalam kehidupan dunia ini akan sentiasa beroleh petunjuk dan ketenteraman hidup.

  Cinta berbuat dosa lupakan akhirat.

Tidak dinafikan bahawa manusia tidak terlepas daripada dosa kerana manusia bersifat lemah dan lupa. Ada di kalangan manusia sengaja atau gemar melakukan pelbagai perbuatan yang menjadi larangan agama. 

Akibat terlalu asyik dengan keseronokan melakukan sesuatu yang sebenarnya dilarang agama akhirnya ada yang lupa bertaubat apatah lagi jika menemui ajal secara tiba-tiba. 

Berkaitan dengan dosa manusia, ia boleh dibahagikan kepada dua. Pertama, dosa yang dilakukan secara sedar dan kedua, dosa disebabkan kejahilan.

Biarpun begitu, pintu keampunan sentiasa dibuka Allah biar sebesar dan seberat mana dosa yang dilakukan.

Rasulullah walaupun insan maksum (bebas daripada dosa) tetapi masih mengharapkan keampunan dan taubat daripada Allah.

Justeru, apakah kita manusia biasa yang banyak dosa, sudah tentulah sepatutnya sentiasa beristighfar atau bertaubat.

Imam Al-Ghazali menerangkan bahawa taubat yang sebenarnya (taubat nasuha) ialah ‘meninggalkan (berbuat) dosa dengan niat tidak akan mengulangi lagi berbuat demikian pada masa akan datang.’

  Mencintai mahligai lupakan makam (kuburan)

Hari ini, ramai orang yang suka membina rumah dan gedung besar bagaikan istana sedangkan ia hanya diduduki untuk tempoh singkat. Hakikatnya, kuburan yang luasnya hanya beberapa meter adalah tempat bersemadi untuk tempoh yang lama hingga menunggu hari kiamat.

Biarpun rumah dibina di dunia itu begitu mewah bagaikan kubu pertahanan untuk mempertahankan diri daripada serangan atau gangguan luar, namun ia tidak dapat menghindari kedatangan malaikat maut apabila tiba masanya. 

Allah berfirman yang bermaksud: “Di mana saja kamu berada, kematian akan mendapatkan kamu walaupun kamu berada dalam benteng tinggi lagi kukuh.” – (Surah An-Nisa’, ayat 78).

Sesungguhnya, lima perkara ini perlulah diberikan perhatian setiap Muslim. Semoga dengan memperhatikan kelima-lima perkara itu, kita tidak termasuk dalam golongan yang rugi.

Roh jihad sudah pudar dalam hati umat Islam

Oleh Muhtar Suhaili

MARUAH Islam sekali lagi dicabar dan tercabar. Jati diri ummah kian bergoncang dan hak asasi manusia terus diperkosa. 


Di pihak lain, keangkuhan Israel melampaui batasan. Pembunuhan ulama dan pemimpin pergerakan Hamas, Syeikh Ahmed Yassin di Gaza menunjukkan betapa kejamnya Zionis terhadap Islam. 

Syeikh Ahmed Yassin, 66, yang lumpuh dan hanya mampu bergerak menggunakan kerusi roda terbunuh dalam serangan udara pada 22 Mac lalu sebaik saja keluar dari masjid selepas menunaikan solat Subuh. 

Lebih malang lagi, serangan udara itu turut mengorbankan tujuh lagi rakyat Palestin tidak berdosa termasuk pengawal peribadi beliau.

Realitinya inilah yang berlaku kini. Selepas keagungan dan institusi khalifah runtuh, maruah Islam terus tidak diendahkan. 

Tokoh pejuang umat Islam dihimpit dan mereka dilabelkan sebagai pengganas, pemberontak, penjenayah dan pelbagai lagi gelaran bagi menghalalkan segala penentangan terhadap mereka. 

Selain Syeikh Ahmed Yassin, ramai pejuang tulen yang diuji dan sudah diuji dengan pelbagai cabaran termasuk dipenjara, dikenakan hukuman bunuh, dibuang daerah dan dipulaukan masyarakat. 

Antaranya Syamil Basayev dan Jeneral al-Khattab di Chechnya; Dr Ayub Thakur (Kashmir); Dr Abas Madani dan (Algeria); Omar Basyir (Sudan); Dr Najmuddin Erbarcan (Turki); dan Mustafa Masyhur (Mesir).

Sebenarnya umat Islam seluruh dunia seharusnya sedar akan perlunya mereka menilai kembali diri dan membuat perancangan berkesan yang boleh digunakan untuk mengembalikan kecemerlangan ummah pada masa depan.

Tindakan membabi-buta tidak akan menyelesaikan masalah umat Islam. Sebagai renungan bersama, ucapan al-Imam Hasan Al-Banna wajar diteliti secara bersama. Beliau pernah berkata: “Kemenangan itu sedang menanti di hadapan kita. Walaupun tekanan semakin dahsyat dan keras menghimpit kita, tetapi ingatlah bahawa sesungguhnya fajar mentari pastikan terbit walaupun kegelapan masih berpanjangan.”

Selain itu, kata-kata seorang pujangga wajar dijadikan motivasi untuk mengorak langkah membina kegemilangan. 

Beliau berkata: “Kebangkitan Islam bukan menanti keredaan orang kafir dan munafik, tetapi Islam bangkit di celah kekafiran dan kemunafikan.”

Islam adalah agama berkasih sayang dan sentiasa memperjuangkan keamanan, keadilan dan kesaksamaan sejagat. 

Malah perkataan ‘Islam’ itu sendiri membawa makna salam atau ‘selamat’. Umat Islam dididik bersikap dan bertindak secara sederhana, bertolak ansur dan mengamalkan toleransi. 

Apabila hak seseorang dicabuli, Islam pasti menentangnya tidak kira sama ada yang tertindas itu seorang muslim atau tidak. 

Inilah sebenarnya keindahan Islam dan ajarannya yang melangkaui batasan geografi dan merentasi sempadan politik sempit kerana ajaran dan mesejnya adalah bersifat ‘alamiyyah (global), syumul dan rahmat kepada seluruh manusia.

Bagaimanapun, keadaan dan situasi umat Islam kini berada pada tahap yang menyedihkan. Di seluruh dunia, negara dan umat Islam dijajah, ditindas dan dilabel secara negatif.

Lebih daripada itu, dunia dan sejarah membuktikan bahawa tamadun Islam lama menyaksikan gangsterisme Barat. Malah, Barat sentiasa berusaha merancang, merencana dan melaksanakan agenda jahat bagi memastikan Islam dan umat Islam terus dihina serta dipandang rendah pada setiap ketika.

Sebab itulah, tindakan unilateral, perang berat-sebelah, kekejaman, pembunuhan beramai-ramai atau ‘genocide’, kebuluran, keruntuhan moral dan pendek kata segala masalah yang berlaku hari ini terus bermaharajalela.

Oleh itu, tidak ada kesangsian lagi untuk orang beriman memejamkan mata dan berpeluk tubuh atas apa yang berlaku. 

Selain itu, mustahil bagi muslim terus lena dan dibuai mimpi indah di atas tilam yang empuk, bergoyang kaki membuang masa serta hanya memikirkan terhadap kepentingan dan keuntungan peribadi apabila melihat jenayah ganas ini terus memalit luka dan duka kepada kemanusiaan di seluruh dunia. 

Sejarah dan pengetahuan masa silam adalah perkara berharga untuk diteliti bagi memperbaiki keadaan sedia ada. 

Oleh itu, langkah pertama perlu dilaksanakan dalam menghadapi semua dilema dan permasalahan ini ialah umat Islam perlu bersatu. 

Integrasi adalah jawapan paling baik. Segala perbezaan pandangan, fahaman politik dan sebarang prejudis antara wajar diketepikan.

Setiap Muslim perlu menerima kenyataan bahawa solidariti memainkan fungsi sangat besar dalam menganjak situasi semasa ummah. 

Asas kukuh persaudaraan mesti berlandaskan akidah bagi memastikan persaudaraan yang terbina adalah Ukhuwwah Islamiyyah.

Justeru, umat Islam perlu bersatu kerana Islam adalah agama perpaduan. Ajaran Islam yang syumul hendaklah dijadikan sebagai model dan kerangka berseri kepada kesatuan ummah. 

Selagi masyarakat Islam terus memaut erat fahaman kuno seperti semangat perkauman, taksub dan fanatik, maka percayalah bahawa muslim akan terus hidup dalam pertelingkahan dan perpecahan. 

Justeru, tiba masanya semua berbicara mengenai kesatuan yang sebenar. Ia penting ke arah mencapai impian membentuk masyarakat madani yang berteraskan konsep ummatan wahidah – umat yang satu.

Selain itu, semangat dan roh jihad sudah pudar dalam hati umat Islam. Malah umara’ (pemerintah), ulama dan pahlawan agama gagah hanya tinggal kenangan. 

Segala-galanya hanya tinggal nama dan kini Islam hilang kekuatannya angkara ketamakan duniawi, kealpaan dan kejahilan umatnya. 

Sudah hilang daripada umat ini Salahuddin al-Ayyubi – lelaki waja yang terkenal dengan kegagahan serta warak. Beliau juga panglima perang ketika Peperangan Hittin menentang tentera Salib dan Yahudi. 

Begitu juga, sudah hilang daripada umat ini Imaduddin al-Zangki dan anaknya Nuruddin al-Syahid – dua perwira perkasa yang memperjuangkan Islam hingga ke titisan terakhir. 

Selain itu, sudah tidak ada daripada umat ini yang mengenali Panglima Saifuddin al-Qutuz – pemuda yang berjasa merebut kembali Baghdad daripada Tentera Tatar Monggol. 

Malah, sudah hilang individu yang mahu mencontohi Muhammad Murad – pemuda berhati waja dan bersemangat besi baja.

Pada usia 23 tahun, beliau mampu mengepalai usaha menakluki kota Konstantinopal pada Selasa 20 Jamadil Awal 857 Hijrah bersamaan 29 Mei 1453 dan akhirnya dikenali sebagai Muhammad al-Fatih.

Justeru, marilah bersatu dan menyeru kepada perpaduan. Bersatu kita teguh, bercerai kita roboh. Marilah kita bersatu kerana Allah dan Islam serta ingatlah ukhuwwah berfungsi dalam menghadapi pelbagai cabaran serta dakyah musuh.

Marilah tanamkan keazaman untuk menjadikan diri hidup berjuang dan mempertahankan Islam agar mampu menjadi umat yang mempunyai terbaik. 

Masyarakat pula diterangi cahaya dan kalimah Ilahi. Akhirnya, marilah menjadi lelaki dan wanita zaman ini yang bakal mencorak dunia dengan Islam hakiki.
  Penulis adalah Presiden, Majlis Perwakilan Pelajar Universiti Islam Antarabangsa Malaysia.
Renungan: Doa tidak termakbul disimpan untuk akhirat

BERDOA adalah suatu ibadat. Insan dianggap melakukan kebaktian dan ibadat ketika berdoa kepada Tuhannya. Sama ada sesuatu doa dimakbul atau tidak, pahalanya sentiasa ada di sisi Allah. 


Justeru, Rasulullah bersabda yang bermaksud: “Doa adalah ibadat.” Setiap doa pula dimakbulkan dari tiga segi, iaitu: 

  Doa yang dimakbulkan segera di dunia. Inilah yang biasanya menjadi harapan setiap orang yang berdoa. Ramai di kalangan insan yang memperoleh kurniaan hasil kesungguhan mereka berdoa. 

Kadangkala dengan begitu pantas dan kadangkala lewat disebabkan hikmah yang hanya Allah Maha Mengetahui.

Tidak mustahil Allah menerima doa seseorang yang sama sekali dianggap mustahil oleh manusia.

  Doa yang tidak dimakbulkan di dunia, tetapi disimpan untuk balasan kebaikan di akhirat di atas hikmah yang hanya dikehendaki Allah. 

Jika ia berlaku, hendaklah difahami bahawa ia adalah pilihan terbaik daripada Allah untuk hamba-Nya. Akhirat adalah kehidupan yang hakiki, kebaikan di sana tidak ada tukar ganti dengan dunia yang sementara. 

Allah tidak memakbulkan sesuatu doa secara mutlak di dunia kerana Allah Maha Mengetahui segala rahsia kehidupan alam, baik atau buruk di sebalik sesuatu perkara yang dimohon. Akal manusia kadangkala tidak mampu menjangkau hakikat sesuatu.

  Doa diganti dengan keselamatan diri daripada keburukan yang akan menimpa. Insan terselamat daripada betapa banyak keburukan bukan kerana kehebatannya atau kebijaksanaannya tetapi kerana rahmat Allah yang barangkali berpunca daripada pelbagai doa kepada Allah.

Sesungguhnya, setiap Muslim wajar berdoa kepada-Nya dan jangan berputus asas untuk mendapatkan rahmatnya, selagi ia untuk kebaikan diri kita dan sesama insan serta meminta perlindungan daripada-Nya.

Hargai ilmu jadikan umat lebih kuat

Oleh Abdul Razak Mohamed

KEMAJUAN dan kesejahteraan individu, komuniti atau organisasi bergantung kepada beberapa faktor. Islam ialah ad-din iaitu cara hidup yang sesuai, bukan saja untuk zaman, malah semua manusia.


Allah sudah menentukan prinsip dan unsur kebaikan yang patut menjadi pegangan serta ikutan manusia. 

Prinsip dan unsur ini dianjurkan untuk menentukan kejayaan seseorang, komuniti atau organisasi. Sebenarnya ada banyak prinsip penentu kejayaan hidup. Jika diteliti kepada al-Quran, nescaya akan ditemui pelbagai prinsip yang diutarakan untuk ikutan orang mukmin.

Matlamat asas kehidupan di dunia adalah kesejahteraan dan keharmonian supaya laluan ke akhirat menjadi mudah terutama melalui iman dan amal soleh. Dalam ayat 97 Surat an-Nahl, Allah berfirman yang bermaksud: “Sesiapa beramal soleh lelaki atau perempuan sedangkan dia beriman, maka sesungguhnya Kami akan menghidupkan dia dengan kehidupan baik; dan sesungguhnya Kami akan membalas mereka dengan pahala lebih baik daripada apa mereka kerjakan.”

Orang mukmin akan memperoleh kejayaan di dunia dan juga di akhirat. Namun, apakah faktor penentu kejayaan individu, komuniti atau organisasi agar tersenarai di kalangan orang mukmin serta soleh.

Faktor utama menempah kejayaan ialah nilai baik dipegang seseorang, komuniti atau organisasi. Nilai yang menjadi pegangan ini berperanan dalam mencorakkan ‘cara hidup’ mereka. 

Cara hidup berasaskan keimanan dan amal soleh akan mewujudkan keharmonian serta ketenteraman yang akhirnya akan membawa kepada kejayaan.

Hari ini, umat Islam dilihat sebagai lemah, lesu dan ketinggalan walaupun potensi dan sumber kurniaan Ilahi berada dalam naungan umat Islam. 

Sebahagian besar hasil bumi umpamanya minyak berada di negara Islam. Kekayaan individu muslim juga besar. Namun, kemajuan komuniti muslim masih rendah berbanding sumber kurniaan Allah kepada mereka. Mengapa berlaku demikian?

Sebaliknya jika dilihat kepada komuniti bukan Islam, mereka tampak maju dalam banyak bidang. Negara paling maju di dunia sama ada di Barat mahupun di Timur, bukanlah negara Islam. 

Negara berkenaan tidak pula dikurniakan Allah dengan sumber rezeki alam melimpah ruah. Sebaliknya, mereka terpaksa mendapatkan sumber berkenaan daripada negara Islam melalui pelbagai cara sama ada manipulasi politik atau ekonomi dan termasuklah juga peperangan.

Ternyata pada masa ini, umat bukan Islam lebih maju, sebaliknya umat Islam ketinggalan. Adakah Allah sengaja membiarkan rahmat-Nya jatuh kepada komuniti bukan Islam dan meninggalkan umat Islam menderita?

Sifat Allah adalah ar-Rahman dan ar-Rahim iaitu Maha Pengasih serta Maha Penyayang. Allah mengurniakan sesuatu kepada sesiapa yang dikehendaki. 

Begitu juga dengan kejayaan, Allah kurniakan kepada sesiapa yang dikehendaki-Nya. Namun, apakah syarat untuk memperoleh kejayaan itu.

Individu, masyarakat atau organisasi yang mahu merebut kurniaan kejayaan hendaklah mengamalkan faktor kejayaan ditetapkan Allah.

Di antara yang terpenting untuk diamalkan ialah berilmu, bersih dan menjaga masa.

Nilai pertama menjadi faktor penentuan kejayaan ialah ilmu. Islam meletakkan ilmu pada kemuncak kehidupan manusia hinggakan untuk menjadi mukmin, manusia hendaklah berilmu kerana iman yang hanya ikutan (taklid) tidak dianggap sempurna. 

Ketika Allah hendak melantik khalifah di dunia, Allah mengajarkan nama benda kepada Nabi Adam. Tamadun manusia sama ada tamadun Islam atau bukan Islam ditunjangi ketinggian ilmu dalam peradaban itu. 

Komuniti yang menghargai dan menuntut ilmu akan maju dan memperoleh kekuatan. Kerajaan Umayyah di Sepanyol, Abbasiyyah di Baghdad dan Uthmaniyyah di Turki menempa kemuncak kekuasaan serta kegemilangan ketika ilmu dihargai, dituntut serta diamalkan.

Pada masa ini, Barat menjadi negara berkuasa kerana membina kekuatan melalui ketinggian ilmu teknologi mereka. 

Tamadun Islam juga mencapai kemuncak kekuatan hingga berupaya memperluaskan empayar Islam berlandaskan kekuatan dan ketinggian ilmu. 

Untuk menjadi umat kuat, kita hendaklah menghargai dan menuntut ilmu. Bagaimanakah caranya kita menghargai dan menuntut ilmu?

Pertamanya, setiap orang Islam hendaklah mencari dan menambah ilmu mereka. Majlis ilmu hendaklah dihadiri setiap orang. 

Seterusnya, orang yang mendapat suatu ilmu wajib pula menyampaikannya kepada orang lain sama ada melalui media cetak atau elektronik atau melalui teknologi internet. 

Selain itu, membaca hendaklah menjadi amalan wajib setiap orang, perbincangan, forum dan perbahasan pada peringkat masyarakat. 

Nilai kedua yang amat penting tetapi sering diabaikan ialah bersih. Kebersihan membawa ketenangan dan keselesaan untuk menuntut ilmu dan menjalani kehidupan. 

Firman Allah yang bermaksud: “Sesungguhnya berjayalah orang yang menjadikan dirinya yang sedia bersih bertambah-tambah bersih (dengan iman dan amal kebajikan).” – (Surah al-Syams, ayat 9).

Komuniti Barat yang maju pada masa ini menjadikan kebersihan sebagai nilai asas kehidupan mereka. Bandar, tempat kediaman, pejabat, tandas dan sebagainya dijaga bersih. 

Sebaliknya masyarakat kita yang sepatutnya ditunjangi Islam masih dikelilingi kekotoran tidak kira di rumah, jalan, kampung, bandar mahupun tandas. 

Sampah dan bahan buangan seolah-olah menjadi teman hidup kerana ke mana saja kita menoleh, maka akan kelihatan kekotoran dan sampah. 

Di samping kebersihan persekitaran, kebersihan yang penting adalah makanan yang dimakan setiap hari. Makanan tidak bersih akan mengotori hati yang akhirnya akan menyebabkan seseorang sukar memperoleh ilmu dan mudah menerima hasutan syaitan serta iblis. 

Akhirnya, perpaduan umat Islam runtuh, perkelahian menjadi-jadi dan malas menjadi tabiat.

Kekotoran menyebabkan banyak sumber dibazirkan. Pernahkah kita menghitung kos yang terpaksa dikeluarkan bagi membersihkan kekotoran.

Alangkah baik jika wang itu digunakan untuk menjana ilmu daripada hanya membuang kekotoran yang sepatutnya sudah dilakukan setiap individu. 

Nilai ketiga yang juga amat penting tetapi tidak diberikan perhatian yang sewajarnya ialah penjagaan masa. 

Masa ialah suatu perkara yang apabila sudah hilang tidak dapat diganti lagi. Masa tidak menunggu sesiapa. Individu, komuniti atau organisasi maju sentiasa memaksimumkan faedah daripada masa yang ada. 

Sebaliknya individu, komuniti atau organisasi yang mundur adalah sentiasa berlengah serta bertangguh atau membuang masa. 

Barat dan masyarakat Jepun memulakan kerja termasuk mesyuarat tepat pada waktunya. Mesyuarat mereka pendek dan penuh persediaan hinggakan mesyuarat bukan lagi menjadi masa untuk bersembang atau bercerita. 

Bayangkan jumlah kerugian jika sepuluh ahli mesyuarat memulakan mesyuarat satu jam lewat dari masa ditetapkan atau bas yang membawa 30 penumpang memulakan perjalanan lewat satu jam. 

Kelengahan dalam membuat dan menyampaikan keputusan boleh menyebabkan sesuatu pasukan tidak dapat mencapai matlamatnya. 

Sesiapa tidak menghargai, malah membuang masa pastinya akan berhadapan dengan kerugian seperti yang dinyatakan al-Quran melalui firman-Nya yang bermaksud: “Demi masa! Sesungguhnya manusia itu dalam kerugian.” – (Surah al-‘Asr, ayat 1 hingga 2).

Sebagai langkah kembali menempa kemajuan dan keagungan, umat Islam secara individu atau kelompok hendaklah mengamalkan tiga nilai asas iaitu menghargai ilmu, mengutamakan kebersihan dan memanfaatkan masa. Nilai ini perlu dilaksanakan melalui revolusi diri tanpa kompromi.

Keikhlasan penentu amalan diterima Allah

Oleh Engku Ahmad Zaki Engku Alwi

SIFAT ikhlas adalah antara sifat terpuji yang menghiasi peribadi Muslim bertakwa. Keikhlasan juga adalah asas penilaian di sisi Allah sama ada amalan dilaksanakan setiap Muslim diterima Allah atau sebaliknya. 


Maknanya, keikhlasan menjadi penentu kepada kejayaan dan kebahagiaan Muslim di dunia dan di akhirat. 

Jika ditinjau rangkaian ayat suci al-Quran, kita dapati betapa ciri keikhlasan adalah ciri utama bagi perhiasan peribadi Muslim bertakwa. 

Di antaranya, firman Allah yang bermaksud: “Sesungguhnya Kami menurunkan al-Quran ini kepadamu (wahai Muhammad) dengan membawa kebenaran, oleh itu hendaklah engkau menyembah Allah dengan mengikhlaskan segala ibadat dan bawaanmu kepada-Nya.” – (Surah al-Zumar, ayat 2). 

Rasulullah tidak ketinggalan memperlihatkan kepada kita akan kepentingan sifat ikhlas dibajai dalam sanubari muslim melalui sabda bermaksud: “Sesungguhnya segala amalan itu tergantung atas niat. Sesungguhnya bagi seseorang itu di atas apa yang dia niatkan. Maka sesiapa berhijrah kerana Allah dan Rasul-Nya, maka hijrahnya itu adalah untuk Allah dan Rasul-Nya, dan juga sesiapa yang berhijrah kerana dunia atau kerana perempuan yang hendak dikahwininya, maka hijrahnya itu terpulang kepada niatnya dari penghijrahannya itu.” – (Hadis riwayat Bukhari). 

Berdasarkan nas ini, dapat disimpulkan keikhlasan memainkan peranan penting dalam menentukan penerimaan amalan di sisi Allah. 

Yang lebih penting lagi ialah keikhlasan menjadi bukti kepada kesempurnaan dan ketulusan iman Muslim kepada Allah sebagaimana sabda Rasulullah yang bermaksud: “Sesiapa mencintai kerana Allah, membenci kerana Allah, memberi kerana Allah dan menahan diri pun kerana Allah, maka sesungguhnya dia mencapai kesempurnaan imannya.” – (Hadis riwayat Abu Daud dan Tirmizi). 

Sesungguhnya, sifat ikhlas amat penting disemai dan dibaja dalam hati setiap muslim dalam semua lapangan hidup agar dapat menempatkan dirinya di kalangan hamba Allah yang bertakwa. 

Perlu disedari sifat ini tidak hanya perlu diserlahkan ketika pelaksanaan ibadat seperti solat, puasa, sedekah dan haji, malah niat yang ikhlas akan meningkatkan mutu amalan yang dianggap keduniaan semata-mata dan menjadikannya sebagai satu ibadat diberi ganjaran pahala.

Sebaliknya, niat tidak baik seperti riak atau ‘ujub (mengharap pujian ramai) akan menjatuhkan nilai sesuatu amalan walaupun ia adalah amalan ibadat dan akan menukarkannya menjadi amal maksiat yang pastinya disediakan balasan seksaan pedih di akhirat kelak. 

Sehubungan itu, Rasulullah memberi peringatan kepada umat Islam agar menjauhi perkara boleh menodai dan menghakis sifat keikhlasan kepada Allah seperti sifat riak, ‘ujub dan sombong.

Pernah suatu ketika Rasulullah menganggap riak itu sebahagian daripada syirik tersembunyi kepada Allah. 

Sabda Baginda yang bermaksud: “Sedikit daripada sifat riak itu adalah syirik. Maka sesiapa memusuhi wali Allah, nescaya dia memusuhi Allah. Sesungguhnya Allah amat mengasihi orang yang berbakti dan bertakwa serta tidak dikenali ramai akan hal ehwal dirinya. Jika mereka tidak ada dan hilang (ghaib) dalam mana-mana majlis, mereka tidak dicari, dan jika mereka hadir di situ, mereka tidak begitu dikenali ramai. Hati nurani mereka umpama lampu petunjuk yang menyuluh mereka keluar dari tempat gelap gelita.” – (Hadis riwayat Hakim).

Demikian gambaran indah diterangkan Rasulullah terhadap hamba-Nya yang mengikhlaskan diri kepada Allah. 

Mereka sama sekali tidak mengharapkan habuan dan kemewahan dunia, sebaliknya hanyalah limpahan keredaan Ilahi dan syurga Allah.

Itulah impian mereka dalam setiap detik kehidupan mereka yang sarat dengan pengabdian penuh tulus semata-mata kerana Allah sebagaimana firman Allah yang bermaksud: “Katakanlah: Sesungguhnya solatku dan ibadatku, hidupku dan matiku, hanyalah untuk Allah Tuhan yang memelihara dan mentadbirkan sekalian alam. Tiada sekutu bagi-Nya dan dengan yang demikian saja aku diperintahkan dan aku (di antara seluruh umatku) adalah orang Islam yang awal pertama (yang menyerah diri kepada Allah dan mematuhi perintah-Nya).” – (Surah al-An'am, ayat 162 hingga 163). 

Dari satu segi, gambaran orang tidak ikhlas dalam amalan mereka dan mengharapkan pujian manusia dan kemewahan dunia amatlah menggerunkan hati orang beriman. 

Ini kerana Rasulullah sebagai rasul yang amat sayangkan umatnya awal-awal lagi sudah memperingatkan balasan buruk yang akan menimpa kepada orang tidak ikhlas.

Rasulullah bersabda yang bermaksud: “Pada hari kiamat nanti, dunia akan dibawa kemudian diasing-asingkan apa-apa dikerjakan kerana Allah dan yang dilakukan bukan kerana Allah, lalu dicampakkan ke dalam api neraka.” – (Hadis riwayat Baihaqi).

Di samping itu, Islam adalah agama amat unik kerana setiap gerak geri dan perlakuan harian yang dilakukan muslim dianggap sebagai ibadat. 

Oleh itu, setiap amalan sama ada berbentuk duniawi atau ukhrawi memperoleh ganjaran pahala jika diniatkan penuh ikhlas kerana Allah. 

Hal ini ditegaskan sendiri Rasulullah dengan sabdanya yang bermaksud: “Tiada sesuatu yang engkau belanjakan kerana mengharapkan keredaan Allah melainkan engkau akan diberi pahala hinggakan apa yang engkau suapkan ke dalam mulut isteri engkau.” – (Hadis riwayat Bukhari).

Dalam hadis yang lain, Rasulullah bersabda maksudnya: “Apa yang engkau beri makan kepada diri engkau sendiri ada padanya pahala sedekah, dan apa engkau beri makan kepada anak isteri engkau ada padanya pahala sedekah, dan juga apa yang engkau beri makan kepada khadam di rumah, ada padanya pahala sedekah.” – (Hadis riwayat Ahmad).

Ringkasnya, selama mana seseorang muslim itu menyerahkan dirinya kepada Allah dengan penuh keikhlasan tulus, maka selama itulah segala tingkah laku dan diamnya, tidur dan jaganya akan dinilai sebagai langkah menuju kepada keredaan Allah. 

Jika begini kedudukan seorang ikhlas kepada Allah dengan pelbagai kemuliaan dan keistimewaan di sisi Allah, maka kita sebagai umat Islam sewajarnya menghiaskan diri dengan sifat mulia dalam usaha memartabatkan kembali kegemilangan ummah di persada dunia. 

Dengan penjanaan sifat ikhlas ini barulah hati bersih dan suci dari sebarang kekotoran serta penyakit yang boleh menghancurkan ummah. 

Harta dan kemewahan dunia tidak bererti, sebaliknya harta paling bernilai adalah hati yang ikhlas. 

Ia bertepatan sabda Rasulullah yang bermaksud: “Sesungguhnya, Allah tidak memandang kepada tubuh badan dan rupa paras kamu tetapi Dia hanya memandang kepada hati sanubari kamu.” – (Hadis riwayat Muslim).

Wadah Wanita Islam: Golongan muda penyokong kuat perjuangan Islam

Oleh Endok Sempo Mohd Tahir

PEMUDA dan pemudi memegang peranan penting dalam hampir setiap perjuangan meraih cita-cita seperti revolusi Perancis yang menumbangkan kekuasaan monarki, digerakkan oleh pemuda dan pemudi. Perjuangan pro demokrasi di Republik Rakyat China (RRC) serta di Burma juga digerakkan oleh pemuda dan pemudi.


Medan Tiananmen di Beijing, China, boleh menjadi saksi bagaimana keberanian pemuda-pemudi menyongsong desingan peluru demi cita-cita demokrasi yang diidamkan. Bahkan foto yang merakamkan keberanian seorang pemuda pro-demokrasi menyongsong iringan kereta kebal menjadi foto jurnalistik terbaik sedunia ketika itu.

Pengikut setia Lenin dan Stalin pada awal kemenangan komunis di Russia kebanyakannya adalah pemuda. 

Seorang pemuda, Michail Gorbachev ketika berusia 18 tahun menulis, ‘Lenin adalah ayahku, guruku dan Tuhanku’. 

Begitu juga dalam sejarah dakwah Islam, pemuda-pemudi memegang peranan penting dan nabi serta Rasul yang diutus Allah untuk meyampaikan ajaran agama juga terpilih daripada kalangan pemuda berusia 40 tahun.

Berkata Ibnu Abbas: “Tidak ada seorang nabipun yang diutus Allah melainkan ia (dipilih) daripada kalangan pemuda saja (antara 30-40 tahun). Begitu juga tidak seorang alim pun yang di beri ilmu melainkan (hanya) daripada kalangan pemuda saja.” – (Tafsir Ibn Katsir III/63).

Dalam al-Quran ada banyak kisah pemuda menegakkan kebenaran seperti Ashabul Kahfi, pemuda bernama Musa, pemuda bernama Yusuf dan keberanian seorang pemuda iaitu Nabi Ibrahim yang kisahnya diceritakan dalam firman Allah bermaksud: “Mereka berkata: Kami dengar ada seorang pemuda yang mencela berhala-berhala ini yang bernama Ibrahim.” – (Surah Al-Anbiyaayat, ayat 60).

Ibrahim sememangnya menentang keras kebiasaan kaumnya menyembah sesuatu selain Allah dan mencela patung sembahan mereka yang sama sekali tidak memberi manfaat dan hanya mendatangkan mudarat.

Dalam surah Asy-Syu’ara, ayat 72, diceritakan bagaimana pemuda bernama Ibrahim berdebat mengenai cara kaumnya berfikir. Berkata Ibrahim: “Apakah berhala-berhala itu mendengar sewaktu kamu berdoa kepadanya? Atau (dapatkah) mereka memberi manfaat kepadamu atau memberi mudarat?” Mereka menjawab, Sebenarnya kami mendapati nenek moyang kami berbuat demikian.”

Jelaslah bahawa mereka menyembah berhala itu kerana taqlid buta semata-mata, tanpa ilmu. Ibrahim lantas menjelaskan siapa yang sesungguhnya berhak disembah.

Berkata Ibrahim: “Kerana sesungguhnya apa yang kamu sembah itu adalah musuhku, kecuali Tuhan semesta alam. Yang telah menciptakan aku, maka Dialah yang menunjukkan aku dan Tuhanku yang Dialah memberi makan dan minum kepadaku, dan apabila aku sakit, Dialah Yang menyembuhkanku".

Bukan hanya berdebat, malahan Ibrahim juga bertindak seperti yang diceritakan dalam surah Al-Anbiya, ayat 65 yang bermaksud: “Maka Ibrahim membuat berhala-berhala itu hancur, kecuali yang terbesar dari patung-patung yang lain, agar mereka (kaum itu) kembali bertanya kepadanya.” Ketika mereka menangkap Ibrahim dan menuduhnya merosakkan berhala itu, Ibrahim meminta mereka untuk bertanya kepada berhala besar yang masih tertegak itu. Sudah tentu mereka tidak mahu melakukan kerana mereka tahu bahawa berhala itu tidak dapat berbicara. “Kemudian mereka tertunduk (lalu berkata): “Sesungguhnya kamu Ibrahim telah mengetahui bahawa berhala-berhala itu tidak dapat berbicara.” – (ayat 65).

Nabi Muhammad ketika diangkat menjadi Rasul berumur 40 tahun sementara pengikutnya adalah generasi pertama, kebanyakan golongan pemuda-pemudi dan ada yang masih kanak-kanak.

Mereka dibimbing oleh Rasulullah setiap hari di Darul Arqam antaranya Ali bin Abi Talib dan Zubair bin Awwam, kedua-duanya berumur 8 tahun; Thalhah bin Ubaidillah (11); Al-Arqam bin Abi Al-Arqam (12); Abdullah bin Mas'ud (14); Saad bin Abi Waqqash (17); Jaafar bin Abi Thalib (18); Zaid bin Haritsah (20); Mush’ab bin Umair (24); Umar bin Khattab (26); Abu Bakar as-Siddiq (37); Hamzah bin Abdul Muthalib (42) dan Ubaidah bin Al-Harits yang paling tua diantara sahabat, berusia 50 tahun.

Ada puluhan ribu pemuda-pemudi lain terbabit secara aktif dalam dakwah menegakkan panji Islam pada zaman Rasulullah dan umumnya, mereka memainkan peranan besar memperjuangkan agama.

Contohnya, Usamah bin Zaid, ketika berusia 18 tahun, diangkat Rasulullah sebagai komander pasukan Islam ketika menyerbu Syam sedangkan masih ada sahabat yang lebih dewasa seperti Abu Bakar, Umar al-Khatab dan Abdullah bin Umar.

Ramai juga di kalangan pemudi menjadi teras perjuangan pada peringkat awal dakwah Rasulullah seperti isteri nabi, Siti Khadijah dan Siti Aisyah; Fatimah, adik kepada Umar al-Khattab serta Sumayyah binti Khayyat.

Pemuda-pemudi gagah berani, sanggup memikul beban dakwah dan bersedia berkoran menghadapi ujian Allah semata-mata mencapai kejayaan dan kemuliaan Islam mendapat kebaikan, keampunan daripada Allah dan syurga yang tidak terkira nikmatnya.

Mereka itulah yang disebut sebagai orang muflihun (beruntung) seperti firman Allah bermaksud: “Tetapi Rasul dan orang-orang yang beriman bersamanya, mereka berjihad dengan harta dan diri mereka. Dan mereka itulah orang-orang yang memperolehi bermacam-macam kebaikan dan mereka itulah orang-orang yang beruntung.” – (Surah At-Taubah, ayat 88).

Firman Allah lagi bermaksud: “Maka orang-orang yang berhijrah, yang diusir dari kampung halamannya, yang disakiti pada jalan-Ku (kerana mengembangkan dakwah Islam) yang berperang dan yang dibunuh, pasti akan Aku hapuskan kesalahan mereka dan pasti Aku masukkan mereka ke dalam syurga yang mengalir sungai-sungai di bawahnya. Sebagai pahala di sisi Allah. Dan di sisi Allahlah terdapat pahala yang baik.” – (Surah Ali-Imran, ayat 195).

Berdasarkan dalil yang kuat, diyakini Islam akan melingkupi seluruh dunia pada masa depan sebagaimana firman Allah yang bermaksud: “Dialah yang mengutuskan rasul-Nya (dengan membawa ) petunjuk yang benar dan agama yang hak untuk dimenangkan-Nya di atas seluruh agama walaupun orang-orang musyrik membencinya.” – (Surah At-Taubah, ayat 33). 

Kejayaan Islam pada masa lalu muncul akibat dakwah yang banyak ditunjangi pemuda-pemudi Islam yang memiliki sifat dan sikap perjuangan gigih, tanpa mengira siang atau malam.

Pemuda-pemudi Islam sekarang hidup dalam suasana globalisasi tanpa sempadan yang sungguh mencabar kerana globalisasi menyebabkan banyak kekeliruan antara pertentangan nilai kehidupan fahaman Barat dengan nilai idealisme Islam.

Dari satu sudut, mereka tetap muslim tetapi dari sudut lain, pemikiran, perasaan, tingkah laku dalam berpakaian, bergaul, banyak dicemari oleh pemikiran kebudayaan Barat.

Ramai hilang jati diri dan semangat patriotik disebabkan racun yang mengelirukan dan menyesatkan (westoxciation), yang membelokkan pemahaman ka-um Muslimin terutamanya golongan muda daripada nilai Islam yang murni.

Oleh itu, kaum muda dan remaja perlu di dekati dan dibangkitkan jiwa dengan suntikan kesedaran kemuliaan Islam serta jati diri Muslim sejati menggunakan pendekatan mesra remaja dan kasih sayang.

Jika kita menginginkan kejayaan Islam, kita perlu kepada pemuda dan pemudi berkualiti, memiliki komitmen tauhid yang lurus serta keberanian yang tidak boleh dijual beli.
  PENULIS boleh dihubungi di e-mel, wanitajim0@yahoo.com
Orang mukmin ada tanda

SEBAHAGIAN ulama tidak suka seseorang berkata kepada dirinya, ‘Aku seorang mukmin’ kecuali bila ia membuat pengecualian dan berkata aku seorang mukmin, ‘Insya-Allah’. 


Mereka berkata bahawa ucapan itu adalah pujian, maka tidak boleh ia mengatakannya seperti ‘Aku seorang zahid’ atau ‘Aku seorang ahli ibadah’ dan begitu juga ‘Aku seorang mukmin’. 

Ini kerana Allah SWT menggambarkan orang mukmin dengan tanda. Maka siapa yang tidak memiliki tanda itu, ia tidak boleh dinamakan mukmin. 

Allah berfirman yang bermaksud: “Sesungguhnya orang yang beriman itu adalah mereka yang apabila disebut nama Allah gementar hati mereka”. (Surah Al-Anfal ayat 2). 

Allah turut berfirman yang bermaksud: “Orang Arab Badwi itu berkata: ‘Kami beriman”. Katakanlah (kepada kami): “Kami belum beriman”, tetapi katakanlah: “Kami tunduk”. (Surah Al-Hujuraat ayat 14). 

Daripada ayat di atas, Allah melarang mereka (Arab Badwi) menamakan diri mereka orang mukmin, sebaliknya menyuruh mereka menamakan diri mereka Muslim.

Yang lain mengatakan bahawa tidak ada masalah pengakuan keimanan seseorang manusia kerana diriwayatkan dari Atha’ bahawa ia berkata: “Aku mendapati sahabat Rasulullah SAW dan mereka berkata: “Kamilah orang yang beriman dan Muslim”. 

Diriwayatkan oleh Ziyad bin Alaqah daripada Abdullah bin Yazid Al-Anshari, ia berkata: “Apabila seseorang daripada kamu ditanya mengenai imannya, maka janganlah ia meragukannya”. 

Ibrahim At-Taimi berkata: “Janganlah seseorang daripada kamu enggan mengatakan: “Aku seorang mukmin”. 

Jika ia berkata benar, ia akan mendapat pahala atas kebenarannya tetapi jika berdusta, kufur dan masuk kepadanya lebih besar daripada dusta itu. 

Hasan Al-Basyri memberitahu bahawa sesungguhnya orang yang berakal mengatakan: “Lakukanlah begini, Insya-Allah”, dan tidak mengatakan: “Saya melakukan begini Insya-Allah”.

DIRI ANDA TIADA DUA DAN TIGA TAPI  SATU 

Motivasi Dr. Hm Tuah Iskandar Buat Wanita dan Gadis ....

Cantik itu penting tetapi tidak usah terlalu dipentingkan. Ada orang hingga tidak sanggup keluar dari rumah kerana merasakan dirinya tidak cantik. Bagi wanita kecantikan adalah syarat hidup sempurna, sebenarnya bagi lelaki wanita cantik bukan syarat kebahagiaan.


Lelaki yang mudah terpegun dengan kecantikan selalunya tidak setia. Apabila pasangannya mula kelihatan hodoh, dia mudah terkalih perasaan. Tika itu dia mungkin merasakan cintanya telah tawar dan hanya manis kembali tatkala melihat wanita-wanita cantik di sekelilingnya. 

Tidak usah perangkap lelaki dengan kecantikan anda yang palsu. Ramai wanita menghiasi wajahnya terlalu hingga memangsakan ramai lelaki tetapi kemudian ditinggalkan setelah wajah sebenar terserlah. Sudah tentu anda tidak mampu bersolek tebal 24 jam. Tapi itulah yang anda lakukan tatkala di alam percintaan. Tiba-tiba suami anda terkejut melihat anda tidaklah secantik sewaktu di alam percintaan dahulu. Tanpa mekap wajah anda biasa saja.

Kajian saya mendapati segelintir lelaki rasa tertipu pada hari kedua perkahwinannya. Pada hari kedua dia sudah dapat melihat wajah sebenar isterinya, yang selama ini ditopengi mekap tebal ‘sepuluh inci’.

Kecantikan dan bercantik-cantik itu memang penting, tapi tak usah hingga menenggelamkan wajah anda yang sebenar. Anda tentu tidak mahu orang menggagumi anda hari ini dan esok melupakannya. Berhiaslah seadanya untuk mencerlahkan keserian wajah.

Wajah yang berseri lebih berkesan daripada wajah ‘buatan’ yang kelihatan cantik sangat. Wajah yang berseri cukup dengan mekap seadanya.

Kecantikan umpama kereta. Ketika baru dibeli, rekabentuk dan warnanya memukau. Barunya harum dan seronok dipandu. Semakin lama semakin hilang serinya. Jika harganya mahal orang masih terliur melihat reka bentuknya walaupun warnanya telah mula kedam dan berdebu. Lama-lama ia tidak dipedulikan lagi kerana model-model baru sentiasa keluar dan kecantikan model-model baru ini sentiasa mengatasi.

Orang yang dahulunya membeli kereta berkenaan kerana cantik kini mula berfikir untuk menukarkannya. Persoalan cantik tidak akan ada kesudahan. Yang betul, membeli untuk kegunaan dan kekal sayang meskipun sudah ketinggalan zaman. 

Jika anda tidak cantik, tak usah bersusah hati sebab tidak semua lelaki mementingkan kecantikan wajah sebagai syarat berteman. Ada lelaki yang tidak kisah sama ada cantik atau tidak asalkan hatinya berkenan, bersumberkan keikhlasan, budi pekerti serta pegangan agama yang mantap. 

Lelaki yang benar-benar impikan kebahagiaan lebih mementingkan keperibadian daripada kecantikan, apalagi kecantikan luaran yang sengaja dibina untuk memukau. Kerana dia tahu kecantikan itu tidak kekal. Evolusi usia akan mengubahnya. Kecintaan yang dipahatkan oleh tautan hati yang jujur lagi ikhlas menjamin kehidupan sejahtera hingga ke penyudah.

Sebaliknya, kecantikan yang terlalu diada-adakan, akan berakhir dengan pertingkahan apabila kecantikan sudah tidak dapat dipermodalkan. Tiada manusia boleh kekal cantik dan tiada manusia boleh kekal muda. Tiba masanya kecantikan akan hilang dan muda bertukar tua. 

Jika anda merasakan kurang cantik, ketahuilah itu hanya persepsi anda sahaja. Ukuran cantik tidak pernah sama antara seorang dengan seorang yang lain. Lihatlah orang yang kita rasakan langsung tidak cantik, kadang-kadang jodohnya dengan orang hansem; hingga kita berkata dalam hati, ‘Buta ke dia?’

Hiasi diri anda dengan keperibadian mulia, itu lebih utama untuk seorang wanita; hiasi juga wajah anda seadanya, sebab itu lumrahnya wanita. Usah terlalu merawat wajah nanti anda hilang identiti diri. Hargai diri kerana andalah satu-satunya; tiada duanya dan tiada tiganya. Hanya anda!

SHAN

KERINDUAN SETIAP PASANGAN 

Apabila seorang lelaki dan wanita melangkah ke alam perkahwinan, setiap mereka membayangkan kebahagiaan ada di depan sana, kerana CINTA mereka telah berpadu dalam satu ikatan, tetapi sebenarnya ‘cabaran-dugaan hidup’ yang lebih mencabar sedang menanti... 

Setelah cita-cita untuk berkahwin tercapai, ia bukan la menjamin kebahagiaan seseorang. 

Sebaik selesai diijabqabulkan, di sini bermula ‘cabaran-dugaan-masalah’. 
Bagaimana menjaga sensitiviti pasangan masing-masing, mertua, tanggungjawab, ekonomi dan seribu satu macam masalah lagi... 

Jangan menafikan ini semua! 

Hanya pasangan yang tabah, sabar, berwawasan dan yakin sahaja sanggup menghadapi dugaan serta masalah tersebut dan akan terus melayari bahtera mereka hingga ke akhir hayat... 
Tidak kurang juga pasangan yang kecundang, karam dan lemas... 
Ini disebabkan kelemahan jiwa mereka... 

Di saat itu, mereka memerlukan orang ketiga sebagai penasihat... 
Dan berhati-hatilah mencari penasihat, kerana TERkadang, penasihat juga boleh menjerumuskan ke arah kehancuran rumahtangga tersebut. 
Jangan ambil penasihat yang berciri BATU ASAH... 

Pendapat soul, (serlahkan pendapat anda juga), ‘ perkahwinan itu sendiri’ “mengambil masa” untuk ‘proses penyesuaian’ antara lelaki dan wanita.’ 
Selagi kita tidak tinggal sebumbung, jangan sesekali kita katakan kita sudah cukup kenal seseorang... 

Sesetengah orang berpendapat, mereka perlu mengenali pasangan mereka sebelum menikah...Dengan kata lain "bercinta dulu..." 
Ada yang berjaya dan ada yang masih gagal mengenali pasangan mereka. 

Ada perkahwinan yang terjadi tanpa pernah berlaku pertemuan atau perkenalan... 
Ada yang berjaya dan ada juga yang gagal... 

Kebahagiaan sesebuah mahligai, tidak datang menggolek... 
Kebahagiaan rumahtangga perlu dipupuk... 

Semuanya terletak kepada ANDA, ‘suami dan isteri’, bagaimana mengemudikan bahtera rumahtangga tersebut… 

Setiap pasangan meng’impi’kan pasangan yang akan memenuhi naluri atau impian mereka. 
Aku juga tidak terkecuali dengan impian itu... 

Sebelum aku melangkah ke gerbang perkahwinan, aku meng’angan’kan suami yang BERIMAN, (bagiku, kalau dah beriman yang lain-lain akan lahir la, bertanggungjawab, sabar, pengasih, timbang rasa, tolak-ansur, persefahaman, cemburu dan jenaka.) 

Sebaik cincin disarung ke jarimanisku, ingin saja aku berbisik kepadanya, 

“Abang, andai abang impikan mahligai kita bahagia, semaikan keiman kepadaku dan anak-anak, bajai dengan kasih sayang, siramilah dengan persefahaman, belailah dengan tolak-ansur, renjiskan sedikit api cemburumu dan gemburkan dengan jenakamu...” 

Tapi sayang, aku tidak berpeluang berbuat demikian... 

Membentuk keluarga bahagia bukan la semudah kita melafazkan, “ Aku mahu keluarga bahagia.” 

Sesiapa sahaja menginginkan keluarga bahagia. Tahukah kalian, rumahtangga bahagia ‘tidak ujud’ hanya dengan kata-kata... 
Ia memerlukan kesabaran, usaha dan yang paling utama pengorbanan... 
Pengorbanan suami-isteri ke arah itu... 

Kesungguhan suami-isteri membentuk keluarga bahagia memerlukan ilmu (teori). 
Ilmu bukan setakat teori sahaja, tetapi untuk di praktikkan! 

“Rata-rata kita lihat lebih teori dari praktikal” 

Rumahtangga bahagia, keluarga harmoni adalah cita-cita aku dan aku ingin merealisasikan sampai bila-bila...kerana aku berpendapat, keharmonian itu bermula dari rumah... 
“Rumahku, Syurgaku.” 

Kekadang kaum wanita terpaksa beraksi pelbagai cara, kekadang bersopan-santun, kekadang tunjukkan ketegasan.. 

Ingatlah perpatah ini “ LEMBUT WANITA BUKAN UNTUK DIPULAS...” 

Kalau terpaksa berkeras, jadi la sekeras waja, kerana waja itu masih boleh di tempa... 
Jangan kau jadi sekeras batu…kerana batu tidak mudah untuk dibentuk... 
Ada masa kau perlu menunjukkan PENDIRIANmu... 

Kebanyakan lelaki dambakan wanita ‘cerdik’... 
Cerdik bukan hanya kerana ijazahnya kelas pertama..tetapi cerdik untuk menguruskan hal ehwal pentadbiran rumahtangga... 
Cerdik dalam membuat keputusan bila suami dalam kebuntuan... 
Cerdik mendidik anak-anak, 
Cerdik dalam ‘argument’ dan lojik…. 
Jangan hanya jadi ‘pak turut’… 

Wanita pula dambakan lelaki yang ‘ alert’... 
Jangan setelah melakukan kesilapan baru mengaku TERsilap... 
Lelaki hendaklah cekap dalam menangani masalah... 
Jangan biarkan masalah menjadi ‘api dalam sekam...’ 
Bila parah, baru hendak bertindak...Saat itu mungkin sudah TERlambat, kerana ‘sekam’ telah menjadi abu dan tidak dapat diperbetulkan lagi keadaan... 

Wahai wanita yang dipanggil isteri, taatlah suamimu selagi dia tidak menyekutui Allah dan RasulNya... 
Wahai lelaki yang dipanggil suami, jangan e***** menyusahkan isterimu, selagi isterimu tidak menderhaka kepadamu, Allah dan RasulNya... 

‘Beriman dan bertanggungjawab’ memainkan peranan yang penting dalam rumahtangga... 
Dan, jangan sesekali menuntut “suami” sahaja, atau “isteri” sahaja memainkan peranan... 
Sebenarnya, peranan itu untuk kedua-dua pihak..."suami-isteri.” 

Itu la taarif “perkongsian hidup”...Peranan kedua-dua. 
”Kongsi kasihsayang, tanggungjawab, kesetiaan dan seribu macam yang berkaitan dengan hubungan kedua insan yang bernama ‘suami dan isteri...’ 

‘Teori’ jangan hanya untuk mencari kelemahan pasangan kita... 
TETAPI kedua-dua pihak WAJIB menunjukkan keIMANan dan TANGGUNGJAWAB masing-masing... 
(‘menunjukkan’ di sini bukan bermaksud untuk dibangga-banggakan TETAPI sebagai AMALAN -PRAKTIKAL) 

Contohnya: Jika suami leka menonton bola dan melambatkan sembahyang. Isteri WAJIB beri peringatan... 
Begitu la sebaliknya jika isteri pula leka... 

Aku ingin berpesan kepada wanita, sebagai isteri, jangan sesekali gentar atau takut untuk memperingati KELALAIAN suami... 
Biar dia marah kita, katakan, ‘Allah lebih marah perbuatanmu...’ 
Dan, katakan ‘kita hanya takut kepada kemurkaan Allah...’ 
Jika suami itu seorang yang beriman, pasti dia akan tersedar dan ber’terima kasih’ kerana menyedarkanya dari kelalaian itu... 
Tetapi kalau suami yang ego, pasti terdapat bantahan...Biarkan dia berbantah... 
Sekurang-kurangnya, tanggungjawab kita sebagai isteri untuk memberi peringatan telah kita laksanakan... 

Sabda Rasulullah SAW: 
“Wahai suami, didiklah isteri dan anak-anakmu, kerana semua itu dibawah pimpinanmu dan di akhirat nanti, e***** akan dipersoal terhadap kepimpinanmu…” 

Suami dan isteri adalah watak utama dalam pentas rumahtangga dan mereka perlu “berganding bahu” dengan utuh untuk membentuk ‘keluarga bahagia...’ 
Jangan sesekali ‘suami’ menunding kepada ‘isteri’ atau ‘isteri’ menunding kepada ‘suami’ bila berlaku atau terjadi kesilapan dan kelalaian, kerana jika salah seorang mereka ‘sedar’ terjadi kelalaian tersebut, kenapa tidak ‘diberi peringatan’ kepada pasangan kita? 

Manusia sentiasa alpa... 

Di sini ilmu amat penting... 
Didik dengan lemah-lembut, tetapi ‘tegas’ atau ’keraskan’ suaramu jika terdapat KEDEGILAN di situ... 
Jangan biarkan ‘dia’ mempermainkan perintah Allah SWT! 

Alam perkahwinan itu ‘amat manis’...semanis berbulan madu, tetapi menjadi ‘amat pahit’...sepahit hempedu, jika pasangan tidak memainkan peranan yang sepatutnya seperti Allah telah tetapkan dan dipratikkan oleh RasulNya... 

Kita tidak mungkin menjadi isteri/ibu, suami/ayah yang ‘perfect’...tetapi memadai, “tanggungjawab” kita tunaikan sebaik mungkin untuk pasangan kita dan anak-anak... 

Cuba tunaikan HAK pasangan kita pun dah cukup..HAK isteri dan HAK suami... 

Dan pesanan terakhir, “Jangan biarkan pasangan anda tidur sebelum berdamai, kerana tidur dalam keadaan perasaan TERTEKAN begitu tidak merehatkan rohani dan jasmani…dan lagi, bimbang kekalau di taqdirkan Allah...pasangan anda meninggal dalam tidur...kot-kot anda menghadapi tekanan jiwa yang teruk pulak...”

SHAN

MALU SIFAT PEREMPUAN

Bila Sifat Malu Tidak Berfungsi.Biasa kita mendengar,lelaki
diistilahkan sebagai kumbang dan wanita pula sebagai bunga.



Kalau kumbang suka kepada bunga,lelaki tentulah suka kepada wanita.Sejak remaja lagi 
keinginan lelaki kepada wanita sudah berputik.Lalu wanita menjadi 
sasaran 
usikan lelaki,baik di sekolah,di jalan-jalan raya,di pasar raya,di 
perhentian bas dan bahkan boleh dikatakan di mana-mana ruang dan 
peluang.Selagi usikan itu tidak diberi perhatian oleh wanita itu mereka 
akan 
terus mencuba dan terus mencuba.

Apa keistimewaan wanita sehingga begitu kuat menarik perhatian lelaki? 
Sememangnya wanita lain daripada lelaki,terdapat banyak
kelainannya.Dalam sebuah hadis,Nabi Sallallahu 'alaihi wasallam 
bersabda 
yang bermaksud:
"Terdapat 99 bahagian tarikan pada wanita berbanding lelaki,lalu Allah
kurniakan ke atas mereka sifat malu" (Hadis riwayat BaihaQi)

Wanita,apapun yang dilakukannya akan mendapat perhatian lelaki,Kalau 
dia 
buat baik,dikagumi,apabila buat jahat diminati, apabila dia memakai 
pakaian 
menutup aurat dilihat menawan,apabila berpakaian seksi dilihat 
menggoda,dan 
macam-macam lagi yang menarik perhatian.

Oleh sebab itu Allah Subhanahu Wata'ala mengurniakan kepada wanita 
sifat 
malu.Dengan sifat malu itu mereka akan berfikir panjang sebelum 
melakukan 
sebarang tindakan.Kalau hendak buat jahat dia akan memikirkan 
kalau-kalau 
orang nampak,hendak dedahkan aurat dia takut orang mengganggunya,hendak 
berjalan seorang dia takut ada orang mengusiknya.

Begitulah peranan malu yang boleh membantu dalam tindak tanduk seorang 
wanita.Tapi apa halnya kalau tidak tahu malu? Tentulah mereka tidak 
akan 
memikirkan semua itu.Pedulikan apa orang kata,pedulikan kalau orang 
tengok,tak kisah kalau orang mengganggu dan mengusik, bahkan mereka 
rasa 
senang,seronok dan bahagia bila dalam keadaan begitu.Dalam sebuah hadis 
riwayat Bukhari, Nabi Sallallahu 'alaihi wasallam bersabda bermaksud :

"Jika engkau tidak malu, buatlah sesuka hatimu"

Hadis ini merupakan sindiran dalam tegahan.Sifat malu itu adalah pokok 
akhlak yang mulia dan budi pekerti yang terpuji.Tidak payah diletakkan 
sifat 
malu ini di atas neraca syariat,malah neraca akal pun sudah mengakui 
sebagai 
suatu sifat yang perlu ada pada diri manusia.

Barangkali wanita hari ini kebanyakkannya tidak malu atau kurang
malu.Sebab itu mereka sanggup melakukan apa saja dosa dan maksiat.Atau 
barangkali jika sifat malu yang dikurniakan Allah itu sudah tidak 
berfungsi 
sepenuhnya.Kalau demikian,bererti tiada iman di dada mereka.

Jelasnya,mereka tidak takut kepada Allah,tidak gerun kepada neraka 
Allah 
dan tidak cintakan syurga Allah.Mereka langsung tidak takut dengan 
hukuman 
yang bakal Allah timpakan ke atas mereka.
Ini tandanya mereka tiada iman.

Apabila tidak beriman,maka sifat malu yang sedia ada itu secara
automatik akan hilang.Inilah realiti yang tidak boleh dinafikan, 
buktinya 
boleh dilihat di mana-mana.Melalui media cetak, media elektronik dan 
bahkan 
di hadapan mata kita sendiri berbagai ragam,kemunkaran berlaku,tidak 
terkecuali dilakukan oleh wanita.

Sayangnya,wanita yang sepatutnya lebih istimewa daripada lelaki
menjadi serendah-rendahnya hanya disebabkan sifat malunya tidak 
berfungsi 
sepenuhnya.Tapi percayalah,kalau semua wanita boleh mengekalkan sifat 
malunya,tentulah mereka akan berpakaian sopan,
berakhlak mulia,dan ketika itu mereka akan disegani oleh semua pihak.
Dengan ini akan terhindarlah gejala buruk yang menimpa kaum
wanita.Nabi Muhammad s.a.w pernah bersabda yang bermaksud:

"Setiap insan pasti membuat kesilapan dan sebaik-baik manusia yang
membuat kesilapan itu adalah mereka yang bertaubat"

Wallahu A'lam..

SHAN

LELAKI IDAMAN

setiap insan selalu mengimpikan seorang pasangan yang beriman,berilmu,berupa dan berharta serta berketurunan soleh dan solehah.....
semoga dengan kehadirannya akan membuatkan kaum hawa berasa bahagia di dunia dan akhirat...insyaallah

Lelaki Idaman

Lelaki idaman wanita adalah seorang lelaki yang beriman,
Hatinya yang disalut rasa taqwa kepada Allah,
Jiwanya penuh penghayatan kepada Allah,
Yang sentiasa haus dengan ilmu,
Yang sentiasa dahaga dengan pahala,
Yang solatnya adalah maruah dirinya,
Yang tidak pernah takut untuk berkata benar,
Yang tidak pernah gentar untuk melawan nafsu,
Yang sentiasa bersama kumpulan 
orang-orang yang berjuang dijalan Allah

Lelaki idaman wanita adalah lelaki yang menjaga tutur katanya,
Yang tidak bermegah dengan ilmu yang dimilikinya,
Yang tidak bermegah dengan harta dunia yang dicarinya,
Yang sentiasa berbuat kebajikan kerana sifatnya yang penyayang,
Yang mempunyai ramai kawan dan tidak mempunyai musuh yang bersifat jembalang.

Lelaki idaman wanita adalah lelaki yang menghormati kedua ibu bapanya,
Yang sentiasa berbakti kepada kedua orang tua dan keluarga,
Yang bakal menjaga kerukunan rumahtangga,
Yang akan mendidik isteri & anak mendalami Islam,
Yang mengamalkan hidup penuh kesederhanaan kerana dunia,
Baginya ia adalah rumah sementara menuju akhirat.

Lelaki idaman wanita sentiasa bersedia untuk menjadi imam,
Yang hidup di bawah naungan Al-Quran dan mencontohi sifat Rasulullah,
Yang boleh diajak berbincang dan berbicara,
Yang menjaga matanya dari berbelanja,
Yang sujudnya penuh kesyukuran dengan rahmat Allah keatasnya.

Lelaki idaman wanita tidak pernah membazirkan masa,
Matanya kepenatan kerana penat membaca,
Suaranya lesu kerana penat mengaji dan berzikir,
Tidurnya lena dengan cahaya keimanan,
Bangun subuh penuh kecergasan,
Kerana sehari lagi usianya bertambah kematangan.

Lelaki idaman wanita sentiasa mengingati mati,
Yang baginya hidup di dunia adalah ladang akhirat,
Yang mana buah kehidupan itu perlu dibaja dan dijaga,
Agar berputik tunas yang bakal menjadi baka yang baik,
Meneruskan perjuangan Islam sebelum hari kemudian.

Lelaki idaman wanita adalah lelaki yang tidak pesona dengan buaian dunia,
Kerana dia mengimpikan syurga,
Di situlah rumah idamannya,
Dia ingin membawa wanita bersama,
Dialah lelaki idaman setiap wanita….

SHAN

CITA-CITA SHAM

Dengan Nama c(_l_) l Yang Maha Pengasih Dan Maha Penyayang. Assalamualaikum wbt..
“Girls!! Kau tengok mat yang baru masuk gate tu. Cun lah. Eh ini mesti budak year one.”

“Aah lah. Fulamak! Power. Tak pernah aku nampak lelaki cun macam gitu. Eh budak year one ke? Manalah tahu dia cuma pelawat aje.”

“Tak lah aku rasa dia budak year one. Kau tengok tu dia bawak file lambang kolej nie.”

“Hoi. Mentel eh korang semua. Dah gi masuk, kuliah nak dekat mula,” teriak Siti.

“Pakcik boleh saya tumpang tanya? Bilik Kuliah Satu dimana?” tanya Sham kepada Pak Selamat, penjaga Kolej Townsville itu.

“Awak budak tahun pertama ya?”tanya Pak Selamat

“Ya Pakcik.”

“Ok awak naik tingkat tiga lepas itu belok kiri. Nama awak siapa?” 

“Nama saya Sham.” Jawab Sham lalu menghulurkan tangannya ke arah Pak Selamat.

“Oh. Nama pakcik selamat budak-budak di sini panggil pakcik Pak Selamat.”

“Oh Pak Selamat. Ok lah Pakcik saya hendak naik dahulu ya. Dah lambat ni. Terima Kasih ya Pakcik. Jumpa lagi.”

Pada hari itu adalah hari pertama Sham mula pengajiannya sebagai guru pelatih. Inilah langkah pertama untuk mencapai cita-citanya iaitu sebagai seorang guru. Sesampai sahaja Sham ke bilik kuliah, ramai penuntut tahun pertama sudah pun berada di tempat masing-masing. Sham berjalan dengan perlahan menuju ke tempat kosong di belakang kuliah. Sambil berjalan ramai mata sedang memandangnya. Ada yang berbisik-bisik sesama sendiri.

“Hensemnya budak ni. Macam Brad Pitt!”penuntut lain berbisikan.

“Eh. Dia ni melayu ke orang putih? Muka putih melepak.”

“Entah-entah dia sesat tak?” mereka ketawa sesama sendiri.

“Assalamualaikum Semua”Cikgu Samad memberi salam.

“Wa’alaikumsalam.” 

“Nama saya Samad. Selamat datang ke kolej Townsville. Ini semua bakal-bakal cikgu ya. Ok hari ini kamu semua akan diperkenalkan kepada kolej dan akan diberi jadual masa belajar masing masing. Hari ini juga kita akan berkenalan dengan satu sama lain. Baiklah mula dari awak,” Cikgu Samad menunjuk pada penuntu yang duduk di depan sekali.

Sham penuntut terakhir untuk bangun dan memperkenalkan dirinya.

“Nama saya Sham. Saya berumur 22 tahun. Sebelum saya ke sini saya bekerja sebagai seorang pramugara di Singapore Airlines.”

Beberapa pasang mata terbeliak mendengar penjelasannya.

“Oh Pramugara rupanya. Patutlah hensem gila,” kata-kata yang dibisik oleh penuntut lain.
“Oh pramugara. Kenapa awak bertukar angin pula?” tanya Cikgu Samad.

“Saya lebih berminat kerjaya seorang guru.”jawab Sham ringkas.

“Bagus Sham awak telah memilih suatu kerjaya yang amat mulia. Kamu semua mesti bershukur kerana mendapat tempat di sini. Kerjaya sebagai seorang guru banyak faedah dan nikmatnya. Tak payah lah saya bersharah panjang lebar satu hari nanti awak akan faham.”

*************

“Oi Sham. Mengurat anak dara orang aje. Jom ah gi makan.”teriak teman teman Sham yang sedang menunggu di dalam Van.

“Kau ni tak boleh tengok aku senang lah. Relaks lah brother. Tak nampak ke aku tengah berbual dengan Siti.”

“Cepat lah kalau tidak kita orang tinggalkan.”

“Kecoh ah korang. Ok!Ok! kejap lagi.”

“Siti nak ikut Sham pergi makan tak?”

“Tak pe lah Sham, Siti nak pergi makan dengan Idah” jawab Siti penuntut tahun kedua di kolej itu.

“Eh Siti belum kasi no telefon Siti kan. Tak Sudi ke?” tanya Sham.

Siti hanya tersenyum. Lesung pipitnya terserlah bila dia mengukir senyuman itu. Senyuman itu lah yang memikat hati Sham.

“Ok lah Siti ambil no telefon Sham. Bila free call Sham ya. Ok Siti jumpa lagi esok.”

“Amboi Cik Siti. Ulat bulu dah naik daun nampak?” usik kedua-dua teman Siti, Idah dan Ayu.

“Kau jaga-jaga sikit Ti. Si Sham tu Ulat bulu, Mata keranjang kaki perempuan.” Nasihat Idah.

“Kau ni jangan tuduh orang sembarangan. Sham tu ok apa. Lagipun orangnya cute. Rugi kalau lepaskan lelaki tampan macam tu tau. Aku tahu kau cemburu pat aku kan?” Siti cuba mempertahankan Sham.

“Aah lah Idah. Kau kasi lah Siti peluang. Siti Cun Sham Cute sajaklah tu. Dah lah jom gi makan. Perut aku tengah main keroncong.” Ayu mencerlah.

********* 

“Hi Sham. Baru sampai?” tanya seorang teman sekolahnya Ain.

“Ye Ain. Baru sampai. Awak tak masuk sekolah lagi ke?” jawab Sham sambil tersenyum simpul

“Tunggu awak lah,” gurau Ain.

“Ye lah tu dah yok masuk kuliah.”

“Awak berdua kenapa lambat? Pergi dating eh?” gurau Cikgu Samad.

Semua kelas ketawa mendengarnya.

Semenjak Sham menjejak kaki ke sekolah itu, ramai penuntut wanita di situ tertarik dengannya. Wajah Sham memang lawar. Rambutnya disikat rapi. Pakaiannya sentiasa kemas. Mukanya putih dan licin. Pokoknya dialah penuntut lelaki yang paling lawar. Tapi hanya satu keburukan Sham yang ada juga tidak menyukainya. Sham gemar mengacau perempuan. Pantang dia lihat perempuan berdahi licin pasti dia cuba menguratnya. Di kolej itu sudah berapa ramai gadis telah menjadi pasangannya tapi hanya sebentar sahaja. Setiap kali dia melihat gadis lain yang cantik dia akan memutuskan perhubungannya dengan kekasihnya dan menjalin ikatan dengan yang lain. Perbuatannya itu membuat dirinya tidak disukai oleh ramai. Namun, masih ada juga perempuan yang masih mahu cuba memikatnya. Teman-teman lelakinya pula selalu bersamanya untuk berkenalan dengan perempuan memandangkan Sham sentiasa dikelilingi perempuan.

Lagipun Sham pandai. Dia sentiasa mendapat tempat pertama dalam setiap mata pelajarannya.

“Eh Sham. Kau ni jaga-jaga sikit. Jangan jadi kaki perempuan. Nanti kena hang satu hari padan muka.” Tegur Abu teman karib Sham.

“Alah kau ni Bu. Aku bukan mencabul kehormatan mereka. Aku masih ada otak lah. Aku cuma.. alah saja-saja aje. Bila aku dapat yang betul betul sesuai baru lah aku melekat pada satu.” Jawab Sham.

“Gasakkau lah Nak asalkan kau bahagia. Ah periksa nak datang kau dah siap ke belum? Eh buat apa aku tanya kau. Gerenti kau pass punya. Otak kau bergeligar. Heran lah aku. Kau ni “playboy” tapi pandai.”

“Abu..Abu… apa kau susah. apa cikgu ajar kau dengar lepas tu dah lah. Kau tu dah siap ke belum. Jangan tak pass nanti tahun depan aku tak jumpa kau lagi susah.”
************ 

“Jangan buka kertas soalan itu dahulu. Sila tunggu arahan. Tempat duduk ini siapa duduk?” tanya Cikgu Samad di dewan peperiksaan.

“Sham Cikgu.”

“Mana dia?”

“Tak tahu pula agaknya lambat Cikgu.”

“Ingat ya semua sesiapa lambat lebih dari lima belas minit tidak dibenarkan menduduki peperiksaan.”

********** 

“Susah s.eh kertas sejarah Cikgu Samad. Si Sham mesti boleh jawab punya. Eh aah eh aku tak nampak Sham pun dia tak datang ke?” tanya Abu kepada geng-gengnya yang lain.

“Aah lah mana Sham? Dia tak call kita orang pun? Jangan-jangan dia accident tak?”

“Oi mulut nak kena cili eh. Cakap baik-baik sikit. Kau dah cuba telefon handphone dia Abu?”

“Dah. Tak ada orang angkat. Maksud aku dia off hp dia.”

“Eh lain macam aje. Apa kata kita pergi rumah dia.”

“Tapi mana kita tahu alamatnya. Kau selalu hantar dia ke bus stop aje kan.”

“Aah lah. Habis tu macam mana. Eh kau gi minta Cikgu samad alamatnya.”

************ 

“Ah ini rumahnya. Assalamualaikum.” 
Pintu diketuk berkali-kali tapi tiada yang membukanya.
“Assalamualaikum,”mereka memberi salam beramai-ramai mengetuk pintu.
“Lu mau cari itu Sham ah?” seorang lelaki tua berbangsa cina mencerlah.
“Ya apek tahu mana itu Sham pergi?”
“Tadi gua nampak ada ambulans datang bawak itu Sham pergi hospital.”

Teman-teman Sham memandang sesama sendiri..

“Sham masuk Hospital?” Abu tanya Apek itu.

“Gua tak tahu apa pasal tapi gua tahu dia masuk Itu hospital becar punya. Apa itu general Hospital.”

“Terima kasih ya Apek.” Jawab mereka lalu bergegas ke van dan menuju ke hospital.
*************** 
“Sham!!!” teriak teman-teman Sham bila sampai ke wad Sham.

“Assalamualaikum makcik.” 

“Wa’alaikumsalam,” jawab Ibu Sham yang sedang duduk disebelah katil Sham sambil memegang tangan Sham.

“Awak ni semua kawan sekolah Sham ya?” tanya Ibu Sham.

“Ya makcik. Kenapa dengan Sham Makcik?” tanya Abu dengan penuh kehairanan.

“Sham tak beritahu kamu semua ke?”
“Beritahu apa makcik?”

“Sham dihidap bara otak semenjak umurnya 18 tahun. Dia sudah pergi rawatan setiap bulan tapi memang nasibnya begini. Penyakitnya semakin teruk.” Cerita Ibu Sham terisak-isak.

Teman Sham memegang tangan satu sama lain. Mereka tidak sangka sama sekali Sham, lelaki yang ceria dan “playboy” dan juga pandai di kolej itu mengidap penyakit itu.

Mereka mendekati Sham lalu memegang tangan Sham. Sham masih terlantar di katil tanpa bergerak. Bermacam-macam tube dimasukkan ke tubuh Sham. Air mata teman-teman Sham tidak dapat bertahan. Setitik demi setitik mengalir ke pipi masing-masing. Mereka tidak dapat menahan sebak di dada melihat keadaan teman karib mereka. Keadaan Sham semakin teruk. Doktor mengesahkan Sham tidak dapat hidup lama. Baranya telah merebak ke seluruh badannya.Cita-citanya menjadi seorang guru tidak tercapai. Tuhan lebih menyayangi dirinya.

Pemergian Sham menjadi suatu perangsang untuk mereka berjaya dalam hidup. Kecekalan hati Sham menghadapi liku-liku hidup membuat mereka sedar tentang kehidupan. Sham tetap dalam ingatan setiap penuntut di kolej itu. Kini semua penuntut kolej Townsville menjadi seorang guru namun bagi mereka Sham lah guru besar mereka selama-lamanya.

SHAM

YANG LELAKI SUKA DAN TAK SUKA

Lelaki suka: 

Sikap kelakar 
Budi pekerti dan kesopanan 
Murah hati 
Senyuman manja 
Pandai memasak 

Pandai dalam mengenakan pakaian 
Penampilan/imej yg sesuai dengan citarasanya 
Tak mudah naik angin 
Seorang wanita yg sanggup meminjamkan keretanya pada lelaki bila kereta laki tersebut rosak 
Tak terlalu seksi dalam berpakaian 
"Tak apalah,tadi U dah belanja I makan, jadi sekarang biar I belanja tiket wayang" 
Wanita yg dapat menjalin hubungan rapat dengan ibu atau keluarganya 
Berwawasan atau bercita-cita tinggi 
Mempunyai keyakinan diri yg tinggi 
Tahu menjaga maruah diri. Bersemangat dan tak mudah mengalah dalam situasi yg tertekan. 
Sentiasa berada di sisinya saat duka dan gembira 
Tak berleter walau terpaksa menghantar lelaki ke lapangan terbang pada 2 pagi 
Sediakan secawan teh atau kopi tanpa disuruh oleh lelaki 
Wanita yg mengambil berat tentang lelaki 
Sikap keibuan 
Sukakan kanak-kanak 
Suara lembut tanpa dibuat2 
Pandai membawa diri. Tak kekok dibawa ke mana pun 
boleh dibawa berbincang dan memberi pendapat 
memberi sokongan moral dlm apa jua usaha yg dilakukan lelaki 
tak memperkecilkan kelemahan lelaki sebaliknya menerima seadanya diri lelaki tersebut 
tahu bersyukur 
pandai berjimat-cermat 
tak mengharapkan lelaki dalam semua hal 


Lelaki Tak Suka 

Wanita yg suka mengumpat 
sombong dan bongkak 
menunjukkan sikap yg terlalu memiliki 
hisap rokok 
"Kau ni macam orang tiga suku!"Mengutuklah tu... 
Wanita yg melayan lelaki seperti alas kaki 
wanita yg suka menunjuk2 utk dapatkan perhatian 
"Tak bolehkah U lakukan sesuatu yg betul!" 
"Jgn cuba beritahu I apa yg patut I lakukan dan yg tak patut I lakukan.." 
wanita yg hipokrit 
pembohong dan suka mencari alasan 
terlalu ingin mengetahui hal peribadi si lelaki 
sukar buat keputusan terutamanya hal berkenaan hubungan mereka 
kurang sifat kasih sayang walaupun terhadap binatang 
pengotor dan pemalas 
tak bertanggungjawab langsung 
tak pandai mengemas 
terlalu bebas dan kuat bersosial hingga tiada batasan pergaulan 
kuat berleter walau hal remeh temeh 
boros berbelanja 
tak tahu memasak 
sikap manja yg terlalu menyakitkan hati 
"Queen Control" atau suka mengarah2 
tak pandai bergaya atau selekeh 
suka bermekap tebal sehingga hilang keayuan asli 
suka mengungkit2 hal-hal lalu 
panas- baran 
kuat merajuk dan sukar dipujuk 
terlalu pendiam sehingga susah utk berkomunikasi 
tak mahu mengakui kesilapan dan ego 


SHAM

CINTA ATAU SAYANG

Telah ku baca hampir semua artikel yg menyerupai masalah diri...namun tiada satu pun yg mampu melenyap dan menjawab persoalan di hati....


Dia yg ku kenal....
seorang yg tegas, bersikap terbuka yakni boleh menerima apa saja kritikan dan teguran yg membina, malah memintanya pula...
Kerana katanya x mahu menganggap diri serba sempurna...
Keupayaannya memimpin telah terbukti, apatah lagi hubungannya dgn anak2 pimpinannya cukup disenangi.
Tak tahu sejak bila diri ini semakin hampir dgnnya... jika dulu krn ketegasan dan sikap terbukanya... tapi kini seolah2 ada sesuatu dlm jiwanya!
Hubungan pd awalnya berjalan biasa, walaupun ada kala hati ini tercuit jua.
Lantas, ku lontar jauh2 ke lubuk jiwa kerna bimbang dapat dihidu dan dirasakannya.
Apa yg ku takuti seandainya rahsia ini terbongkar nanti, sedangkan di hatinya x pernah merasai apa yg aku rasai....
Yg lebih menghairankan, kami mampu berkongsi rasa, meluahkan masalah di hati, dan sama2 memahami dan mengetahui ciri2 pilihan di hati!
Dan... mmg tepat dia menepati ciri2 ini...
Dalam masa yg sama, aku cuba berkias, namun bila hampir jelas kiasanku, lekas2 ku tepis kerana mahkota malu tetap ku jaga rapi.... walaupun di hati ini seakan2 meronta agar dia tahu siapakah yg berjaya mencuri hati...
Pernah dihulurkan bantuan utk membantu mencari 'si peneman diri' tapi.... adakah benar dirinya masih tidak tahu dirinyalah pilihan di hati!
kepada teman2 ku curahkan rasa, pelbagai nasihat dan panduan yg telah ku terima...
"Tanyalah pd diri adakah benar cinta atau sayang semata?"
"Biarkan dirinya menyedarinya dgn sendiri...",
"Jika benar dia turut merasakannya, maka dia akan menuju ke arahmu...",
"Fikirkanlah perkara yg lebih utama dan berkepentingan dahulu..", dan pelbagai lagi saranan, pesanan mahupun nasihat tersemat di dalam hatiku....
Terjadinya satu peristiwa lantaran kesilapan diri menyebabkan aku semakin jauh daripadanya.... Kadang kala ingin aku putarkan kembali masa2 yg lalu agar segala2nya berjalan spt dahulu... tapi ia tidak mungkin terjadi kerana aku kini tahu dan faham itu bukanlah cara terbaik sbg seorg muslimah yg benar2 ingin menghayati ajaran Islam.....
Apakah yg wajar ku lakukan?
Yg paling utama.... tindak-tandukku nanti masih lagi di atas landasan Islam yg sebenar, tidak terpesong dan tidak tersasar!
Bantulah diri ini dlm menguraikan gelora di hati....
Kerna yg paling ditakuti bukanlah diri ini ditolak nanti tetapi kemurkaan Allah kerana mengganggu hambaNya yg sejati!...

"YA ALLAH, KURNIAKANLAH KEPADAKU CINTAMU DAN CINTA ORG YG MENCINTAIMU...."

SHAN

SURAT ADAM UNTUK HAWA

Ohh Adam...

Adam... Maafkan aku jika coretan ini memanaskan hatimu. sesungguhnya aku adalah Hawa, temanmu yang kau pinta semasa kesunyian di syurga dahulu..



Ohh Adam...

Adam.. Maafkan aku jika coretan ini memanaskan hatimu. Sesungguhnya aku adalah Hawa, temanmu yang kau pinta semasa kesunyian di syurga dahulu. 

Aku asalnya dari tulang rusukmu yang bengkok. Jadi tidak hairanlah jika perjalanan hidupku sentiasa inginkan bimbingan darimu, sentiasa mau terpesong dari landasan, kerana aku buruan syaitan.

Adam... Maha suci Allah yang mentakdirkan kaumku lebih ramai bilangannya dari kaummu di akhir zaman, itulah sebenarnya ketelitian Allah dalam urusanNya. Jika bilangan kaummu mengatasi kaumku nescaya merahlah dunia kerana darah manusia, kacau-bilaulah suasana, Akam sama Adam bermusuhan kerana Hawa.

Buktinya cukup nyata dari peristiwa Habil dan Qabil sehinggalah pada zaman cucu-cicitnya. Pun jika begitu maka tidak selaraslah undang-undang Allah yang mengharuskan Adam beristeri lebih dari satu tapi tidak lebih dari empat pada masa satu waktu.

Adam...Bukan kerana ramainya isterimu yang membimbangkan aku. Bukan kerana sedikitnya bilanganmu yang merunsingkan aku. Tapi.. aku risau, gundah dan gulana menyaksikan tingkahmu. Aku sejak dulu lagi sudah tahu bahawa aku mesti tunduk ketika menjadi isterimu.

Namun...terasa berat pula untukku menyatakan isi perkara.

Adam...Aku tahu bahawa dalam Al-Quran ada ayat yang menyatakan kaum lelaki adalah menguasai terhadap kaum wanita. Kau diberi amanah untuk mendidik aku, kau diberi tanggungjawab untuk menjaga aku, memerhati dan mengawasi aku agar sentiasa didalam redha Tuhanku dan Tuhanmu. 

Tapi Adam, nyata dan rata-rata apa yang sudah terjadi pada kaumku kini, aku dan kaumku telah ramai menderhakaimu. Ramai yang telah menyimpang dari jalan yang ditetapkan. Asalnya Allah mengkehendaki aku tinggal tetap dirumah. Di jalan-jalan, di pasar-pasar, di bandar-bandar bukan tempatku. Jika terpaksa aku keluar dari rumah seluruh tubuhku mesti ditutup dari hujung kaki sampai hujung rambut.

Tapi..realitinya kini, Hawa telah lebih dari sepatutnya.

Adam...Mengapa kau biarkan aku begini? Aku jadi ibu, aku jadi guru, itu sudah tentu katamu. Aku ibu dan guru kepada anak-anakmu. Tapi sekarang diwaktu yang sama, aku kemuka menguruskan hal negara, aku ke hutan memikul senjata. Padahal, kau duduk saja. Ada diantara kau yang menganggur tiada kerja. Kau perhatikan saja aku panjat tangga di pejabat bomba, kainku tinggi menyingsing peha mengamankan negara. Apakah kau sekarang tidak lagi seperti dulu? Apakah sudah hilang kasih sucimu terhadapku?

Adam...Marahkah kau jika kukatakan andainya Hawa terpesong, maka Adam yang patut tanggung! Kenapa? Mengapa begitu ADAM? Ya! Ramai orang berkata jika anak jahat emak bapak tak pandai didik, jika murid bodoh, guru yang tidak pandai mengajar! Adam kau selau berkata, Hawa memang degil, tak mahu dengar kata, tak mudah makan nasihat, kepala batu, pada hematku yang dhaif ini Adam, seharusnya kau tanya dirimu, apakah didikanmu terhadapku sama seperti didikan Nabi Muhammad SAW terhadap isteri-isterinya? Adakah Adam melayani Hawa sama seperti psikologi Muhammad terhadap mereka? Adakah akhlak Adam-Adam boleh dijadikan contoh terhadap kaum Hawa?

Adam...Kau sebenarnya imam dan aku adalah makmummu, aku adalah pengikut-pengikutmu kerana kau adalah ketua. Jika kau benar, maka benarlah aku. Jika kau lalai, lalailah aku. Kau punya kelebihan akan manakala aku kelebihan nafsu.

Akalmu sembilan, nafsumu satu. Aku...akalku satu nafsuku beribu! Dari itu Adam...pimpinlah tanganku, kerana aku sering lupa, lalai dan alpa, sering aku tergelincir ditolak sorong oleh nafsu dan kuncu-kuncunya.

Bimbinglah daku untuk menyelami kalimah Allah, perdengarkanlah daku kalimah syahdu dari Tuhanmu agar menerangi hidupku. Tiuplah ruh jihad di dalam dadaku agar aku menjadi mujahidah kekasih Allah.

Adam...Andainya kau masih lalai dan alpa dengan karenahmu sendiri, masih segan mengikut langkah para sahabat, masih gentar mencegah mungkar, maka kita tunggu dan lihatlah, dunia ini akan hancur bila kaumku yang akan memerintah. Malulah engkau Adam, malulah engkau pada dirimu sendiri dan pada Tuhanmu yang engkau agungkan itu....

SHAN

SIAPA YANG LEBIH CERDAS?

Sama Tapi Berbeza

Ketika Raja Timur lank sedang berada di kota Akshehir, Turki, seorang ilmuan dating menjumpainya. Ilmuan itu mengemukakan kepada Timur Lank bahawa ia mempunyai sejumlah pertanyaan yang akan dikemukakan dengan bahasa isyarat. Dengan pertanyaan-pertanyaan tersebut kemampuan dan kebolehan para ilmun terpilih di kota tersebut bakal dapat diuji.

Mendengar idea yang menarik tersebut, Timur Lank lalu memanggil para tokoh dan orang terkemuka kota Akshehir. Ia meminta kepada mereka untuk memilih seseorang sebagai juru bicara dalam menjawab pertanyaan-pertanyaan yang akan diajukan oleh si ilmuan. Mereka pun mendatangi Nasruddin dan memintanya menjawab pertanyaan –pertanyaan yang akan dikemukakan oleh si ilmuan. Nasruddin merupakan salah seorang ahli bijaksana di kota itu.

Nasruddin dijemput untuk mewakili merka. Ia tak kuasa untuk menolaknya. “Baiklah, akan ku hadapi kebolehan ilmuan itu. Bila aku tak dapat menjawab pertanyaan-pertanyannya, katakanlah bahawa aku ini memang bukan seorang bijaksana dan kalian segeralah menampilkan pengganti diriku!” kata Nasruddin pada mereka.

Pada hari dan jam yang telah ditentukan, orang ramai pun berkumpul di tempatkediaman Timyr lank. Nasruddin duduk di sebelah kanan sang pemguasa tersebut.

Setelah acara “Peraduan Kepintaran” ini dibuka oleh Timur Lank, sang ilmuan berdiri dan membuat lingkaran. Lalu menghadapkan tubuhnya ke arah Nasruddin, menantikan jawapannya.

Nasruddin berdiri. Ia kemudian meletakkan tongkatnya di tengah-tengah lingkaran tersebut dan membahaginya menjadi dua. Ia lalu menatap mata si ilmuan. Kemudian membuat garis lain dan membahagikan lingkaran tersebut menjadi empat bahagian. Kemudian ia memberi isyarat ke satu arah sekali dan ke arah lain tiga kali. Muka si ilmuan ditatapnya.

Si ilmuan pun membuka kedua tangannya dan memberi isyarat dengan tangannya ke atas. Nasruddin memberi isyarat sebaliknya dengan membuka jari-jarinya, menggerak-gerakkan, dan memberi isyarat ke bumi. 
Si ilmuan kemudian meletakkan tangannya di tanah seakan sedang terbang. Kemudian ia memberi lagi isyarat ke arah perutnya, seakan-akan mengeluarkan sesuatu dari perutnya. Nasruddin pun mengeluarkan sebutir telur dari poketnya dan menggerak-gerakkan kedua tangannya seakan sedang terbang.

Peraduan kepintaran selesai. Si ilmuan kagum dengan jawapan-jawapan Nasruddin, mereka berdua bersalaman. Lalu, Raja timur Lank bersama mereka yang hadir juga memberi ucapan selamat kepada Nasruddin. Beberapa orang bertanya pada ilmuan, “Bolehkah anda menjelaskan isyarat-isyarat tadi?”

“Saya memberi isyarat bahawa bumi bulat. Nasruddin membuat garis bahawa bumi dibahagi dua, separuh selatan dan separuh lagi utara. Lalu dibahaginya empat, satu bahagian kering dan tiga bahagian yang lain berisi air. Saya kemudian memberi isyarat ke atas, dengan maksud bahawa dari bumi tumbuh aneka tanaman dan tumbuhan. Nasruddin memberi isyarat dengan tangannya ke bawah, dengan maksud bahawa turunnya hujan dan panas matahari membantu terjadinya kehidupan di bumi.

Saya kemudian memberi isyarat bahawa beranak pinaknya makhluk di bumi antara lain melaului proses kelahiran. Nasruddin membenarkan dengan mengeluarkan sebutir telur dari poketnya, sebagai isyarat bahawa pendapatku benar. Sedang telur yang dikeluarkan dari poketnya adalah sebahagian dari makhluk tersebut!” Demikian si ilmuan memberi penjelasan terperinci.

Selepas mendapat penjelasan daripada si ilmuan, giliran Nasruddin diminta menjelaskan. Sambil tersenyum ia menjelaskan, “Menurutku, orang itu kelaparan. Kalian telah mensia-siakan waktuku kerana mempertemukan aku dengannya. Ia memberi isyarat kepadaku bahawa ia mempunyai roti bulat. Aku pun memberi isyarat kepadanya agar ia membahagi roti tersebut menjadi dua bahagian, separuh untukku dan separuh lagi untuknya.

Ternyata ia tidak memahami isyaratku. Aku pun memberi isyarat kepadanya agar membahagikan roti itu menjadi empat bahagian, satu bahagian untuknya dan tiga perempat bahagian lainnya untukku. Ia setuju dengan isyarat mengangguk-anggukkan kepalanya.
Kemudian ia memberi isyarat pada sebuah periuk di atas api berisi beras. Aku memberi isyarat kepadanya agar menambah dengan bumbu, agar sedap. Ia lalu berjalan di atas jari-jarinya sebagai isyarat bahawa ia kelaparan, apalagi setelah mendengar masakan yang lazat. Aku memberi isyarat bahawa diriku lebih lapar dari dia. Sebab, sebelum berangkat ke sini, aku hanya mendapat hidangan makan pagi daripada isteriku, berupa sebutir telur, kerana tak punya waktu lagi untuk segera berangkat ke sini,telur itu ku bawa.”
Ledakan ketawa pun muncul selepas mendengar penjelasan Nasruddin. Walaupun maknanya berbeza, tapi isyarat yang digunakan oleh si ilmuan dengan yang digunakan oleh Nasruddin adalah sama.

                                                         SHAN
Doa Imam Ahmad mustajab

PADA suatu hari seorang pemuda mengetuk pintu rumah Al Imam Ahmad bin Hambal. Pada waktu itu, Imam sedang duduk santai di rumahnya. Mendengar ada suara ketukan pintu Imam Ahmad segera bertanya: “Siapa yang mengetuk pintu itu ?”


Selepas pintu dibuka ternyata yang datang adalah seorang pemuda. Ia bermaksud ingin menemui Imam Ahmad. Selepas berhadapan dengan Imam itu, pemuda berkenaan berkata: “Ya Imam, ibuku mengirim aku ke sini untuk menemui Imam. Ia terkena penyakit lumpuh. Kami sudah pergi berubat ke mana-mana tetapi belum juga berhasil. Kini ia mengirimku ke mari untuk didoakan oleh bapa Imam.”

Al Imam bertanya kepada pemuda itu: “Siapa yang memberitahu kepadamu bahawa doaku mustajab? Pulanglah kepada ibumu dan mintakan doa kepadanya untuk kita semua!”

Mendengar perkataan Imam yang seakan tidak ingin mengabulkan permintaan ibunya, pemuda itu keluar rumah dan menangis.

Melihat peristiwa itu, ibu Imam menemuinya dan bertanya, “Mengapa engkau menangis, nak?” Pemuda itu menjawab: “Ibuku mengirim aku ke sini untuk diberi doa oleh Imam atas derita yang dialaminya. Namun ternyata Imam tidak mendoakannya...”

Mendengar penuturan keliru pemuda itu, ibu Imam Ahmad menjelaskan: “Tadi Imam sudah mendoakan ibumu, nak. Percayalah. Kini pulanglah engkau ke rumah.”

Setiba di rumah, pemuda itu sangat terkejut melihat ibunya sudah sihat dan dapat berdiri dan ibu pemuda itu yang membukan pintu untuknya.

Meraikan tetamu sebahagian akhlak Islam

KUNJUNG mengunjung sangat dituntut oleh Islam untuk mengeratkan hubungan silaturrahim, tidak kira semasa musim perayaan atau sebaliknya. Hubungan yang sudah terjalin tentunya lebih mengeratkan persahabatan atau kekeluargaan dengan layanan sewajarnya.


Dalam hal ini, Islam menggariskan beberapa panduan perlu diikuti iaitu antaranya ialah:

  Ketibaan tetamu disambut dengan senyuman, bersalaman serta menjemputnya duduk di tempat selesa.

  Bertanya khabar serta berbual-bual dengan tetamu tentang perkara yang menyenangkan. Layanlah tetamu bercakap mengikut bidang dan taraf fikiran mereka. Elakkan daripada menyentuh perkara yang tidak menyukakannya.

  Menyegerakan hidangan makanan dan minuman. Sekiranya kita menjemput, beberapa orang dalam satu undangan, kalau ada yang belum tiba tetapi waktu yang dijanjikan sudah berlalu, hendaklah menghidangkan untuk yang hadir dulu.

  Hidangkan makanan paling enak yang mampu disediakan atau setakat dengan niat untuk membanggakan.

  Janganlah angkat hidangan sehingga selesai tetamu makan.

  Tidak membezakan layanan terhadap tetamu mengikut peraturan pangkat. Begitu juga layanan baik bagi tetamu yang bukan Islam. Bahkan patut diberi perhatian dan keistimewaan dengan layanan baik dan memberi hadiah.

  Apabila tetamu hendak balik, iringilah mereka keluar hingga ke pintu rumah atau kenderaan mereka. Serta iringi kepulangan mereka dengan doa dan ucapan yang baik.

Di samping itu, cara-cara bertamu pula perlu diikuti dengan cara sedemikian. Antaranya ialah:

  Memberi salam sebelum masuk ke rumah, bertanya khabar dan duduk di mana ada tempat kosong atau di tempat yang disediakan tuan rumah.

  Seelok-eloknya bawalah buah tangan agar tidak menyusahkan tuan rumah serta untuk menggembirakannya.

  Jangan bertamu terlalu lama hingga menyusahkan tuan rumah atau terlalu sekejap sehingga tuan rumah tergesa-gesa hendak menghidang.

  Hendaklah mengawal pandangan mata, tidak meninjau ke sana ke mari. Sikap ini mungkin tidak digemari tuan rumah. Elakkan duduk menghadap pintu bilik tidur tuan rumah atau ahli keluarganya.

  Tidak menunjukkan sikap ternanti-nanti hidangan seperti sering menoleh ke arah dapur kerana ini menandakan kita seorang perakus.

  Menghiburkan hati tuan rumah dengan kata-kata penghargaan dan terima kasih. Lebih elok kita mengajak pula tuan rumah untuk menziarahi kita nanti

Islam, Sains & Teknologi: Ion negatif membantu kumpul tenaga tubuh manusia

ADA dua benda diperlukan untuk menghasilkan tenaga kepada badan manusia iaitu glukos dan oksigen. Oksigen ialah nutrisi paling penting. Kira-kira 80 peratus badan mengandungi oksigen dan oksigen juga sebahagian daripada air, lemak dan protein. Kekurangan boleh menyebabkan kematian dalam beberapa minit saja.


Sindrom keletihan kronik dan kesakitan otot boleh disebabkan kekurangan oksigen. Oksigen diperlukan oleh semua sel untuk metabolisme. Oksigen itu dibawa ke seluruh tubuh badan melalui pembuluh oleh sel darah merah. Apabila pembuluh menjadi semakin sempit, sel darah merah melepaskan oksigen supaya ia dapat menembusi dinding kapilari kepada sel sekitarnya.

Ukuran lebar kapilari ini hanya empat mikron, manakala sel darah merah berukuran lapan mikron pada garis pusat. Dengan demikian sel darah merah dipaksa meloloskan diri melalui kapilari sempit. Hal ini mengakibatkan laluan tersumbat. Oksigen tidak dapat dibekalkan kepada sel yang menyebabkan sel tidak dapat berfungsi baik dan asid laktik pula akan dihasilkan.

Satu tanda keletihan kronik ialah kesakitan pada otot selepas membuat sedikit riadah. Pesakit yang mengalami schizophrenia juga didapati kekurangan oksigen pada bahagian depan otak mereka.

Bagaimanakah dapat kita atasi kekurangan oksigen yang dibekalkan kepada sel ini ? Oksigen amat penting untuk kesihatan apatah lagi oksigen diperlukan untuk mengatasi keletihan, Kita perlu melipatgandakan cara-cara untuk menambah keupayaan kita mengguna oksigen.

Kebanyakan manusia menggunakan kurang 1/3 keupayaan paru-paru. Riadah membabitkan pergerakan fizikal dan pernafasan dapat meningkatkan penggunaan keupayaan paru-paru yang boleh membawa oksigen kepada tisu dan memperbaiki tahap kuasa.

Riadah yang sesuai dengan tujuan demikian termasuk senamrobik, berenang, mengayuh basikal, berjoging serta berjalan cepat yang semuanya memerlukan bernafas lebih dalam dan baik.

Malah, kita sering menganggap pernafasan sebagai sesuatu yang remeh. Namun kita lupa bahawa tradisi kuno sering memberi tumpuan kepada pentingnya bernafas dengan baik. Contohnya, ketika berasa resah dan bimbang, nafas menjadi pantas dan pendek. Tidak banyak oksigen yang masuk ke dalam paru-paru. Di sebaliknya, apabila emosi berubah dan berasa bahagia, pernafasan semakin mendalam dan lambat. Banyak oksigen yang disedut ke dalam paru-paru. Oksigen ini dapat tenteram minda dan menyantaikan badan.

Menurut beberapa penyelidik kesihatan, pernafasan yang lambat dan mendalam begini mungkin dapat memanjangkan umur anda! Pernafasan mendalam dan nadi lambat ialah antara tanda kesihatan yang baik.

Selain pernafasan, udara yang disedut ketika pernafasan juga memainkan peranan dalam kesihatan. Menurut falsafah yoga, udara yang kita sedut itu mengandungi prana iaitu tenaga berkait rapat dengan kehidupan. Dengan melakukan aktiviti pernafasan secara sedar, kita dapat mengumpul prana ini untuk menyegarkan badan dan minda.

Bidang sains masih membuat penyelidikan tentang tenaga prana ini. Beberapa ahli sains berpendapat bahawa prana ini ada hubungan dengan ion yang ada dalam udara. Ion negatif mempunyai kesan positif kepada kita, manakala ion positif membawa kesan negatif.

Ion positif akan hadir ketika angin kencang dan ribut. Angin kencang begini dikatakan boleh membuat manusia berasa gelisah dan resah. Selepas ribut reda, atau apabila berada berdekatan air terjun, udara dipenuhi ion negatif. Kita berasa santai dan selesa, malah ion negatif ini dapat membantu kita mengumpul tenaga kehidupan.

Betapa hebat ciptaan Allah yang memberi segala manfaat dan kelebihan untuk kegunaan makhluknya di muka bumi ini. Dari sehalus-halus ciptaan sehingga sebesar-besar ciptaan Ilahi, semua mempunyai peranan dan hala tujunya.

Kualiti guru penentu kecemerlangan 

Oleh Lokman Ismail 

TANGGUNGJAWAB guru semakin mencabar. Sesungguhnya, tugas guru bukan setakat mengajar di dalam bilik darjah dengan sukatan pelajaran yang ditetapkan, tetapi merangkumi semua aspek pendidikan rohani dan jasmani kepada pelajarnya.


Oleh itu, kejayaan guru melaksanakan tugas bukan semata-mata diukur berdasarkan kepada keputusan peperiksaan pelajarnya, sebaliknya merangkumi keseluruhan pembentukan diri pelajar. Ia selaras dengan matlamat kerajaan untuk melahirkan generasi pelajar berkualiti dan cemerlang dalam semua aspek. 

Sesungguhnya kecemerlangan negara pada masa depan adalah hasil yang diusahakan oleh guru hari ini. Malah guru juga dianggap pemimpin masyarakat setempat yang memainkan peranan membina kehidupan lebih sempurna.

Guru biasanya dipilih menjadi pemimpin persatuan belia, ahli jawatankuasa masjid, ahli jawatankuasa kebajikan dan seumpamanya. Kedudukan guru dipandang tinggi sesuai dengan tahap ilmu dan peranan mendidik anak bangsa.

Penghormatan yang diberikan ahli masyarakat kepada guru adalah bertepatan dengan sabda Rasulullah bermaksud: “Kelebihan orang yang berilmu atas orang abid (yang banyak ibadatnya) ialah seperti kelebihan bulan pada malam purnama dari bintang-bintang yang lain.” (Hadis riwayat Abu Daud dan Tarmizi). 

Sesuai dengan penghormatan dan pengharapan pelajar serta masyarakat terhadap peranan yang mampu disumbangkan guru, adalah sangat penting guru mempersiapkan diri untuk menjalankan tugas yang berat ini. 

Perkara penting perlu dilakukan guru ialah mempertingkatkan penguasaan ilmu dan kemahiran berkaitan kehidupan hari ini. Pada tanggapan masyarakat, seseorang guru berkebolehan dalam semua bidang yang diperkatakan umum. 

Perkembangan bidang ilmu berlaku dengan pantas dan amat luas. Perkara baru hari ini mungkin sudah menjadi lapuk keesokannya. Guru sebagai penyebar sumber ilmu perlu sentiasa memahami konsep ilmu yang sentiasa berkembang. 

Oleh itu, pencarian ilmu baru di kalangan guru mesti diteruskan tanpa henti. Guru perlu berpegang kepada konsep menuntut ilmu sepanjang masa. Guru perlu sentiasa memperoleh sumber ilmu baru kerana mereka yang bertanggungjawab menyebarkan semula kepada pelajar dan orang ramai.

Tidak rugi guru terus belajar kerana itu untuk dirinya sendiri. Semakin tinggi ilmu dimiliki, semakin tinggi darjat seseorang di sisi Allah. Firman Allah bermaksud: “Allah meninggikan darjat orang-orang yang berilmu di antara kamu, dan orang yang diberi ilmu pengetahuan agama (dari kalangan kamu) beberapa darjat.” (Surah al-Mujadalah, ayat 11).

Jika sekiranya guru pasif dalam mencari ilmu baru, sudah pasti apa yang mampu disampaikan kepada pelajar sekadar apa yang dipelajari ketika guru belajar di universiti atau maktab perguruan dulu. 

Ilmu dan kemahiran itu sudah tentu banyak yang berubah dan mungkin tidak sesuai lagi untuk dipakai pada masa kini. Bahkan banyak perkara yang ada hari ini belum lagi diperkenalkan pada masa lalu. Justeru guru perlu sentiasa mengemaskini tahap ilmu dan kemahiran mereka untuk disesuaikan dengan keadaan sekarang.

Guru berkualiti memberikan satu tahap kecemerlangan sistem pendidikan negara. Negara memerlukan generasi akan datang berilmu dan berwawasan untuk membina sebuah negara maju.

Jika guru tidak mahu melalui anjakan ilmu, mereka akan menghadapi masalah besar untuk berdepan dengan pelajar yang semakin ke hadapan dari segi penguasaan ilmu. Sekarang ini sudah ada pelajar menguji kemampuan guru dengan mengemukakan soalan yang sebenarnya mereka ketahui jawapannya.

Jika guru sering mengingatkan pelajar agar banyak membaca, menggunakan kemudahan teknologi maklumat, mengikuti bengkel dan kursus, berbincang dan membuat rujukan, maka perkara sama juga perlu dilakukan oleh guru.

Ilmu dan kemahiran tidak diperoleh tanpa dilakukan usaha mendapatnya dengan aturannya. Sekarang ini, kaedah mencari ilmu tiada sempadan. Untuk belajar tidak perlu mengembara ke tempat jauh semata-mata untuk menuntut ilmu kerana kini ia boleh mengembara melalui gerbang siber untuk mencari guru dan mengutip banyak ilmu.

Firman Allah bermaksud: “Allah memberikan hikmah kebijaksanaan (ilmu yang berguna) kepada sesiapa yang dikehendaki-Nya (menurut aturan). Dan sesiapa yang diberikan hikmah itu, sesungguhnya diberi kebaikan yang banyak. Dan tiadalah yang dapat mengambil pengajaran (peringatan) melainkan orang yang menggunakan akal fikirannya.” (Surah al-Baqarah, ayat 269).

Sehubungan itu, guru perlu sentiasa berusaha mengemaskini ilmu dimiliki agar mampu memberikan ilmu terkini kepada pelajar. Melalui cara itu saja dapat memastikan guru mempunyai keyakinan untuk berdepan dengan tugas berat ini.

Guru menanggung amanah besar atas kepercayaan bahawa mereka akan melaksanakan tugas itu dengan bersungguh-sungguh. Secara sedar seluruh masyarakat meletakkan satu harapan amat besar agar guru dapat mendidik pelajar menjadi insan berilmu dan berperibadi mulia.

Jangan sampai dikatakan ‘guru kencing berdiri, murid kencing berlari’. Sebab itu, jika guru merokok, pelajar juga akan merokok dan lebih teruk lagi terbabit dengan dadah. Jika guru sering masuk lewat ke kelas, pelajar pula mungkin terus ponteng kelas. Sebab guru sendiri tidak ikut peraturan jalan raya, murid pula menjadi pembuli jalan raya dan pelumba haram.

Kerana itu keikhlasan guru melaksanakan tugas amat penting. Tanggungjawab guru bukan sekadar pada waktu persekolahan, bahkan sepenuh masa hidupnya adalah seorang guru. Justeru guru diumpamakan lilin yang membakar diri sendiri. Penghormatan untuk guru dalam masyarakat amat tinggi. Sekali seseorang itu menjadi guru.

DOA MELAYU

Ya Allah, kami memohon kepadaMu kebaikan sama ada yang kami telah tahu atau yang belum kami ketahui, kurniakan kami nikmat dan rahmat yang berpanjangan, tubuh badan yang sihat, akal fikiran yangs ejahtera, semangat yang membara bagi mempertingkatkan kualiti kerja. 

Ya Allah, kami mohon perlindunganMu dari segala keburukan, hasad dengki dan iri hati, sama ada kami telah tahu atau yang belum kami ketahui, ya Allah, lembutkan dan satukanlah jiwa-jiwa hambaMu ini, agar wujud kesepakatan dan kesefahaman antara kami, bagi menunaikan tugas yang diamanahkan, dengan lebih berkesan, meneruskan khidmat bakti kepada agama, bangsa dan negara.

Ya Allah, bukakanlah ke atas kami hikmatMu 

dan limpahilah ke atas kami khazanah rahmatMu, 

wahai Tuhan Yang Maha Pemurah lagi Maha Penyayang. 

Wahai Tuhanku, tambahkanlah ilmuku dan luaskanlah kefahamanku. 

Wahai Tuhanku, lapangkanlah dadaku dan mudahkanlah urusanku

Ya Allah, aku berlindung denganMu daripada ilmu yang tidak diamalkan 

Aku berlindung denganMu daripada ilmu untuk kemegahan 

Tuhan, ilmu itu adalah cahaya penyuluh kehidupan 

Jangan pula kehidupan orang tersuluh, kehidupanku kegelapan 

Tuhan, aku memohon kepadaMu janganlah ilmu itu menjadi beban 

Di akhirat kelak menjadi hujjah dan saksi mengapa aku tidak amalkan 

Ya Allah, aku memohon kepadaMu bertambah amalku 

Jangan sampai usahaku orang lain selamat, aku tidak 

Ya Allah, aku berlindung denganMu daripada ilmu untuk mujadalah 

Bukan membantuku untuk beribadah dan bertaqwa 

Tuhan, aku berlindung denganMu jangan sampai ilmuku melaknatku semula 

Kerana bermegah-megah dan tidak amalkan 

Jadikanlah aku bertambah-tambah ilmu bertambah dekat dengan Tuhan 

Bertambah ilmu bertambah ibadah dan amalan 

Tuhan, jadikanlah ilmuku boleh memimpin diri dan orang lain 

Boleh menyuluh hatiku dan menyuluh hati orang 

Seterusnya jadikanlah ilmu itu sentiasa memberi manafaat dan syafaat

DOA MESYUARAT 

Ya Allah, kami mohon limpah kurnia dan ehsanMu, anugerahkan kami ilmu yang bermanfaat, hati yang khusu'. amalan yang Engkau terima, rezeki yang luas, jalan yang lurus yang Engkau redhai, bukakanlah pintu hati kami, agar kami sentiasa mendapat taufiq dan hidayah, mampu membuat keputusan dengan tepat, selari dengan kehendakMu ya Allah, untuk membina insan rabbani yang berkualiti dan masyarakat cemerlang, di samping memperoleh rahmat dan keredhaanMu. 

Ya Allah, terimalah segala kerja dan khidmat bakti kami dengan sempurna, sebagai amal ibadat kami kepadaMu.

DO'A UNTUK ORANG TUA 

Ya Allah, rendahkanlah suaraku bagi mereka, 

Perindahlah ucapanku di depan mereka. 

Lunakkanlah watakku terhadap mereka dan 

Lembutkanlah hatiku untuk mereka. 

Ya Allah, berilah mereka balasan yang sebaik-baiknya 

atas didikan mereka padaku dan 

Pahala yang besar atas kesayangan yang 

Mereka limpahkan padaku, 

Peliharalah mereka 

Sebagaimana mereka memeliharaku. 

Ya Allah, apa saja gangguan yang telah mereka rasakan, 

atau kesusahan yang mereka derita karena aku, 

atau hilangnya sesuatu hak mereka karena perbuatanku, 

jadikanlah itu semua 

penyebab rontoknya dosa-dosa mereka, 

meningginya kedudukan mereka dan 

bertambahnya pahala kebaikan mereka dengan 

perkenan-Mu, ya Allah sebab hanya Engkaulah 

yang berhak membalas kejahatan dengan 

kebaikan berlipat ganda. 

Ya Allah, bila magfirah-Mu telah mencapai mereka sebelumku, 

izinkanlah mereka memberi syafa'at untukku. 

Tetapi jika magfirah-Mu lebih dahulu mencapai diriku, 

maka izinkahlah aku memberi syafa'at untuk mereka, 

sehingga kami semua berkumpul bersama 

dengan santunan-Mu di tempat 

kediaman yang dinaungi kemulian-Mu, 

ampunan-Mu serta rahmat-Mu. 

Sesungguhnya Engkaulah yang memiliki Karunia Maha Agung, 

serta anugerah yang tak berakhir dan Engkaulah yang Maha Pengasih Di antara semua pengasih.

Doa meniti 40an 

“ Kami perintahkan kepada manusia supaya berbuat baik kepada dua orang ibu bapanya, ibunya mengandungnya dengan susah payah (pula). Mengandungnya sampai menyapihnya adalah tiga puluh bulan, sehingga apabila dia telah dewasa dan umurnya sampai EMPAT PULUH TAHUN ia berdoa: 

‘ Ya Tuhanku, tunjukilah aku untuk mensyukuri ni’mat Engkau yang telah Engkau berikan kepadaku dan kepada ibu bapaku dan supaya aku dapat berbuat amal yang saleh yang Engkau redhai; berikanlah kebaikan kepadaku dengan memberi kebaikan kepada anak cucuku. Sesungguhnya aku bertaubat kepada Engkau dan sesungguhnya aku termasuk orang-orang yang berserah diri.’” (Surah Al Ahqaaf:15) 

(Doa ini ditunjukkan oleh seorang akhawat kepada ana melalui Tafsir Al Azhar semasa memberi ceramah untuk mereka di Pulau Pinang baru-baru ini. Semoga Allah menyinari lagi cahaya di dadanya dan menjadi pelita untuknya dan ahlinya). 

Peringatan dari Allah ini ditujukan kepada kita agar berkewajiban menghormati, menjaga dan melayan kedua ibu bapa kita apabila tiba masanya mereka pula memerlukan penjagaan dari kita. 

Umur 40an inilah kita menghadapi tuntutan tarik tali dari dua pihak yang wajib kita layaninya. Satu dari keluarga sendiri (belaian dari isteri dan anak-anak) dan satu lagi dari ibu dan bapa yang telah tua. Kita lelaki berkewajipan menjaga ibu bapa kita sedangkan zaujah kita apabila telah berkahwin dengan kita, ketaatan dia hanya kepada kita. Walau bagaimanapun jika isteri kita ini tiada abang atau adik lelaki yang dapat menjaga ibu dan bapanya, maka kitalah bersama-sama dengannya memikul tanggungjawab ini. 

Rungutan dari isteri yang mengatakan “Isy dia asyik ikut cakap emaknya aje” boleh kita hindarkan (if any) dengan menerangkan kewajipan kita dan penuhilah keperluan keluarga sendiri, kemudian keperluan emak dan ayah, kemudian kehendak keluarga sendiri dan kemudian kehendak amak dan ayah. 

Contoh yang dimaksudkan keperluan ialah anak isteri hendak makan sebab lapar tetapi kehendak mereka pada pagi itu ialah roti canai, nasi lemak Keperluan tidak boleh kompromi tetapi kehendak boleh dibawa berbincang agar sesuai mengikut selera, masa dan keupayaan. 

Maka bergitulah juga kita menjaga kedua ibu bapa dan keluarga sendiri.  Penuhilah keperluan mereka dahulu dan ajak berbincanglah mengenai kehendak kedua institusi ini agar kita boleh memberikan ruang secukupnya untuk kerja-kerja dakwah yang juga kewajipan kita. Gunakanlah strategi ini untuk mengimbangi titian kita yang pemberatnya ada di kedua-dua penghujung titi 40an ini. 

Jika kita dapat imbangi dengan baik, pastinya kita terpelihara dari peringatan Allah dalam mencintai kedua institusi ini yang terdapat di dalam Surah At Taubah; 

“Katakanlah ‘Jika bapa-bapa, anak-anak, saudara-saudara, isteri-isteri, kaum keluarga kamu,............... adalah lebih kamu cintai daripada Allah dan RasulNya dan dari berjihad di jalanNya, maka tunggulah sampai Allah mendatangkan keputusanNya. Dan Allah tidak memberi petunjuk kepada orang-orang fasik ‘”. (At Taubah: 24) 

Allah akan menimpa “midlife crisis” dan tidak diberinya petunjuk untuk menghadapi krisis ini jika kita tidak mengimbangi cinta di antara jihad, keluarga sendiri dan orang tua kita. 

Oleh itu JIM perlulah juga menerima keuzuran ahlinya yang sedang menjaga kedua ibu bapa atau mertua dan mengiktiraf mereka untuk dikecualikan terlibat dalam beberapa aktiviti. Tetapi jangan sampai terlajak melanggari peringatan Allah seperti ayat di atas tadi. Jawapan yang terbaik sekali ialah sebagaimana ditunjukkan oleh Pak Abu dengan membawa ayahnya terlibat menjadi ahli JIM dan bersama-sama berkempen malah mengail bersama-sama sambil mengimbau kembali peristewa silam bersamanya. Allahu Akbar!.

Title: Tips Doa Untuk Kekasih Dari Wanita

 Description:
Dengan nama Allah yang Maha pengasih lagi Maha penyayang 

Ya Allah... 

Seandainya telah engkau catatkan... 

Dia milikku tercipta buatku? 

Satukanlah hatinya dengan hatiku? 

Titipkanlah kebahagiaan antara kami? 

Agar kemesraan itu abadi? 

Ya Allah? 

Ya Tuhanku yang Maha Mengasihi? 

Seiringkanlah kami melayari hidup ini.. 

Ketepian yang sejahtera dan abadi? 

Maka jodohkanlah kami? 

Tetapi ya Allah? 

Seandainya telah Engkau takdirkan? 

Dia bukan milikku? 

Bawalah dia jauh dari pandanganku? 

Luputkanlah dia dari ingatanku? 

Dan peliharalah aku dari kekecewaan? 

Ya Allah ya Tuhanku yang Maha Mengerti? 

Berikanlah aku kekuatan? 

Menolak bayangannya jauh ke dada langit? 

Hilang bersama senja yang merah? 

Agarku sentiasa tenang? 

Walaupun tanpa beresama dengannya? 

Ya Allah yang tercinta? 

Pasrahkanlah aku dengan takdirMu? 

Sesungguhnya apa yang telah Engkau takdirkan? 

Adalah yang terbaik untukku? 

Sesungguhnya Engkau Maha Mengetahui? 

Segala yang terbaik buat hambaMu ini? 

Ya Allah? 

Cukuplah Engkau sahaja yang menjadi pemeliharaanku?
Di dunia dan akhirat? 

Dengarkanlah rintihan dari hambaMu yang daif ini? 

Janganlah Engkau biarkan aku sendirian? 

Di dunia ini mahu pun di akhirat? 

Menjuruskan aku ke arah kemaksiatan dan kemungkaran? 

Maka kurniakanlah aku seorang pasangan yang beriman? 

Agar aku dan dia sama-sama dapat 

Membina kesejahteraan hidup? 

Ke jalan yang Engkau redhai? 

Dan kurniakanlah padaku keturunan yang soleh dan solehah? 

Ya Allah? 

Berikanlah kami kebahagiaan di dunia dan akhirat? 

Dan peliharalah kami dari azab api neraka? 

Amin..amin..Ya rabbal Â´aalamin 

DOKTOR SUJUD

Seorang doktor di Amerika Syarikat telah memeluk Islam kerana beberapa keajaiban yang ditemuinya dalam penyelidikannya amat kagum dengan penemuan tersebut,sehingga tidak dapat diterima oleh akal fikiran. Dia adalah seorang doktor neurologi. 

Setelah memeluk Islam,dia amat yakin akan perubatan secara Islam dan dengan itu telah membuka sebuah klinik yang bertemakan "Perubatan Melalui Al-Quran".Kajian perubatan melalui Al-Quran membuatkan ubat-ubatannya berteraskan apa yang terdapat di dalam Al-Quran antara kaedah-kaedah yang digunakan termasuklah berpuasa, madu lebah,biji hitam (black seed) dan sebagainya. 

Apabila ditanya bagaimana dia tertarik untuk memeluk Islam,maka doktor tersebut memberitahu bahawa semasa beliau melakukan kajian urat saraf,terdapat beberapa urat saraf di dalam otak manusia yang tidak dimasuki oleh darah. Padahal setiap inci otak manusia memerlukan darah yang cukup untuk berfungsi secara normal. 

Setelah membuat kajian yang memakan masa,akhirnya beliau mendapati bahawa darah tidak akan memasuki urat saraf di dalam otak manusia melainkan pada ketika seseorang itu sedang sujud semasa mengerjakan sembahyang tersebut memerlukan darah hanya untuk beberapa sukatan yang tertentu sahaja. Ini bermaksud bahawa darah hanya akan memasuki urat tersebut mengikut kadar sembahyang waktu yang diwajibkan oleh Islam. Begitulah keagungan ciptaan Allah. Jadi barang siapa yang tidak menunaikan sembahyang,maka otaknya tidak akan dapat menerima darah yang secukupnya untuk berfungsi secara normal sepenuhnya. 

Oleh yang demikian,kejadian manusia ini sebenarnya adalah untuk menganuti agama Islam 'sepenuhnya' kerana sifat fitrah kejadiannya memang telah dikaitkan oleh Allah dengan agama-Nya yang indah ini. 

Kesimpulannya: 

Makhluk Allah yang bergelar manusia yang tidak bersembahyang, apatah lagi yang tidak beragama Islam,walau pun akal mereka berfungsi dengan secara normal tetapi sebenarnya dalam sesuatu keadaan mereka akan kehilangan pertimbangan dalam membuat keputusan yang normal. Justeru itu,tidak hairanlah jika manusia ini kadang kala tidak segan silu untuk melakukan perkara-perkara yang bertentangan dengan fitrah kejadiannya,walau pun akal mereka mengetahui bahawa perkara yang akan dilakukan itu adalah bersalahan dengan kehendak mereka. Inilah adalah kesan daripada ketidakupayaan otak mereka untuk mempertimbangkan akan perbuatan mereka itu secara lebih normal. Maka dengan itu tidak hairanlah timbulnya bermacam-macam gejala-gejala sosial masyarakat masa kini.
Dosa fitnah lebih dahsyat daripada membunuh

PERKATAAN fitnah berasal daripada bahasa Arab yang bermaksud kekacauan, bencana, cubaan dan penyesatan. Fitnah sering dimaksudkan sebagai berita bohong atau tuduhan yang diada-adakan untuk membinasakan seseorang yang tidak sesuai dengan kenyataan atau kebenaran.


Al-Quran dalam surah al-Hujuraat, ayat 12 dengan jelas menghuraikan persoalan fitnah. Firman Allah bermaksud: “Wahai orang yang beriman! Jauhilah kebanyakan daripada sangkaan (supaya kamu tidak menyangka sangkaan yang dilarang) kerana sesungguhnya sebahagian daripada sangkaan itu adalah dosa; dan janganlah kamu mengintip atau mencari-cari kesalahan dan keaiban orang; dan janganlah sesetengah kamu mengumpat sesetengahnya yang lain. Adakah seseorang daripada kamu suka memakan daging saudaranya yang telah mati? (jika demikian keadaan mengumpat) maka sudah tentu kamu jijik kepadanya. (Oleh itu, patuhilah larangan-larangan itu) dan bertakwalah kamu kepada Allah; sesungguhnya Allah Penerima taubat lagi maha Pengasihani."

Rasulullah bersabda yang bermaksud: "Sesiapa yang beriman kepada Allah dan hari kemudian, maka hendaklah dia mengucapkan perkataan yang baik dan kalau tidak, hendaklah diam." (Hadis riwayat Bukhari dan Muslim). 

Hadis ini membawa maksud bahawa seseorang yang beriman itu perlu sentiasa mengawasi lidahnya dan apabila berkata hanya kepada perkara yang memberi kebaikan kepada dirinya dan orang lain. Kalau tidak dapat memberi sesuatu yang membawa kebaikan, maka lebih baik berdiam diri saja.

Rasulullah ditanya mengenai kelakuan apakah yang paling banyak memasukkan seseorang ke dalam syurga. Jawab Baginda: "Takwa kepada Allah dan keindahan akhlak.” Ketika Baginda ditanya: "Apakah yang paling banyak memasukkan orang ke dalam neraka?" Baginda menjawab: "Kejahatan mulut dan kemaluan."

Allah memberi amaran kepada golongan yang suka berbohong dan berdusta melalui firman-Nya bermaksud: "Maka nyatalah bahawa tidak ada yang lebih zalim daripada orang yang mereka-reka perkara yang dusta terhadap Allah, dan mendustakan kebenaran sebaik-baik saja kebenaran itu disampaikan kepadanya. Bukankah (telah diketahui bahawa) dalam neraka jahanam disediakan tempat tinggal bagi orang kafir?" (Surah az-Zumar, ayat 32)

Daripada Abu Hurairah katanya Rasulullah bersabda bermaksud: "Tidak beriman seseorang itu dengan sempurna hingga ditinggalkan pembohongan sama ada ketika bersenda gurau, bersengketa atau perbalahan.”

Yahya bin Mu'aadz Arrazi berkata: “Jadikanlah bahagian orang mukmin daripadamu tiga macam supaya tergolong orang yang baik:

- Jika engkau tidak dapat menguntungkan kepadanya maka jangan merugikan (merosaknya).

- Jika engkau tidak dapat menyenangkannya, maka jangan menyusahkannya

- Jika engkau tidak memujinya, maka jangan mencelanya.”

Sabda Rasulullah bermaksud: “Sesiapa mengawal lidahnya (daripada memperkatakan kehormatan orang), maka Allah akan menutup kecelaannya (hal-hal yang memalukan). Sesiapa yang menahan kemarahannya, Allah akan melindunginya daripada seksa-Nya. Dan sesiapa yang meminta kelonggarannya kepada Allah, maka Allah akan menerima permintaan kelonggarannya.” (Hadis riwayat Ibnu Abib-Duanya).

Memperkatakan sesuatu bermaksud buruk amat ditegah. Ini dinyatakan dalam firman Allah yang bermaksud: “Allah tidak suka kepada perkataan buruk yang dikatakan terang-terang. Kecuali (hanya di muka pengadilan saja) oleh yang dianiaya.” (Surah an-Nisa, ayat 12)

Allah meletakkan dosa membuat fitnah lebih buruk kesannya daripada membunuh. Firman Allah bermaksud: “...fitnah itu besar (dahsyat) daripada melakukan pembunuhan...” (Surah al-Baqarah, ayat 217).

Hadis: Istiqamah penggerak kejayaan

DIRIWAYATKAN ada seorang lelaki datang bertanyakan Rasulullah saw: "Wahai Rasulullah! Beritahulah kepadaku tentang satu pegangan hidup dalam Islam yang tidak perlu lagi aku ajukan soalan lain."


Lantas Baginda menjawab dengan sabdanya yang ber maksudnya: "Katakanlah! Aku beriman kepada Allah, kemudian tetap teguhlah (beristiqamahlah) pada pendirian itu." (Riwayat Muslim)

Melalui hadis ini dapat difahami bagaimana kepentingan sifat istiqamah untuk dihiasi dalam sanubari setiap Muslim agar segala apa yang dicita-citakan akan menemui matlamatnya. 

Istiqamah bermaksud tetap teguh dan terus mempertahankan pendirian yang asal, tidak berganjak dan juga tidak mundur ke belakang biar selangkah jua pun.

Biar apa pun yang terjadi dan apa yang bakal dihadapinya, pendiriannya yang asal tetap dipertahankan walupun nyawa dan jasadnya akan menjadi bahan pertaruhan.

Jelas daripada dalil ini juga dapat disimpulkan bahawa iman berfungsi penting dalam kehidupan individu muslim. 

Jika iman yang bertapak di sudut jiwanya kukuh dan mantap, maka dia adalah seorang yang benar-benar beristiqamah dalam kehidupannya. 

Sebaliknya, jika imannya nipis, maka dia mudah terpedaya oleh godaan dan pesona dunia yang menghimpit hidupnya. Akhirnya dia tidak memiliki pendirian yang tetap dan akan jatuh tersungkur daripada landasan yang lurus.

Banyak perisitwa penting pada Jamadilawal 

UMAT Islam kini berada pada bulan keenam dalam kalendar Islam iaitu Jamadilawal. Pada bulan ini berlaku beberapa peristiwa penting, termasuk Perang Al ‘Ashirah dan Zat Ar Riqa. 


- Peperangan Al ‘Ashirah pada tahun kedua hijrah dipimpin oleh Rasulullah.

Namun, tidak berlaku apa-apa pertempuran disebabkan perjanjian damai yang dimeterai antara Rasulullah dengan Bani Mudlij serta penyokong mereka Bani Hamzah. 

Baginda bersama sahabat kembali ke Madinah. 

- Peperangan Zat Ar Riqa juga pada tahun kedua hijrah juga diketuai oleh Nabi Muhammad.

Peristiwa itu berlaku di satu kawasan di daerah Najd, kediaman Bani Muharib dan Bani Tha’labah dari kaum Ghatafan. 

Dalam peperangan ini juga tiada pertempuran berlaku. Ia dinamakan Zat Ar Riqa (yang mempunyai cebisan kain) kerana sahabat membalut kaki mereka dengan cebisan kain kerana kepanasan bumi Najd. 

- Perutusan sekumpulan tentera Islam yang diketuai oleh Muhammad bin Maslamah ke Al Qussah yang mengandungi 10 orang. 

Ia bertujuan memerangi Bani Tha’labah. Perutusan itu diserang hendap oleh 100 orang Badwi dan membunuh semua perutusan itu kecuali Muhammad bin Maslamah. Beliau cedera parah hingga orang Badwi menyangkanya sudah mati.

Sekumpulan Badwi yang lain membawa beliau ke Madinah untuk mendapatkan rawatan di sana. 

- Peperangan Mu’tah pada tahun kelapan hijrah. 

Peristiwa ini disebabkan oleh pembunuhan yang dilakukan oleh Syarahbil bin ‘Amr Al Futhaniy terhadap seorang utusan Rasulullah, yang bernama Al Harith bin Umair Al Azdiy dari kaum Bani Lahab. 

Beliau diutuskan Baginda membawa sepucuk surat kepada maharaja Rom atau pembesar Busra. Al Harith kemudian ditahan dan diikat oleh Syarahbil lalu dibunuhnya.

Rasulullah kurang senang dengan pembunuhan itu kerana mengikut peraturan pada zaman itu, seseorang utusan tidak boleh diapa-apakan hingga dia pulang ke tempat asalnya. 

Baginda menghantar sekumpulan tentera yang diketuai Zaid bin Harithah dan berpesan “sekiranya Zaid terkorban, dia hendaklah diganti oleh Ja’afar bin Abi Talib, sekiranya dia terkorban juga Abdullah bin Abi Rawahah akan memimpin tentera tadi.” 

Semua sahabat tadi syahid dalam peperangan itu lalu, ia dipimpin oleh Khalid bin Al Walid yang telah mengundurkan tentera Islam secara tersusun dan kemas tanpa mengalami apa-apa kehilangan jiwa dan kekalahan. 

- Peperangan Ajnadin pada tahun ke-13 hijrah. 

Peristiwa ini berlaku antara tentera Islam yang dipimpin oleh ‘Amr bin Al ‘As, Abu ‘Ubaidah bin Al Jarrah dan Syarahbil bin Hasanah dengan tentera Rom yang diketuai oleh Wardan. 

Tentera Rom tewas dalam peperangan itu dan pemimpin mereka, Wardan juga mati di situ. 

Peristiwa itu berlaku berhampiran bandar Ramallah dan membuka jalan untuk pembukaan bandar Palestin. 

- Kematian Asma’ binti Abu Bakar yang digelar Zat An Nitoqain.

Beliau adalah salah seorang yang dijanji masuk ke syurga oleh Allah adalah wanita kedua yang memeluk Islam selepas Khadijah binti Khuwailid. 

Beliau meninggal pada tahun 73 Hijrah ketika berusia 100 tahun.

Asma’ adalah ibu kepada Abdullah bin Az Zubair yang dibunuh oleh Al Hajjaj As Thaqafiy. 

- Kematian Abdullah bin Az Zubair pada 17 Jamadilawal tahun ke-73 hijrah.

Beliau adalah anak kaum Muhajirin yang pertama dilahirkan di kota Madinah ketika penghijrahan orang Islam Makkah ke Madinah. 

Bapanya Az Zubair bin Al ‘Awwam, sepupu Nabi dan ibunya, Asma’ binti Abu Bakar. Emak saudaranya pula ialah Aishah binti Abu Bakar. 

Beliau syahid dibunuh oleh Al Hajjaj bin Yusuf iaitu pembesar kerajaan Bani Ummaiyyah. 

Ummu Salamah kahwini manusia teragung

Sambungan semalam

Ummu Salamah melangkah meninggalkan kota Makkah, tiba-tiba seorang pemuda berhati mulia dan jujur menegurnya.


Pemuda itu, Uthman bin Thalhah bertanya : “Ke manakah kamu hendak pergi?" 

Jawab Ummu Salamah: "Aku hendak ke Madinah, aku hendak mencari suamiku."

Uthman berkata: "Kamu hendak pergi seorang diri?"

Ummu Salamah membalas: "Tidak, aku bersama Allah dan anakku."

Uthman kasihan melihat Ummu Salamah yang hendak ke Madinah. Jalan ke Madinah sungguh mencabar, tambahan pula beliau seorang perempuan.

Uthman berkata: "Demi Allah, aku tidak akan membiarkan kamu pergi jauh berseorangan." Uthman menawarkan dirinya untuk menemani Ummu Salamah. 

Dengan menyebut nama Allah dan berjanji akan menunaikan amanah ini dengan jujur. Ummu Salamah tidak keberatan kerana keadaan memang darurat.

Uthman memegang tali kendali dan berjalan di hadapan. Uthman tidak memandang langsung muka Ummu Salamah yang sentiasa bersama anaknya. 

Apabila tiba waktu rehat, Uthman akan mengarahkan unta supaya duduk, kemudian dia akan menghadap ke arah lain. Ummu Salamah juga akan turun dari unta bersama anaknya untuk berehat.

Apabila tiba waktu hendak berangkat Uthman akan berkata: "Naiklah." Begitulah Uthman menunaikan amanahnya. Sebaik tiba di kota Madinah, Uthman berkata: "Suamimu ada di kampung itu, pergi dan carilah berkata Allah." Kemudian Uthman balik ke Makkah.

Alangkah gembiranya Abdullah selepas Allah menemukannya dengan isteri dan anak kesayangannya. 

Air mata Ummu Salamah mengalir ke pipi. Bukan kerana sedih, tetapi gembira dapat berkumpul kembali untuk meneruskan perjuangan membela agama Allah. 

Tidak lama kemudian, Allah menguji ketabahan hati Ummu Salamah dengan panggilan jihad. Ummu Salamah merelakannya ke medan Perang Badar walaupun tahu suaminya belum tentu kembali.

Allah masih memanjangkan umur Abu Salamah (panggilan Abdullah). Abu Salamah dapat kembali bermesra dengan keluarganya. 

Suatu hari Ummu Salamah berkata kepada suaminya: "Katakan kepadaku wahai suamiku bahawa kamu tidak akan berkahwin lagi selepas kematianku. 

“Saya juga telah berikrar bahawa saya tidak akan berkahwin lagi sekiranya Allah mentakdirkan kau kembali ke hadrat-Nya terlebih dahulu."

Mendengar janji isterinya itu, Abdullah berkata: "Adakah kau sanggup berbuat seperti apa yang kau ucapkan?"

Ummu Salamah berkata: "Aku sanggup."

Abu Salamah: "Aku harap agar engkau berkahwin dengan orang lain jika aku mati terlebih dahulu." 

Kira-kira setahun kemudian, orang kafir Quraisy mencabar umat Islam dengan pertarungan pedang, Rasulullah mengerahkan kaum Muslimin menyahut cabaran itu. 

Sekali lagi Abdullah meninggalkan isteri dan anaknya untuk berperang, ketabahan hati Ummu Salamah diuji oleh Allah. Beliau merelakan suaminya pergi untuk berperang menegakkan agama Allah.

Selepas Perang Uhud selesai, umat Islam pulang ke Madinah dengan menanggung banyak korban. Abu Salamah pulang dengan mengalami luka para akibat tetakan pedang orang Quraisy. 

Ummu Salamah merawat suaminya yang parah dengan penuh sabar dan kasih sayang walaupun suaminya terbaring lama di tempat tidur. 

Abu Salamah berdoa kepada Allah: "Ya Allah, semoga Engkau kahwinkan Ummu Salamah dengan orang yang lebih baik daripadaku selepas kematianku nanti."

Ramai sahabat melawat Abu Salamah, pahlawan Badar itu. Rasulullah juga melawat dan mendoakan Abu Salamah: "Ya Allah, ampunilah Abu Salamah, angkatlah darjatnya setaraf dengan orang muqarrabin. Gantilah dia bagi keluarga yang ditinggalkannya."

Pelbagai usaha dan ubat digunakan oleh Ummu Salamah dan kaum Muslimin lainnya untuk menyembuhkan Abu Salamah. 

Akhirnya, Abu Salamah kembali kepada Penciptanya. Seperti doa yang diucapkannya dulu, beliau pergi mendahului Ummu Salamah. 

Kini tinggallah Ummu Salamah bersama anaknya di kota Madinah, dia digelar Ayyimul Arab (janda Arab).

Allah Maha Mengetahui akan perjuangan dan penderitaan Ummu Salamah dalam membela agama-Nya sejak dari kota Makkah lagi. 

Kaum Muhajirin dan Ansar menyedari penderitaan Ummu Salamah. Selepas habis edah Ummu Salamah, datanglah Abu Bakat meminangnya tetapi beliau menolak lamarannya. Kemudian Umar Al-Khattab datang meminangnya, lamaran Umar juga ditolak.

Ummu Salamah masih ingat akan ikrar yang diucapkan di hadapan suaminya bahawa beliau tidak akan berkahwin lagi. 

Di samping itu, beliau teringat doa suaminya: "Ya Allah, gantilah Ummu Salamah dengan orang yang lebih baik daripadaku."

Allah menemukan Ummu Salamah dengan manusia yang lebih baik daripada Abu Salamah iaitu Rasulullah. Ketika Rasulullah datang meminangnya, Ummu Salamah berkata: "Ya Rasulullah, saya mempunyai banyak masalah.

“Pertama, saya cemburu. Kedua, saya mempunyai anak. Ketiga , saya sudah tua. Bagaimana saya hendak bersuami lagi?"

Rasulullah berkata: "Masalah cemburu, Insya-Allah saya doakan semoga akan dihilangkan oleh Allah. 

“Soal usia, bukankah aku telah mengahwini perempuan yang lebih tua daripada kamu? Kemudian soal anak, anakmu adalah anakku juga."

Akhirnya Ummu Salamah pun berkahwin dengan manusia yang paling mulia dan teragung di dunia iaitu Rasulullah.

Minda Jumaat: Masa muda bukan waktu untuk berbangga 

Oleh Zulkifli Hussin

SUDAH terantuk baru tengadah adalah peribahasa paling sesuai untuk dikaitkan dengan sikap proaktif. Proaktif mengikut Kamus Dewan ialah merangka atau melakukan sesuatu tindakan (telah difikir masak-masak) jauh lebih awal daripada berlakunya sesuatu perkara yang sememangnya memerlukan tindakan yang berkenaan (tindakan tidak dilakukan hanya setelah sesuatu hal itu berlaku).


Tanda seseorang tidak memiliki sikap proaktif ialah kurang memberi perhatian, memandang remeh, ambil mudah, bersikap acuh tidak acuh, leka serta suka bertangguh. Jika salah satu daripada ciri itu ada pada seorang pekerja, maka pekerjaannya tidak akan sempurna. 

Hal ini kerana sesuatu kerja itu dilakukan dalam keadaan serba kekalutan dan berakhir tidak seperti yang diharapkan. Pada hal, situasi demikian dapat dielakkan jika sikap proaktif menjadi amalan dalam kehidupan. 

Oleh sebab itu, orang yang selalu bersikap proaktif dianggap bijak dalam mengatur persoalan hidupnya. Orang yang mengabaikannya pula akan mendapat kerugian.

Dalam persoalan proaktif, sejak awal lagi Islam mengingatkan umatnya agar bersikap proaktif. Ibnu Abbas meriwayatkan sebuah hadis bahawa Rasulullah bersabda bermaksud: "Rebutlah lima perkara sebelum tiba lima perkara.

“Masa mudamu sebelum tua, masa sihatmu sebelum sakit, masa kayamu sebelum fakir, masa lapangmu sebelum sibuk dan masa hidup sebelum mati." (Hadis riwayat al-Hakim) 

Hadis di atas memberi peringatan bahawa dalam melaksanakan sesuatu urusan hendaklah dirangka strategi awal dan dilakukan bersungguh-sungguh.

Hadis ini juga memberi kesedaran kepada umat Islam bahawa sesuatu yang sudah dimiliki belum tentu akan kekal selama-lamanya.

Oleh itu, pergunakan peluang yang ada sebaik-baiknya. Jangan menunda-nunda kebaikan yang ingin dilakukan, selagi usia masih muda. Ketika badan masih bertenaga berilah sumbangan kepada agama dan negara. Kekayaan yang dimiliki, laksanakan kewajipan agama, di samping amal jariah lain. Apabila mempunyai masa lapang laksanakan kewajipan agama dan tugasan harian segera. Jangan bertangguh hingga keesokan harinya. Semua kesempatan di atas hanya akan dapat dilakukan ketika hidup.

Jika sikap proaktif menjadi amalan ketika usia masih muda, maka ungkapan seperti "masa muda ini lah kita gunakan sepuas-puasnya, apabila sudah tua nanti kita bertaubatlah" tidak akan keluar dari mulut anak muda.

Akibat berpegang kepada falsafah karut inilah, ramai anak muda yang tidak memikirkan secara mendalam akibat daripada sesuatu perbuatan, lalu terjebak dengan perkara yang dilarang agama. 

Falsafah karut itu juga memberi keyakinan kepada mereka bahawa masa muda masih panjang. Mereka juga seolah-olah yakin mampu untuk hidup hingga usia tua. 

Namun, mereka tidak menyedari, sekiranya ditakdirkan hidup sekali pun, apalah yang mampu dilakukan dengan kemampuan yang sangat terbatas dan nikmat kesihatan pun semakin menyusut. 

Jika usia muda dulu dihabiskan dengan kegiatan tidak berfaedah, belum tentu pada usia tua akan membuat mereka insaf. Oleh sebab itu Islam menekankan perlunya merebut peluang untuk melakukan amal kebajikan ketika masih muda. 

Masa muda juga bukan waktu untuk berbangga. Pepatah Arab menyebutkan bahawa: "Bukanlah dinamakan pemuda apabila hanya berbangga dengan kemegahan dan pencapaian bapanya saja. Tetapi yang dikatakan pemuda ialah orang yang mampu membuktikan kemampuan diri mereka sendiri." 

Apabila tua, tidak akan kembali menjadi muda. Namun, ramai juga yang tua, tetapi jiwa masih terasa muda. Oleh itu, jika ada orang tua masih terasa muda, maka biasanya hati mereka lebih mencintai dunia daripada akhirat. 

Abu Hurairah meriwayatkan sebuah hadis daripada Nabi yang bermaksud: "Hati orang tua menjadi muda kerana mencintai dua perkara iaitu mencintai hidup dan harta.” (Hadis riwayat al-Bukhari). Oleh itu, manfaatkan usia muda sebaik mungkin dan tanamkan sikap proaktif untuk bekalan hari tua dan kehidupan seterusnya.

Sikap proaktif Islam seterusnya ialah jangan menunda-nunda segala urusan kebaikan ketika masih dalam keadaan sihat. 

Banyak kebaikan yang boleh dilakukan ketika fizikal dan mental masih sihat berbanding ketika sakit. Ketika itu, sesiapa pun akan mengatakan bahawa nikmat kesihatan adalah suatu anugerah yang tidak ternilai. 

Justeru, peliharalah kesihatan kerana apabila kesihatan baik, maka banyak kebaikan dapat dilakukan. Jangan menjerumuskan diri ke dalam kebinasaan. 

Jauhilah perkara yang boleh membahayakan kesihatan seperti merokok kerana segala jenis racun berada dalam sebatang rokok. Jauhilah juga minuman keras kerana perbuatan itu bukan saja memudaratkan kesihatan, malah hukumnya haram. 

Pilihlah makanan yang halal lagi baik sebagaimana yang dituntut oleh Islam. Dengan nikmat kesihatan dapat meningkatkan produktiviti, kreativiti dan kualiti masing-masing. Sebaliknya kesakitan akan membantutkan segala perancangan.

Selanjutnya, suka menangguhkan pekerjaan ketika ada kesempatan untuk mengerjakannya bukanlah suatu tindakan proaktif. Ia bukan saja merugikan diri, malah mengganggu orang lain. Umpamanya, jika seseorang bekerja dengan jabatan tertentu, sikapnya yang suka bertangguh akan turut mengganggu orang lain dan perjalanan sesebuah jabatan. 

Begitu juga, jika seorang mempunyai sikap proaktif, dia tidak akan menunda-nunda solatnya hingga luput waktu. Demikian juga apabila ada orang kaya menangguhkan hutangnya, dia bukan saja menyusahkan dirinya, malah orang lain.

Namun, jika dia mempunyai sikap proaktif, maka ancaman Rasulullah tidak akan terkena ke atasnya. Sikap suka menangguhkan hutang ini disebut oleh Rasulullah sebagai perbuatan zalim. 

Diriwayatkan daripada Abu Hurairah katanya sesungguhnya Rasulullah pernah bersabda: “Penangguhan membayar hutang oleh orang kaya adalah perbuatan zalim." (Hadis riwayat al-Bukhari) 

Oleh itu, persiapkan diri melakukan amalan kebajikan. Dunia hanya persinggahan sementara untuk menuju ke alam akhirat. Tetapi, sejauh manakah persinggahan yang sedang dijalani sekarang benar-benar dimanfaatkan. 

Orang yang berfikir secara proaktif akan mempersiapkan diri dan merancang apa yang perlu dilakukan sebagai bekalan hidupnya. Mereka juga akan mengelak daripada melakukan dosa kerana tahu akibatnya. 

Mereka juga akan menilai kebaikan dan keburukan berasaskan wahyu bukan hanya akal dan rasional semata-mata. Dengan perkataan lain, golongan yang bertindak secara proaktif akan menjadikan al-Quran dan sunnah sebagai tanda aras dalam menilai kebaikan dan keburukan. 

Orang yang bersikap proaktif akan mengambil kesempatan kurniaan Allah dengan sebaik-baiknya kerana hidup hanya sekali. Kehidupan yang kedua adalah kehidupan lain dan di alam lain. Ketika itu tiada lagi peluang untuk beramal dan setiap amal kebajikan dan kejahatan akan dipersoalkan.

Justeru, daripada perbincangan di atas, dapat dirumuskan bahawa kelima-lima aspek itu menolak sifat menunda-nunda. Hal ini kerana sifat tersebut tidak mencerminkan sikap proaktif. 

Orang yang tidak bersikap proaktif akan menyesal di akhirat nanti dan merayu-rayu untuk dikembalikan ke dunia. 

Allah menggambarkan golongan itu dalam firman-Nya bermaksud : “Sekiranya engkau lihat nanti, ketika orang yang berdosa itu menundukkan kepadanya di hadapan Allah, (mereka mengatakan): Wahai Allah, kami telah melihat dan mendengar. Sebab itu kembalikanlah kami (ke dunia), kami akan mengerjakan perbuatan baik, sesungguhnya kami adalah orang yang yakin.” (Surah al-Sajadah, ayat 12)

Dosa tanpa taubat sebabkan satu titik hitam pada hati

Oleh Mohd Shukri Hanapi

HATI adalah organ yang paling utama dalam tubuh manusia dan nikmat paling agung diberikan oleh Allah. Hati menjadi tempat Allah membuat penilaian terhadap hamba-Nya. Pada hatilah letaknya niat seseorang. Niat yang ikhlas itu akan diberi pahala oleh Allah.


Hati perlu dijaga dan dipelihara dengan baik agar tidak rosak, sakit, buta, keras dan lebih-lebih lagi tidak mati. Sekiranya berlaku pada hati keadaan seperti ini, kesannya adalah membabitkan seluruh anggota tubuh badan manusia. Maka, akan lahirlah penyakit masyarakat berpunca dari hati yang sudah rosak itu.

Justeru, hati adalah amanah yang wajib dijaga sebagaimana kita diamanahkan untuk menjaga mata, telinga, mulut, kaki, tangan dan sebagainya daripada berbuat dosa dan maksiat. 

Hati yang hitam ialah hati yang menjadi gelap kerana dosa. Setiap satu dosa yang dilakukan tanpa bertaubat itu akan menyebabkan terjadinya satu titik hitam pada hati. Itu baru satu dosa. Maka bayangkanlah bagaimana pula kalau sepuluh dosa? Seratus dosa? Seribu dosa? Alangkah hitam dan kotornya hati ketika itu.

Perkara ini jelas digambarkan dalam hadis Rasulullah bermaksud: “Siapa yang melakukan satu dosa, maka akan tumbuh pada hatinya setitik hitam, sekiranya dia bertaubat akan terkikislah titik hitam itu daripada hatinya. 

Jika dia tidak bertaubat, maka titik hitam itu akan terus merebak hingga seluruh hatinya menjadi hitam.” (Hadis riwayat Ibn Majah).

Hadis ini selari dengan firman Allah yang bermaksud “Sebenarnya ayat-ayat Kami tidak ada cacatnya, bahkan mata hati mereka telah diseliputi kekotoran dosa dengan sebab perbuatan kufur dan maksiat yang mereka kerjakan.” (Surah al-Muthaffifiin, ayat 14).

Hati yang kotor dan hitam akan menjadi keras. Apabila hati keras, kemanisan dan kelazatan beribadat tidak dapat dirasakan. Ia akan menjadi penghalang kepada masuknya nur iman dan ilmu. Belajar sebanyak mana pun ilmu yang bermanfaat atau ilmu yang boleh memandu kita, namun ilmu itu tidak akan masuk ke dalam hati, kalau pun kita faham, tidak ada daya dan kekuatan kita untuk mengamalkannya.

Allah berfirman yang bermaksud “Kemudian selepas itu, hati kamu menjadi keras seperti batu, bahkan lebih keras lagi. Pada hal antara batu-batu itu ada yang terpancar dan mengalir sungai daripadanya, dan ada pula antaranya yang pecah-pecah terbelah lalu keluar mata air daripadanya.

“Dan ada juga antaranya yang jatuh ke bawah kerana takut kepada Allah sedang Allah tidak sekali-kali lalai daripada apa yang kamu kerjakan.” (Surah al-Baqarah, ayat 74).

Begitulah Allah mendatangkan contoh dan menerangkan bahawa batu yang keras itu pun ada kalanya boleh mengalirkan air dan boleh terpecah kerana amat takutkan Allah. 

Oleh itu, apakah hati manusia lebih keras daripada batu hingga tidak boleh menerima petunjuk dan hidayah daripada Allah. 

Perkara yang paling membimbangkan ialah apabila hati mati akan berlakulah kemusnahan yang amat besar terhadap manusia. 

Matinya hati adalah bencana dan malapetaka besar yang bakal menghitamkan seluruh kehidupan. Inilah natijahnya apabila kita lalai dan cuai mengubati dan membersihkan hati kita. Kegagalan kita menghidupkan hati akan dipertanggungjawabkan oleh Allah pada akhirat kelak. 

Persoalannya sekarang, kenapa hati mati? Hati itu mati disebabkan perkara berikut: 

Pertama: Hati mati kerana tidak berfungsi mengikut perintah Allah iaitu tidak mengambil iktibar dan pengajaran daripada didikan dan ujian Allah. 

Allah berfirman bermaksud “Maka kecelakaan besarlah bagi orang yang keras membatu hatinya daripada menerima peringatan yang diberi oleh Allah. Mereka yang demikian keadaannya adalah dalam kesesatan yang nyata.” (Surah al-Zumar, ayat 22).

Kedua: Hati juga mati jika tidak diberikan makanan dan santapan rohani sewajarnya. Kalau tubuh badan boleh mati kerana tuannya tidak makan dan tidak minum, begitulah juga hati. 

Apabila ia tidak diberikan santapan dan tidak diubati, ia bukan saja akan sakit dan buta, malah akan mati akhirnya. 

Santapan rohani yang dimaksudkan itu ialah zikrullah dan muhasabah diri. 

Oleh itu, jaga dan peliharalah hati dengan sebaik-baiknya supaya tidak menjadi kotor, hitam, keras, sakit, buta dan mati. Gilap dan bersihkannya dengan cara banyak mengingati Allah (berzikir). 

Firman Allah bermaksud “Iaitu orang yang beriman dan tenteram hati mereka dengan mengingati Allah. Ketahuilah! Dengan mengingati Allah itu tenang tenteramlah hati manusia.” (Surah al-Ra'd, ayat 28)

Firman-Nya lagi bermaksud “Hari yang padanya harta benda dan anak-anak tidak dapat memberikan sebarang pertolongan, kecuali harta benda dan anak-anak orang yang datang menghadap Allah dengan hati yang selamat sejahtera daripada syirik dan munafik.” (Surah al-Syura, ayat 88 - 89)

Azab kubur - Menurut al-Quran dan hadis

Oleh ABDULFATAH HARON IBRAHIM

Mati adalah akhir perjalanan hidup setiap insan di dunia ini. Di penghujung jalan, se-tiap hidup yang berjiwa akan merasakan mati. Firman Allah, Tiap-tiap yang berjiwa akan merasakan mati. (Ali Imran: 185). Mati adalah titik permulaan insan memasuki alam lain (alam lain dalam bahasa Arab di sebut Alam Akhirat). Alam Akhirat ini digelar juga Alam Balasan amalan seseorang semasa hidup di dunia. Amalan baik dibalas baik dan sebaliknya. Tulisan ini me-ngenai amalan jahat, dibalas jahat. Balasan ini bermula daripada memasuki liang kubur lagi. 

1. Firman Allah, Alangkah dahsyatnya sekiranya kamu melihat pada waktu orang-orang yang zalim ( berada) dalam tekanan-tekanan sakrat (mabuk) mati, sedang para malaikat memukul dengan tangan mereka (sambil berkata) ``keluarkan nyawamu. Pada hari itu kamu dibalas dengan seksaan yang sangat menghinakan kerana kamu selalu mengatakan terhadap Allah (perkataan) yang tidak benar. (Al-An'am:93).

Di sini azab bermula dari saat kemati-an lagi, belum pun dikapankan dan dikebumikan. Ini adalah sebahagian daripada seksa yang berlaku sebelum kiamat. Ditambah dengan azab kubur kerana kebanyakan insan akan mengalaminya. (Ibn Hajar, syarah bagi ayat tersebut, Fathul Bari, bab 86 Mengenai Azab Kubur, halaman 600-601).

2. Firman Allah, Nanti akan Kami seksa mereka dua kali kemudian mereka akan dikembalikan kepada azab yang besar. (At-Taubah: 101). 

Maksud seksa dua kali ialah pertama tembelang orang munafik dan kedua seksa kubur. Atau seksa dunia dan seksa kubur. Semestinya salah satu daripada dua seksa itu ialah seksa kubur. (Ibn Hajar, syarah bagi ayat tersebut, Fathul Bari, bab 86 Mengenai Azab Kubur, halaman 599 dan 601).

Nanti akan Kami seksa mereka dua kali iaitu azab seksa di dunia dan azab seksa kubur. (Tafsir Ibn-Kathir bagi ayat ini).

3. Firman Allah, Dan Firaun beserta kaumnya dikepung oleh azab yang amat sangat buruk. Kepada mereka dinampakkan neraka pada pagi dan petang (sebelum hari bangkit dari kubur), dan pada hari terjadinya Kiamat, dikatakan kepada malaikat: ``Masukkanlah Firaun dan kaumnya ke dalam azab yang sangat keras. (Al-Mu'min: 45-46).

Roh Firaun dan orang-orangnya dalam (tembolok) burung hitam berulang alik ke neraka, begitulah ardhuha (ditunjukkan). Ditunjukkan ini bermula dari dunia ini lagi sebelum Kiamat. Ditunjukkan ini di alam barzakh. Inilah hujah bagi orang yang mengatakan bahawa azab seksa kubur itu memang benar. (Ibn Hajar, syarah bagi ayat tersebut, Fathul Bari, bab 86 Mengenai Azab Kubur, halaman 599 dan 601).

Dan pada hari terjadinya Kiamat, dikata kepada malaikat: ``Masukkanlah Firaun dan kaumnya ke dalam azab yang sangat keras.'' Ayat ini merupakan dalil yang amat jelas bagi Ahli Sunah mengenai adanya seksa di alam barzakh dan dalam kubur. (Tafsir Ibn-Kathir bagi ayat ini).

4. Sabda Nabi s.a.w.: Apabila seorang mukmin diletakkan dalam kuburnya, datanglah (malaikat-malaikat) kepadanya lalu dia mengucap bahawa tiada Tuhan yang disembah selain Allah dan Muhammad itu pesuruh Allah. Ini menepati firman Allah berbunyi Allah meneguhkan (iman) orang-orang yang beriman dengan ucapan yang teguh itu (kalimah tauhid dua kalimah syahadat tersebut). Nabi s.a.w. menyebut mengenai azab kubur dengan sabdanya, Apabila seseorang Muslim mengucap bahawa tiada Tuhan yang disembah selain Allah dan Muhammad itu pesuruh Allah. Firman Allah, Allah mengukuhkan (iman) orang-orang yang beriman dengan ucapan yang teguh itu (kalimah tauhid dua kalimah syahadat tersebut).

Diturunkan ayat ini mengenai azab kubur. Mengenai seksa kubur ini ada ulama mengatakan seksa badan dan roh kedua-duanya sekali. Allah Maha Kuasa mengembalikan sebahagian daripada jasad yang berkecai itu dicantumkan semula dan mengembalikan nyawanya ke dalam jasadnya itu. Tidak kurang pula, termasuk Ibn Hazm dan Ibn Hubairah yang mengatakan seksa kubur adalah seksa roh sahaja tanpa ia kembali semula kepada badan. Bandingkan dengan orang bermimpi merasa selesa atau seksa, sedangkan orang-orang yang ada bersamanya tidak tahu satu apa pun apa yang berlaku pada diri si tidur yang bermimpi itu. (Ibn Hajar, Fathul Bari, bab 86 Mengenai Azab Kubur, halaman 599, 602 dan 603). Daripada keterangan ini masalah orang mati hancur badannya atau dimakan binatang buas tidak timbul.

5. Hadis Nabi s.a.w.: Rasulullah melihat mayat mereka yang dijatuhkan ke dalam perigi (sebuah perigi yang berisi dengan mayat-mayat orang musyrikin yang terbunuh dalam Perang Badar) seraya bersabda, Adakah kamu benar memperoleh apa yang Tuhan janjikan kepada kamu?'' Sahabat bertanya, ``Wahai Rasulullah, anda bercakap dengan orang-orang yang sudah mati.'' Jawab Rasulullah, ``Mereka lebih dengar daripada yang kalian dengar tetapi mereka tidak berdaya menjawabnya. 

Sesungguhnya si mati itu diseksa dalam kuburnya. (Ibn Hajar, Fathul Bari, bab 86 Mengenai Azab Kubur, halaman 599 dan jilid 8 halaman 31). 

6. Sabda Nabi s.a.w.: Sesungguhnya mereka tahulah sekarang bahawa segala apa yang aku katakan adalah benar. Allah berfirman, Sesungguhnya kamu tidak dapat menjadikan orang-orang yang mati itu mendengar. Maksud Sesungguhnya kamu tidak dapat menjadikan orang-orang yang mati itu mendengar, dengan erti kata dengar yang memanfaatkan mereka, atau anda tidak boleh mereka mendengar kecuali dengan izin Allah. Kenyataan ini ada kaitan dengan pertanyaan ``Wahai Rasulullah, anda bercakap dengan orang-orang yang sudah mati'' yang tersebut di atas. Dengan ini bererti sama ada mereka dengar dengan telinga badan atau telinga roh. (Ibn Hajar, Fathul Bari, bab 86, Mengenai Azab Kubur, halaman 599 dan 602 ). 

7. Daripada Aisyah r.a. berkata, ba-hawa seorang wanita Yahudi datang kepadanya lalu menyebut tentang seksa dalam kubur dengan katanya, ``Moga-moga Allah lindungi anda daripada seksa kubur.'' Lalu Aisyah bertanya kepada Rasulullah s.a.w. mengenai seksa kubur. Rasulullah menjawab, Ya, memang benar ada seksa kubur. Selepas itu, kata Aisyah, setiap kali Rasulullah melakukan solat, baginda tidak meninggalkan bacaan doa memohon perlindungan daripada seksa kubur. Ghundur menambah, seksa kubur memang benar. (Ibn Hajar, Fathul Bari, bab 86, Mengenai Azab Kubur, halaman 599-600). 

8. Pada satu hari Rasulullah s.a.w. berdiri menyampaikan ucapannya. Dalam ucapan sabdanya itu Rasulullah menyebut berkenaan ancaman dan seksaan (fitnah) kubur yang bakal dihadapi oleh si mati. Setelah Rasulullah bersabda demikian, para sahabat pun mula bercakap-cakap hingga hiruk pikuk. Ini menyebabkan ucapan Rasulullah tidak dapat didengar dengan baik. Setelah mereka diam, seorang sahabat bertanya mengenai apa yang disabdakan oleh Rasulullah selepas itu? Lalu dijawab, Rasulullah bersabda, Sesungguhnya telah diwahyukan kepadaku bahawa anda sekalian akan menghadapi ujian seksa dalam kubur tidak jauh daripada ujian Dajjal. (Ibn Hajar, Fathul Bari, bab 86, Mengenai Azab Kubur, halaman 600 dan 605). 

9. Sabda Nabi s.a.w.: Apabila seorang hamba Allah dikebumikan dan kawan-kawan meninggalkannya, si mati itu mendengar hentak kasut mereka, dua malaikat pun datang kepadanya lalu disuruh duduk dan ditanya, ``Apakah pendapat kamu terhadap lelaki bernama Muhammad s.a.w. ini?'' Orang mukmin itu menjawab, ``Saya mengaku bahawa dia adalah hamba Allah lagi Rasul-Nya.'' Selepas itu malaikat itu berkata lagi, ``Lihatlah tempat kamu di dalam Neraka, sesungguhnya Allah telah menukarkan tempatmu di dalam Syurga.'' Lalu orang yang dikebumikan itu melihat kedua-dua tempatnya itu. (Qatadah menambah, kami diberitahu bahawa kuburnya itu diperluaskan. Kemudian Qatadah menyebut riwayat Anas yang berkata:) Manakala orang munafik atau kafir akan ditanya, ``Apakah pendapat kamu terhadap lelaki bernama Muhammad s.a.w. ini?'' Dia akan menjawab, ``Saya tidak tahu. Saya kata menurut apa yang orang lain kata.'' Lalu ditanya lagi, ``Kamu tidak tahu dan kamu tidak mengikut petunjuknya (dengan membaca al-Quran).'' Selepas itu dia dipukul dengan tukul besi dengan satu pukulan yang menyebabkan dia menjerit-jerit. Semua mendengar jeritannya itu kecuali jin dan manusia. (Ibn Hajar, Fathul Bari, bab 86, Mengenai Azab Kubur, halaman 600). 

Hadis ini menceritakan bagaimana Rasulullah s.a.w. dengan umatnya. Mereka diuji dalam kubur masing-masing. Ternyata bahawa setiap nabi itu bersama umat masing-masing. Hadis ini menunjukkan tidak boleh bertaklid dalam perkara iktikad. Perhatikan bunyi hadis tersebut di atas, ``Saya tidak tahu. Saya kata menurut apa yang orang lain kata.'' (Ibn Hajar, Fathul Bari, bab 86, Mengenai Azab Kubur, halaman 610). 

10. Hadis Nabi s.a.w., Pada satu hari Rasulullah s.a.w. keluar selepas matahari terbenam, lalu baginda mendengar suara yang mengerikan. Rasulullah pun bersabda, Itulah suara-suara Yahudi yang sedang diseksa dalam kubur mereka.

`Mendengar suara' kemungkinan suara malaikat yang menyeksa, atau suara Yahudi yang diseksa atau suara seksaan itu sendiri. Kalau Yahudi diseksa dengan sebab keYahudiannya, orang musyrikin juga tiada terkecuali kerana kufur syirik lebih dahsyat daripada kufur Yahudi. 

Putri Khalid al-'Asi berkata bahawa dia mendengar Rasulullah s.a.w. memohon mendapatkan perlindungan daripada seksaan kubur. Rasulullah s.a.w. pernah berdoa kepada Allah yang bermaksud: Ya Allah, hamba mohon perlindungan-Mu daripada azab kubur, dan daripada azab Neraka, dan daripada kesengsaraan hidup dan mati, dan daripada kesengsaraan Al-Masih ad-Dajjal. 

11. Pada satu hari Rasulullah s.a.w. melalui dua tanah perkuburan. ``Mereka (yang mati dikebumikan dalam dua tanah perkuburan itu) sedang diseksa.'' Mereka diseksa bukanlah kerana perkara besar. ``Ya, (mereka diseksa kerana melakukan satu dosa besar) iaitu kerana seorang daripada mereka sengaja mengumpat, menyebarkan fitnah dan yang satu lagi tiada mengelakkan dirinya daripada kekotoran kencingnya.'' (Ibn Abbas menambah): Kemudian Rasulullah mengambil sehelai daun hijau lalu dikoyak dua, lalu meletakkan sekeping ke atas kubur seraya bersabda, ``Moga-moga seksaan mereka berdua diringankan sehingga daun ini kering.'' (Ibn Hajar, Fathul Bari, bab 87 dan 88, Mengenai Azab Kubur, halaman 610, 611-612, 613). 

Sebuah hadis mengenai azab atau nikmat kubur bermaksud: Kubur itu sama ada satu taman dari taman syurga atau satu rongga dari rongga neraka. Hadis ini boleh dirujuk kepada at-Tirmizi dan al-Baihaqi, tetapi sanadnya daif. Sungguhpun ia daif, tetapi maksudnya betul dan benar kerana disokong oleh hadis-hadis daripada kitab Sahih Bukhari seperti tersebut di atas. Penulis merasa berpada dengan merujuk kepada Sahih Bukhari sahaja, tidak perlu kepada sumber-sumber lain, kerana Sahih Bukhari adalah kitab yang paling sahih selepas al-Quran.

Rujukan:
- Tafsir al-Quran oleh Ibn-Kathir.

- Ibn-Hajar, Fath al-Bari Bisyarhi Sahih al-Bukhari, Kitab al-Janaiz, bab 86 dan 87, jilid 3, Al-Maktabah at-Tijariyah, 144 H-1993M).

- ABDULFATAH HARON IBRAHIM, Profesor di Jabatan Usuluddin, Universiti Kebangsaan Malaysia, Bangi.

Islam, Sains & Teknologi: Memahami konsep sebenar perubatan Islam

CIRI perubatan Islam (Tib an-Nabbawi) berdasarkan kepada ilmu wahyu baik daripada al-Quran atau sunnah. Ia mempunyai konsep dan prinsip tertentu. Maka, segala ciri perubatan yang diamalkan oleh seseorang Muslim yang bertentangan dengan ilmu daripada wahyu tidak boleh dianggap perubatan Islam. 


Sistem perubatan yang diamalkan oleh seseorang tokoh Muslim mungkin dipengaruhi oleh sistem perubatan lain seperti perubatan Yunani, perubatan alopati atau perubatan Ayurvadi. 

Oleh itu, ada kemungkinan kita mendapati ada antara tokoh Muslim yang mengamalkan ciri perubatan Islam dan menerapkan ke dalamnya konsep yang diambil daripada sistem perubatan lain. 

Kita perlu membezakan antara istilah ‘teknik’ dengan ‘falsafah’ (konsep) sesuatu jenis perubatan.

Islam mengambil berat soal kesihatan jasmani dan rohani. Firman Allah bermaksud “Sesungguhnya sebaik-baik orang yang kami ambil untuk bekerja ialah yang kuat dan yang beramanah.” (Surah al-Qasas, ayat 26)

Apa yang dimaksudkan dengan kuat itu, termasuk kesihatan rohani dan jasmani serta berilmu, berkebolehan dan kuat imannya yang membuat seseorang itu beramanah.

Selain kesihatan jasmani, kesihatan rohani dan sosial penting demi menjaga keselamatan dan kebahagiaan seseorang di dunia dan akhirat.

Firman Allah bermaksud “Hai orang beriman, jangan kamu memakan harta sesama kamu dengan cara batil.” (Surah an-Nisa, ayat 29).

Maksud makanan di atas ialah memakan harta yang diperoleh dengan cara tidak diakui oleh syarak. Ini termasuk pertukaran atau jual beli di bidang muamalah dari perkara tidak halal seperti menipu, minum arak, makan daging babi dan bangkai.

Firman Allah bermaksud “Wahai sekalian manusia, makanlah daripada apa-apa yang ada dibumi ini yang halal dan yang baik-baik dan jangan kamu mengikut jejak syaitan, sesungguhnya syaitan itu adalah musuh kamu yang amat nyata.” (Surah al-Baqarah, ayat 178).

Kemudaratan kepada kesihatan badan yang didapati daripada barang haram seperti arak, babi dan bangkai dibuktikan dengan jelas oleh kajian sains.

Kesihatan jasmani, rohani dan sosial penting kerana ia adalah persiapan permulaan dan asas bagi segala perjuangan. Tanpa kesihatan itu, manusia akan mengalami masalah lebih berat menghadapi ujian dunia seperti peperiksaan universiti atau sekolah.

Islam sangat mementingkan kesihatan umatnya sama ada kesihatan mental atau fizikal, rohani atau jasmani. Ini kerana kesihatan itu menjamin kebahagiaan seseorang itu di dunia dan akhirat.

Menurut Iman al-Shafie: “Ilmu itu ada dua jenis, ilmu berkenaan addin (Islam) dan ilmu berkenaan jasad. Tidak terlepas manusia daripada kedua-duanya. Ulama bagi addin dan doktor bagi jasad mereka.”

Apakah yang dikatakan konsep penyakit dan ubatnya. Dalam hal ini, renungi sabda Rasulullah bermaksud: “Sesungguhnya Allah tidak akan mendatangkan penyakit, melainkan selepas menciptakan ubatnya, maka hendaklah kamu berubat.” (Hadis riwayat Nasai, ibn Majah dan Hakim).

Sungguhpun demikian Islam mengutamakan konsep pencegahan penyakit. Pencegahan lebih baik daripada mengubati iaitu berlandaskan kaedah fiqhiah yang bermaksud menutup pintu kerosakan.

Rasulullah bersabda bermaksud: “Kami adalah suatu kaum yang tidak makan sebelum kami lapar dan sekiranya kami makan sesuatu tidak akan sampai kekenyangan.”

Prinsip ini penting dalam ilmu perubatan Islam iaitu ‘penyakit jasmani pada biasanya (bukan yang luar biasa) secara amnya boleh dielakkan melalui menjaga kesihatan jasmani dan rohani. 

Dalam erti lain, kuman bukannya sebab utama penyakit. Antara faktor penting yang boleh menjejaskan kesihatan badan ialah toksin yang terkumpul dalam badan hasil penghadaman tidak sempurna. Ia akibat makan benda salah atau salah campuran jenis makanan atau cara makan yang salah. 

Toksin itu perlu dikeluar dan musnahkan melalui organ penapis tertentu. Cara penghapusan keluar toksin ini oleh badan boleh menzahirkan jenis penyakit tertentu. 

Jika melalui mulut dikatakan penyakit muntah, melalui dubur dinamakan cirit-birit. Jika melalui hidung dinamakan penyakit sinus, melalui rongga kulit dinamakan penyakit kulit dan seterusnya. 

Menurut H Bieler (M.D): “Sebab utama penyakit bukannya kuman, tetapi saya percaya ia disebabkan oleh toksimia yang menyebabkan ketidakseimbangan sel dan seterusnya menggalakkan pembiakan dan serangan kuman.”

Renungan: Peroleh kemurahan rezeki melalui silaturahim

DIRIWAYATKAN, pada suatu ketika, malaikat maut datang kepada Nabi Daud. Pada masa itu, ada seorang lelaki duduk di depannya.


Malaikat maut berkata: “Enam hari lagi, orang ini akan dicabut nyawanya.”

Bagaimanapun, selepas beberapa hari, Nabi Daud menjenguk lelaki itu yang ternyata masih hidup, bahkan keadaannya bertambah sihat. Lelaki itu kelihatan lebih muda berbanding keadaan sebelumnya.

Nabi Daud pun bertanya kepada malaikat maut: “Mengapa demikian (dia masih hidup) sedangkan katamu tinggal enam hari saja lelaki itu akan dicabut nyawanya?”

Malaikat maut menjawab: “Ketika itu, selepas beredar dari hadapanmu, dia sudah menyambung silaturahimnya yang sudah lama terputus, maka Allah menambahkan umurnya hingga 20 tahun lagi.”

Sehubungan itu, Rasulullah sendiri ada bersabda, bermaksud:

“Sesiapa yang ingin dimurahkan rezeki dan dipanjangkan umur, hendaklah dia mengeratkan hubungan silaturahim.”

Islam memuji mereka yang mahu menyambung hubungan silaturahim, bahkan Allah akan memanjangkan umur dan melimpahkan rezeki kepadanya.

Firman Allah bermaksud “Allah menghapuskan apa-apa yang dikehendaki-Nya dan menetapkan (apa-apa yang Dia kehendaki).”

Menyambung silaturahim adalah satu cara yang diajarkan Rasulullah untuk memanjangkan umur dan pada masa yang sama, menambahkan rezeki dengan keizinan Allah.

Pelbagai cara boleh dilakukan untuk mengeratkan silaturahim. 

Contohnya, dengan hormat menghormati sesama Muslim, menghormati dan bermanis muka terhadap tetamu serta jiran tetangga dan ziarah menziarahi dengan niat silaturahim.

Semua orang mengakui, bahawa Islam adalah agama persaudaraan, perpaduan dan silaturahim atau agama yang saling menghubungkan kasih sayang sesama Islam, saudara, keluarga dan sesama manusia. 

Islam agama yang mengatur manusia cara hidup terbaik, hidup bersaudara, bersilaturahim dan bersefahaman. 

Firman Allah bermaksud “Sebenarnya orang beriman itu adalah bersaudara, maka damaikanlah antara dua saudara kamu (yang bertelingkah) itu, dan bertakwalah kamu kepada Allah supaya kamu beroleh rahmat.” (Surah al-Hujuraat, ayat 10)

Nabi ketika ditanya mengenai manusia yang terbaik, menjawab dalam sabdanya bermaksud: “(Orang yang terbaik antara mereka) ialah orang yang paling bertakwa kepada Allah. 

Dan orang yang paling erat hubungan silaturahimnya (sesama keluarga atau saudaranya). Dan orang yang paling banyak mengajak kepada kebaikan serta orang yang paling banyak dalam melarang berbuat kemungkaran.” (Hadis riwayat At-Thabrani).

Inilah asas hidup bersilaturahim atau bersaudara dalam Islam. Manusia tidak boleh hidup bersendiri tanpa keluarga, kawan, sahabat, jiran dan masyarakat. 

Masyarakat atau umat yang tidak mementingkan hubungan silaturahim adalah masyarakat yang tempang, tiada kekuatan dan jauh daripada keberkatan di sisi Allah.

DUA PULUH FENOMENA KEKUFURAN YANG MEMBATALKAN SYAHADATAIN Bag.ke-1

Dua puluh hal cipta karsa, dan karya manusia yang justru membatalkan  keimanannya,  pada syahadatain dan menjerumuskannya menjadi kafir.

1.
BERTAWAKKAL DAN BERGANTUNG PADA SELAIN ALLAH.

Berdasarkan firman Allah:

“Dan hanya kepada  Allah hendaknya kamu bertawakkal jika kamu benar-benar orang yang beriman.” [Al-Maidah: 23]

“Sesungguhnya Allah telah tolong kamu di beberapa banyak tempat dan pada peperangan  Hunain, tatkala kamu sombong dengan  banyaknya kamu, tetapi tidak berfaedah bagi kamu sedikitpun, dan (jadi) sempit  bagi kamu  bumi yang luas itu, kemudian kamu berpaling sambil mundur.” [At-Taubah: 25]

Dalil ni berpedoman pada pengertian  LAILAHAILALLAH yang maknanya antara lain tidak akan melakukan permohonan untuk kete-tenangan dan kekuatan selain kepada Allah SWT.

Tawakkal bukan berarti meninggalkan kerja.  Bahkan Allah SWT menyuruh  kita untuk bekerja, tetapi  kita dilarang menggan-tungkan hidup kita pada pekerjaan itu.  Allah telah menyuruh mem persiapkan perlengkapan  perang, tetapi Allah juga menyuruh kita untuk  menggantungkan  segala  kehidupan  kita hanya kepada-Nya.  Allah menyuruh kita bekerja dan berusaha, tetapi Ia juga menyu-ruh kita beriman bahwa Dialah yang memberi rezeki.  Dia menyuruh kita berobat, tetapi dengan syarat kita  berkeyakinan bahwa yang menyembuhkannya  hanyalah  Allah  SWT.  Ringkasnya,  barangsiapa yang berkerja, berusaha dan berikhtiar dengan  tidak bertawakkal dan bergantung pada Allah, ia telah  merusak syarat tadi.  Seba-liknya orang  yang bertawakkal dan bergantung kepada Allah, tapi tanpa daya usaha, juga ia telah  merusak salah satu syarat tadi.

Dari sini dapat diandaikan  suatu perbedaan antara orang kafir dan  orang mukmin.  Orang kafir, ia membanting  tulang dan mengerahkan segala tenaga dan berusaha, orang mukmin juga memban ting tulang dan mengerahkan segala tenaga serta berusaha, tetapi orang-orang  kafir, ia  tidak  menggantungkan  harapannya kepada Allah, bahkan ia  menggantungkan pada usahanya.  Sebaliknya seo-rang muslim di samping usahanya tersebut ia menggantungkan sega-la harapannya kepada Allah SWT.

Bergantung dengan SEBAB dan  melupakan bahwa yang mengi-zinkan SEBAB itu berproses adalah Allah adalah maskiat.  Bergan-tung pada SEBAB dan disertai keyakinan bahwa SEBAB-SEBAB itu ti-dak ada hubungannya dengan  Allah adalah SYIRIK yang dapat meng-hancurkan  SYAHADATAIN.  Dalam al-Qur’an  banyak disebutkan ten-tang masalah ini yang antara lain seperti dalam firman-Nya:

“Maka bukanlah kamu bunuh mereka, tetapi  Allah yang bu-nuh mereka; dan tidak engkau melempar waktu engkau melem par, tetapi Allah yang melempar.” [Al-Anfal: 17]

“Tetapi  kemenangan itu  tidak ada melainkan dari  fihak Allah Yang gagah, Yang bijaksana.” [Ali Imran: 126]

“Sesungguhnya  Allah, Ia-lah Pemberi rezeki, Yang mempu-nyai kekuasaan, Yang sangat teguh.   

[Adz-Dzariat: 58]

“Dan apabila aku sakit, maka Ia sembuhkan daku.”[Asy-Syu’ara: 80]

“Tidakkah engkau lihat  bahwa Allah  telah turunkan  air dari langit, lalu jadialh  bumi (ini)  hijau segar?  Se-sungguhnya Allah, Halus, Amat mengetahui. » [Al-Hajj: 63]

Kita harus menyakini bahwa Allah  menjadikan sebab musa-bab di dunia ada fungsinya (peranan atau tugasnya) dan harus per caya bahwa Allah-lah yang menjadikan semua itu. Allah berfirman:

“Allah itu Pembikin tiap-tiap sesuatu; dan Ia Pemelihara ata tiap-tiap sesuatu.” [Az-Zumar: 62]

Barangsiapa yang mengingkari sebab-sebab dan  menganggap tidak ada gunanya  adalah KAFIR, sebaliknya  yang meyakini bahwa sebab-sebab itu memiliki pengaruh sendiri adalah SYIRIK.

DUNIA TUMPANGAN SEMENTARA AKHIRAT JUA YANG ABADI 

Hidup di dunia adalah menumpang buat sementara waktu  saja. Lepas itu kita akan menginap di satu tempat yang kekal di akhirat iaitu syurga atau neraka.    

Di dunia ini, kita ditugaskan mencari seberapa banyak bekal untuk dibawa ke akhirat. Dunia bukan tempat bersenang-lenang. Kesenangan di dunia sementara dan bersifat palsu. Begitu juga dengan kesusahan di dunia -  sementara dan palsu.    

Perlulah kita fahami bahawa kesenangan di dunia bukan betul-betul senang kerana kemungkinan sekali ia menjadi bala, sementara kesusahannya pula mungkin menjadi satu rahmat dan kenikmatan pula.   

Akhirat sahaja tempat yang kekal di mana kesenangannya adalah 100% dan kesusahannya juga 100%.  Menyedari hakikat ini, perlulah kita menyediakan perbekalan untuk satu perjalanan yang sangat jauh. Kekurangan bekalan akan amat menyulitkan perjalanan kita.    

Dalam menjalani kehidupan seharian, kita sering lupa akan matlamat kehidupan kita yang sebenarnya. Lantaran itu Allah seringkali memberi peringatan (notis) supaya kita tidak lupa akan matlamat penghijrahan kita ke alam Baqa’. Notis demi notis dikenakan ke atas diri kita, tetapi kita tidak faham-faham atau tidak erti bahasa dan gembira malah semakin besar tawanya. Kalau TNB memberi notis pemotongan elektrik, kita menjadi kelam-kabut, tetapi bila Allah menghantar notis, kita buat acuh-tak-acuh saja.   

Nabi Musa pernah memberitahu Malaikat supaya segera memberitaunya sebelum mencabut nyawanya. Tetapi tatkala akan diambil nyawanya, Nabi Musa bertanya kenapa Malaikat itu tidak memberitaunya lebih awal. Malaikat segera menjawab, Allah telah banyak kali menghantar peringatan demi peringatan.   

Di antara peringatan (notis) yang dihantar oleh Allah ialah semasa pertukaran rambut hitam menjadi putih, gigi menjadi rongak, mata bertambah kabur, pendengaran bertambah kurang, badan segar menjadi layu, kuat menjadi lemah, muda menjadi tua, kulit semakin kendur dan sebagainya.   

Ada 3 kategori manusia dalam menghadapi kematian:   

Pertama : Bila teringat akan mati, terasa lapang hatinya. Hatinya menjadi suka. Kelompok manusia dalam kategori ini ialah mereka yang benar-benar berilmu dan telah penuh keimanannya terhadap Allah dan hari akhirat. Mereka telah mencapai makrifat terhadap Allah. Ini ialah maqam tertinggi yang dimiliki oleh para wali.   

Kedua: Apabila teringat mati, hatinya menjadi takut, kecut dan gementar. Mereka ialah orang-orang kafir yang tidak sanggup berjumpa dengan Allah. Mereka seumpama binatang-binatang liar kepunyaan seseorang. Apabila tuannya hendak mengambilnya, dia cuba melarikan diri tetapi dapat ditangkap secara paksaan. Kematian mereka amat menghinakan.   

Ketiga: Golongan ini merasa dukacita dan takut terhadap kematian. Tetapi apabila telah mengalami mati, dia berasa sukacita. Malahan jika diberi pilihan, mereka tidak akan mahu kembali ke dunia semula. Mereka telah dapat mengecapi dan menikmati alam yang lebih kekal dan lebih baik daripada alam fana yang penuh dengan kesusahan dan kesengsaraan.

Golongan ini ibarat seorang bayi yang baru lahir dari perut ibunya. Semasa akan keluar, bayi akan menangis kerana menyangka hidup di dalam perut ibunya lebih baik dan nyaman daripada alam dunia. Tetapi apabila telah lahir di dunia ini, dia tidak akan mahu kembali ke dalam perut ibunya meskipun diberi pilihan. Manusia yang termasuk dalam golongan ini ialah orang-orang beriman yang belum mencapai taraf tinggi atau orang mukmin biasa.   

Marilah kita berlumba-lumba mencari bekalan untuk akhirat. Janganlah kita asyik berlumba-lumba mencari bekalan dunia sehingga terlupa pertemuan kita dengan Allah. Kematian hanya penghijrahan atau perpindahan alam; berpindah dari negeri binasa ke negeri yang kekal abadi. Allah telah menghantar banyak notis kepada kita dan jadikanlah ia sebagai cemeti untuk menyedarkan diri tentang kematian yang sudah tentu akan menemui kita.  Wallahu ‘Alam.   

1.
Ilmu dan Penyelewengan:

Tempat tergelincir yang paling merbahaya ialah fitnah ilmu. Kadangkala orang yang melalui jalan dakwah yang mencari ilmu dasar ma’rifah akan mendapat sedikit sebanyak ilmu kemudiannya ia akan merasakan satu perubahan yang besar dalam dirinya, setelah merasai hidup dalam kekosongan dan kesesatan. Dia kagum dan silau matanya dengan sinaran ilmu dan ma’rifah yang diperolehinya dari hasil kajiannya dan dalam kitab-kitab dan buku dakwah Islam. Dia yakin pula bahawa ilmu yang diperolehinya itu telah banyak, lantas menyangka dia telah mempunyai kemampuan untuk beristinbat dan mengeluarkan hukum dari ilmu yang telah diketahuinya dari nas-nas, dalil-dalil Al-Qur’an dan Sunnah Rasulullah saw. 

Kadangkala pula dia berpegang teguh sebab lahiriah satu-satu dalil dan tidak mahu menerima hujah dari seseorang. Di kala lain pula dia mudah terpedaya lantas menganggap dirinya telah sampai kepada darjah mujtahid lantas dengan beraninya mengeluarkan fatwa-fatwa hukum syara’ di dalam beberapa perkara yang didedahkan kepadanya. Benarlah ada orang yang berkata:

“Orang yang paling berani megeluarkan fatwa ialah orang yang paling kurang ilmunya.”

Lebih merbahaya dari itu ia berani pula merendah-rendahkan darjah imam-imam mujtahidin yang silam jika didapati pandangannya bertentangan dengan pandangan mereka atau sekurang-kurangnya dia berkata: “Mereka itu lelaki dan kita pun lelaki juga.”

Satu lagi tempat tergelincir ilmu iaitu apabila orang yang berjalan di atas jalan dakwah telah dikuasai oleh kelazatan dan keenakan ma’rifah nabi, dimabukkan oleh pembacaan dan mutala’ah semata-mata, sehinggakan jihadnya tertumpu di dalam bidang itu sahaja tanpa melibatkan dirinya lagi di dalam jihad dan amal yang lain yang dituntut oleh agama.  Akhirnya hatinya menjadi terlalu seronok dan khusyuk dalam membaca berbagai kitab dan berlumba-lumba membaca berbagai majalah yang dipenuhi makalah ilmiah semata-mata. Ini membuatkan dia leka dari memberi perhatian ke arah menyuburkan iman memperkuat jihad dan latihan dakwah Islam. Ini adalah membalik-songsangkan segala pertimbangan dan menyalah-gunakan pengertian yang menyokong usaha tolong menolong yang membawa hasil.

Cara untuk memelihara diri dari yang demikian ialah dengan cara menuntut ilmu yang berguna tanpa mudah terpedaya dan tidak melewati batas dan selalulah merasa yakin bahawa apa yang telah kita ketahui adalah lebih baik dari apa yang belum kita ketahui. Juga barangsiapa yang mengaku bahawa ia telah mengetahui maka dia telah menjadi jahil. Kemudian kita cantum ilmu dengan amal. Janganlah kita terlalu berani mengeluarkan fatwa. Kita mestilah sentiasa berlapang dada menerima pandangan dan fikiran yang sahih dan benar tanpa menutup diri dan membekukannya dengan kefahaman yang terbatas. Kita mestilah meletakkan manusia dan menilai mereka menurut darjah dan kedudukan mereka. Semuga Allah memberi rahmat kepada seseorang yang mengenali kadar dirinya.

[Utz Mustafa Masyhur]

2.
Di antara Furu’iah (cabang) Dan Usul:

Satu lagi penyelewengan yang berlaku ke atas orang yang berjalan di atas jalan dakwah ialah lebih mementingkan bentuk lahir daripada isi dan batin, ataupun sibuk mengurus lahir sebelum mengurus isi dan batin. Ini adalah salah dan bahaya pada waktu ini. Pada hal sepatutnya sebelum kita menyuruh orang yang kita seru dengan perkara-perkara furu’iah kita mestilah terlebih dahulu bersama mereka mengukuhkan dan menegakkan perkara-perkara usul atau dasar aqidah Islam dalam diri kita. 

Ini nantinya akan mendorong kita untuk menyerah diri mengikuti perintah Allah lantas bangun melaksanakan segala ajaran Islam mulai dari kulliah hinggalah kepada juz’iah. Kita akan dengan rela hati menerima baik segala ajaran Islam dari yang sebesar-besarnya hingga kepada yang sekecil-kecilnya sebagai ibadat kita kepada Allah. Tetapi kalau kita jadikan perkara furu’iah (cabang-cabang) sebagai asas yang kita mesti iltizam dengannya sebagai syarat asasi sedangkan kita baru mulai berjalan di atas jalan dakwah maka da’i yang sedemikian rupa menjadikan mereka yang kita seru menjauhkan diri dari dakwah kita dan secara tidak langsung kita menghalang mereka dari berjalan di atas jalan dakwah bersama kita. Akhirnya secara tidak disedari kita dapati diri kita telah terasing disebabkan oleh uslub dan cara yang salah.

Kita mestilah mampu memperbezakan di antara mengiltizamkan diri dan mengiltizamkan orang lain dari diri kita. Kita telah pun maklum pada diri kita bahawa dakwah Islam itu bermula dengan menegakkan aqidah; iman dan tauhid di dalam jiwa dan iman itulah yang mendorong para da’i untuk menyerahkan diri pada Allah dan mengikut perintah Allah tanpa ragu dan bimbang. Oleh itu kita tidak boleh menyeleweng dari manhaj dan cara yang bijaksana ini.

“Serulah (manusia) kepada jalan Tuhan-mu dengan hikmah dan nasihat yang baik.” [An Nahl:125]

[Utz Mustafa Masyhur]

3.
Di antara berkeras-keras dan bersusah-payah:

Kadang-kadang orang yang berjalan di atas jalan dakwah terlepas dari penyelewengan yang sedemikian tetapi boleh jadi terdedah pula kepada    penyelewengan yang lain yang tidak kurang bahayanya. Ia terlalu berkeras-keras sangat, bersusah-susah sangat lalu membebankan dirinya dengan melakukan tugas-tugas taat dan ibadat yang di luar kemampuannya dengan keyakinan bahawa perlakuan yang demikian untuk melatih diri dalam rangka memudahkannya untuk mengikut manhaj Ilahi. Akhirnya ia tidak mampu meneruskan perjalanannya lalu tercicir di tengah jalan hingga sanggup mencuai-cuaikan perkara-perkara yang fardhu dan asasi hinggalah kepada perkara-perkara sunat-sunat dan nawafil. Rasulullah SAW telah mengarahkan kita supaya mengelakkan diri dari cara yang demikian.

Sabda Rasulullah saw yang bermaksud:

“Sesungguhnya Allah tidak jemu sehingga kamu jemu.”

Di sini kita wajiblah memperbezakan di antara tindakan yang tegas penuh kesungguhan dengan berpayah-payah serta membebankan diri di luar kemampuan. Sesungguhnya nafsu itu adalah ibarat anak kecil apabila dia dicuaikan akan terus mencintai penyusuan tetapi apabila dipisahkan daripadanya ia akan berhenti menyusu kepada ibunya. Jadi tidak boleh tidak mestilah nafsu itu ditundukkan dan dikendalikan di dalam batas-batas kemampuan kerana Allah Ta’ala telah berfirman sebagai ajaran untuk kita:

“Ya Tuhan kami janganlah Engkau membebankan kami sesuatu bebanan yang tidak sanggup kami memikulnya.” [Al-Baqarah: 28]

Jalan dakwah itu adalah panjang dan sukar jadi para pendukung dakwah yang ingin maju meneruskan dakwah janganlah membebankan dirinya dengan bebanan yang dia sendiri tidak mampu memikulnya. Kerana amal yang sedikit tetapi berterusan itu lebih baik dari amal yang banyak tetapi terputus dan terhenti di tengah jalan. Kita juga tidaklah sepatutnya bersikap melampau dan cuai, kerana bebanan kita banyak, sementara itu pula dakwah memerlukan para pendukungnya yang mempunyai cita-cita yang tinggi, kemahuan yang kuat, keazaman yang tegas, tangkas dan unggul.

[Utz Mustafa Masyhur]

4.
Di antara Sikap Gopoh-Gapah Dan Longgar:

Adakalanya orang yang berialan di atas jalan ini terlalu optimis.  Apabila ia tidak melihat sebarang tanda-tanda kemenangan sedangkan pada hematnya ia telah mengalami berbagai-bagai kepayahan dan ujian di sepanjang jalannya, dan ia telah memberi pengorbanan yang semaksimanya.  Ia mungkin terdorong oleh semangatnya yang berapi-api dan penuh ghairah untuk mempergunakan kekuatan senjata sebagai cara untuk mempercepat perjalanan. Lidahnya seolah-olah berkata: “Walaupun aku yang datang kemudian, aku mestilah mampu membuat sesuatu yang tidak dapat dibuat oleh orang-orang dahulu.”

Dengan demikian itu dia dan orang-orang yang bersetuju dengannya membuat sesuatu di luar perencanaan yang rapi, yang didorong oleh semangat yang berapi-api dan membabi-buta. Akhirnya bukan sahaja tidak sampai kepada matlamat yang dicita-citakan bahkan merosakkan harakah Islamiah dan membahayakannya. Wajib difahami secara mendalam bahawa kekuatan yang pertama ialah kekuatan aqidah dan keteguhan iman dan diiring pula dengan kekuatan persatuan dan perpaduan, dan akhir sekali kekuatan tangan dan senjata itu pun jika sudah tidak mempunyai jalan dan pilihan lain. 

5.
Di antara Politik dan Tarbiyah:

Di sana ada lagi satu penyelewengan yang boleh menjauhkan kita dari jalan yang sihat iaitu kita memandang enteng dan ringan terhadap peranan tarbiyah, pembentukan dan perlunya beriltizam dengan ajaran Islam dalam membentuk dasar dan asas yang teguh. Lantas kita seolah-olah melatah lalu mempergunakan cara dan uslub politik menurut sikap dan telatah parti-parti politik. Kita akan mudah terpedaya dengan kuantiti anggota yang kita ambil yang dianggap menguntungkan tanpa mewujudkan iltizam tarbiyah. lni adalah satu jalan dan cara yang sangat merbahaya yang tidak boleh dipercayai akibatnya. Ini tidak mungkin menyediakan anasir yang kukuh yang mampu memikul hasil kemenangan, kekukuhan dan kekuasaan untuk Islam.

Sebenarnya kita tidak kekurangan kuantiti tetapi kita kekurangan kualiti. Kita kekurangan bentuk dan contoh Islam yang kuat imannya yang membulatkan dirinya untuk dakwah, yang rela berkorban pada ialan dakwah dan jihad fi-sabilillah dan yang sentiasa istiqamah hinggalah bertemu Tuhannya. Oleh kerana itu marilah kita beriltizam dengan tarbiyah dan janganlah kita redha menukarkannya dengan cara yang lain.

6.
Di antara Dakwah dan Manusia:

Kita adalah manusia yang kadangkala benar dan kadangkala salah dan kadangkala kita berbeza pendapat. Ini merupakan perkara biasa bagi sesiapa yang bekerja dan berusaha di dalam suatu bidang. Tetapi di bawah naungan cinta, kasih sayang dan persaudaraan kerana Allah dan dorongan ikhlas dan tajarrud (membulatkan diri kepada Allah) segala kesalahan boleh diperbetulkan, perbezaan pendapat boleh diperbaiki, penerangan boleh dibentangkan, dipertimbangkan dan dirumuskan serta diselaraskan.  Hal ini melahirkan tolong menolong dan bahu membahu di antara kita semua. Perbezaan pendapat di dalam sesuatu perkara tidak merbahaya selagi ditauti oleh rasa cinta dan kasih sayang. 

Tetapi jika ditonjolkan oleh orang-orang yang tertentu yang mempunyai kepentingan lalu dikobarkan di dalam suasana marah kerana membela diri ditambah lagi merasa mulia di dalam melakukan dosa dan mengampu orang-orang yang tertentu yang boleh merugikan dakwah. Maka di sinilah syaitan masuk campur dan akan melahirkan perpecahan. Akhirnya segala usaha menjadi hancur berantakan, waktu dihabiskan dalam perbalahan kemudian berusaha pula membuat perdamaian. 

Jika perkara seperti ini terjadi berterusan dan berulangkali maka dakwah dan kepentingannya akan terkorban di dalam suasana yang sedemikian. Pada hal sewajarnyalah segala usaha yang membina perlu ditumpukan kepada generasi yang sedang tumbuh dan mekar dalam mendidik dan mempersiapkan mereka dengan sebaik-baiknya.

Inilah sebahagian dari penyelewengan dan ketergelinciran di sepanjang jalan dakwah. Marilah kita sedari dan pelihara diri kita daripadanya.  Kita sentiasalah tanpa henti meminta pertolongan kepada Allah Taala supaya Dia membawa kita, memimpin kita melalui jalan yang benar dan menunjuki kita jalan yang lurus kerana sesungguhnya Dia Maha Kuasa membuat apa yang dikehendakiNya.

Peringatan:

Dalam kita menyatakan tentang penyelewengan-penyelewengan yang jauh dari jalan dakwah yang sahih, kita hanyalah bertujuan memberi nasihat dan tunjuk ajar dengan semata-mata mengharap keredhaan Allah. Tidak pernah terlintas di fikiran kita untuk menuduh dan meragui niat mereka, ataupun mengganggu seseorang ataupun hendak membuat jahat kepada seorang Muslim.

[Utz Mustafa Masyhur]

� Golongan Mu^tazilah muncul pada zaman ulama Salaf.  Ulama menggolongkan mereka sebagai kafir kerana di sebahagaian perkara mereka percaya bahawa hamba Allah melakukan perkara/amal dari keadaan tidak wujud kepada keadaan wujud.  Kepercayaan mereka ini telah diikuti sejak akhir-akhir ini oleh kumpulan yang dikenali sebagai Hizb at-Tahrir.





